
AZƏRBAYCAN 
2013 -  2003

Ə S R Ə  B Ə R A B Ə R  İ L L Ə R

HUMANİTAR
I

qəbul edilən qərarların 
gələcəyə yönümlülüyü

A aartay can  H e s p u b iia n  Preadıeatm m  

d arasi

PREZİO£NT KtTABXANASI



"Biz inkişaf siyasətimizi hər bir 
Azərbaycan vətəndaşının sosiai, 
humanitar və mədəni rifahına 

Prezident İlham Əliyev 
Qəbələ Mədəniyyət 
Mərkəzinin açılışında

Qəbələ şəhər məscidinin 
yeni binasının açılışında

2013



Prezident İlham Əliyevin 
Qəbələ Nədəniyyət 
Mərkəzinin açılışında 
nitqindən

2013

• Qəbələdə müasir mədərıiyyət, incəsənət 
mərkəzinin tikilməsinə böyük ehtiyac var idi. 
Belə gözəl, həm memarlıq, həm funksional 
cəhətlərdən çox gözəl binaların tikilməsi 
onu göstərir ki, Azərbaycan dövləti uğurla 
inkişaf edir. Biz bu inkişafı Qəbələ rayonu- 
nun timsalında açıq-aydın görürük. Burada 
həm sosial, həm mədəniyyət, infrastruktur 
layihələri uğurla icra edilir. Bir müddət bun- 
dan əwəl biz Qəbələ Beynəlxalq Aeropor- 
tunun açılışını qeyd edirdik. Artıq buradan 
xarici ölkələrə uçuşlar təşkil edilir. Bu uçuş- 
ların sayı getdikcə artacaqdır. Qəbələ rayo- 
nunun sakinləri və ətraf rayonlarda yaşayan 
soydaşlarımız da bundan istifadə edirlər. 
Eyni zamanda, xarici qonaqlar da Qəbələyə 
indi rahat gələ bilirlər. Yəni, aeroportun 
tikilməsi, mədəniyyət ocaqlarının, otellərin 
yaradılması -  bütün bunlar son illərin real- 
lıqlarıdır.

• Bu gün Qəbələ ölkəmizin mədəniyyət və 
turizm mərkəzlərindən birinə çevrilibdir. 
Bakıdan, digəryerlərdən, digərşəhərlərdən, 
başqa ölkələrdən buraya gələnlərin sayı 
getdikcə artır. Turizmin inkişafı gələcəkdə 
yəqin ki, Qəbələ rayonunun iqtisadi inkişafı- 
nın müəyyən faizini öz üzərinə götürəcəkdir. 
Bu, elə bir sahədir ki, bu sahə daim inkişafda 
olur və iş yerlərinin yaradılmasına kömək, 
eyni zamanda, rayonun inkişafına və ölkə- 
mizin dünyada tanınmasına xidmət göstərir. 
Bu gün müasir otellər, turizm kompleksləri, 
istirahət zonaları açılır. Əlbəttə, belə gözəl 
mədəniyyət mərkəzinin açılışı görülən bütün 
bu işlərə əlavə dəstək verəcəkdir.

• Qəbələ artıq dünyada çox məşhur şəhərə 
çevrilibdir. Qəbələ musiqi festivalları artıq 
gözəl ənənədir. Dünyanın aparıcı musiqi 
kollektivləri bu festivalda iştirak etmək üçün 
gəlirlər. Burada görülən işlər, qonaqlara 
göstərilən qonaqpərvərlik, yaradılan şərait, 
otellər və ümumiyyətlə, gözəl nadir ab-hava

Qəbələyə turistləri daha da böyük dərə- 
cədə cəlb edəcəkdir.

• Ölkəmizin inkişafı, eyni zamanda, bölgələrin 
inkişafından keçir. Doqquz il bundan əwəl 
regionların sosial-iqtisadi inkişafı Dövlət 
Proqramının qəbul edilməsi ilə o vaxtdan 
bu günə qədər regionlarda çox böyük işlər 
görülmüşdür. Regionlarla paytaxt arasındakı 
fərq azalır. Bu fərqi azaltmaq o qədər də 
asan məsələ deyildir. Ancaq hər bir şəhərdə 
yaşayış üçün normal şəraitin yaradılması 
bizim son illərdə apardığımız siyasətin əsas 
istiqaməti olmuşdur. Hər bir yerdə iş yerləri, 
gözəl şərait, yüksək səviyyədə tibbi xidmət 
olmalıdır, təhsil müəssisələri təmir edilməli- 
dir. Qəbələnin inkişafı bunu göstərir. Əwəlki 
illərdə gözəl diaqnostika mərkəzi tikilmişdir, 
məktəblər təmir olunur.

• Qəbələdə dağ xizəyi mərkəzi yaradılır. 
Azərbaycanda turizm üçün müxtəlif imkan- 
lar vardır -  Xəzər dənizi, meşələr, dağlar. 
Ancaq heç vaxt dağ xizəyi mərkəzləri olma- 
mışdır. Sovet dövründə qonşu respublika- 
larda olmuşdur, Azərbaycanda olmamış-

dır. Ancaq bizim təbii şəraitimiz, iqlimimiz 
buna imkan verir və qərar qəbul edilmişdir 
ki, Azərbaycanda turizm, eyni zamanda, bu 
istiqamətdə də inkişaf etsin. Artıq bir neçə 
aydır ki, Qusar rayonundakı Şahdağ turizm 
xizək mərkəzi fəaliyyətə başlamışdır.

• Qəbələdə də xizək mərkəzi yaradılır. Bəlkə 
də artıq bu ilin sonundan fəaliyyətə başla- 
yacaqdır. Bu da əlavə turistlərin cəlb edil- 
məsinə şərait yaradacaqdır. Buraya gəl- 
mək üçün artıq beynəlxalq aeroport var, 
gözəl yollar çəkilir, infrastruktur layihələri 
icra edilir. Onların içində indi əsas prioritet 
içməli su layihələridir. Bu layihələr Qəbələdə 
də həyata keçirilir, yaxın zamanlarda başa 
çatacaqdır. Qazlaşdırma istiqamətində işlər 
gedir, kənd yolları bərpa olunur, ən yüksək 
texnologiyalara uyğun şəkildə, yeni sənaye 
müəssisələri, heyvandarlıq fermaları yaradı- 
lır. Sosial, iqtisadi məsələlər, sənaye, infrast- 
ruktur obyektlərinin və mədəniyyət ocaq- 
larının, tarixi, dini abidələrimizin bərpası və 
tikilməsi -  bütün bu işləri kompleks şəkildə 
aparırıq. Qəbələdə bax bu səpkili məsələlər 
uğurla icra edilir.



Prezident İlham Əliyev 
Azərbaycan Dövlət 
Rəssamlıq Akademiyasının 
istifadəyə verilmiş yeni 
korpusunda yaradılan 
şəraitlə tanış olarkən

2013



Prezident İlham Əliyevin 
Azərbaycan Dövlət 
Rəssamlıq Akademiyasının 
pedaqoji kollektivi ilə 
görüşündə nitqindən

2013

• Azərbaycan Dövlət Rəssamlıq Akademiya- 
sının yeni binasının açılışı çox gözəl hadisə- 
dir. Akademiyanın yaradılması haqqında ulu 
öndər Heydər Əliyev hələ 2002-ci ildə qərar 
vermiş, Fərman imzalamışdır və akademiya 
fəaliyyətə başlamışdır.

• Biz akademiyanın binasını böyük dərəcədə 
genişləndirə bilmişik. İndi bina həm memar- 
lıq baxımından çox gözəldir, daxili tərtibatı 
da göz oxşayır. Belə də olmalıdır. Çünki 
bu, Rəssamlıq Akademiyasıdır, incəsənət 
mərkəzidir.

• Akademiyanın çox böyük əhəmiyyəti, çox 
böyük rolu vardır. Çünki incəsənət bizim milli 
sərvətimizdir. Əsrlər boyu bizi bir millət kimi 
qoruyub saxlayan incəsənətimiz olubdur. 
Ədəbiyyat, ana dili, musiqi, incəsənət, xalça- 
çılıq, rəssamlıq sənəti. Bu gün biz bu gözəl 
ənənələri qorumalı və Azərbaycan xalqının 
nə qədər istedadlı olduğunu bütün dünyaya 
çatdırmalıyıq.

• Son illər ərzində bu istiqamətdə çox böyük 
işlər görülübdür. Aparıcı dövlətlərdə 
Azərbaycan sərgiləri keçirilir, Azərbaycan 
incəsənət xadimlərinin əl işləri nümayiş etdi- 
rilir. Yəni, bu sərgilərin keçirilməsi ilə biz öz 
mədəniyyətimizi təbliğ edirik, dünyaya çat- 
dırırıq. Bütün dünyaya göstəririk ki, Azər- 
baycan qədim dövlətdir. Burada qədim 
dövrlərdə incəsənət, ədəbiyyat, mədəniy- 
yət inkişaf etmişdir. Biz öz mədəniyyətimizlə 
haqlı olaraq fəxr edirik.

• Azərbaycan xalçanın vətənidir. İndi Bakıda 
Müasir Xalça Muzeyi tikilir, yaxın zaman- 
larda istifadəyə veriləcəkdir. Azərbaycan 
xalçaçılıq sənətini dünya miqyasında təqdim 
etmək üçün biz həm təbliğat işlərini düz- 
gün qurmalıyıq, daha da fəal olmalıyıq, eyni 
zamanda, artıq gənc nəsil də bu işlərə cəlb 
olunmalıdır.

• Müasir dövr üçün, Azərbaycanın müasir inki- 
şafı üçün memarlıq sənəti bəlkə daha da 
cəlbedicidir. Bu sənətdə imkanlar kifayət 
qədər genişdir və getdikcə artacaqdır. 
Ancaq xalçaçılıq elə bir sənət növüdür ki, 
bu, Azərbaycan xalqının canıdır, ürəyidir. Biz 
bu sənəti yaşatmalıyıq.

• Azərbaycanda bütövlükdə mədəniyyət 
məsələləri ilə bağlı bu siyasət aparılır. Nəinki 
Bakıda, bölgələrdə, rayonlarda rəsm qalere- 
yaları açılır. Əlbəttə, regionların iqtisadi inki-

şafı ilə bağlı birinci mərhələdə biz daha çox 
tikinti, quruculuq, infrastruktur layihələri ilə 
məşğul idik. Ancaq son illərdə bölgələrdə 
hər bir şəhərdə rəsm qalereyaları açılır, 
orada yerli rəssamların, digər incəsənət 
xadimlərinin əsərləri nümayiş etdirilir. Bu, 
onu göstərir ki, Azərbaycan hərtərəfli inki- 
şaf edir. Hərtərəfli inkişaf üçün mütləq 
incəsənətin bütün növləri dövlət tərəfindən 
dəstəklənməlidir. Bu dəstək vardır, gələcək 
illərdə bundan da artıq olacaqdır.



Prezident İlham Əliyev 
"Atəşgah məbədi" 
Dövlət Tarix-Memarlıq 
Qoruğunda aparılan 
bərpa və yenidənqurma 
işlərindən sonra 
yaradılan şəraitlə tanış 
olarkən

12 aprel 2013

Prezident İlham Əliyev 
Moskva Dövlət 
Beynəlxalq Münasibətlər 
İnstitutu məzunlarının 
I Dünya Forumunda

2013



Prezident İlham Əliyevin 
Moskva Dövlət 
Beynəlxalq Münasibətlər 
İnstitutu məzunlarının 
I Dünya Forumunda 
nitqindən

2013

• MDBMİ çox dərin və möhkəm ənənələrə 
əsaslanan institutdur, indi universitetdir. Bu 
gün Moskva Dövlət Beynəlxalp Münasibət- 
lər İnstitutu dünya səviyyəli, dünya miqyaslı 
ali məktəbdir və Azərbaycanda da çoxları 
Moskva Dövlət Beynəlxalq Münasibətlər İns- 
titutunda təhsil almağa çalışır,

• Bu gün Moskva Dövlət Beynəlxalq Müna- 
sibətlər institutunun məzunları bir sıra 
ölkələrdə məsul vəzifələr tutur, çox mühüm 
məsələləri həll edirvə əlbəttə, bu gün Bakıda 
onların bir araya gəlməsi, düşünürəm ki, 
bizim təmsil etdiyimiz ölkələr arasında daha 
artıq yaxınlaşmaya təkan verəcəkdir.

• Müstəqillik illəri çox mürəkkəb şəraitdə baş- 
lanmışdı, çox ziddiyyətli proseslər gedirdi, 
müstəqilliyin ilk illəri hərc-mərclik, anarxiya, 
özbaşınalıq, vətəndaş müharibəsinə və 
sadəcə iqtisadi kollapsa gətirib çıxarmış iğti- 
şaş illəri idi. Sənaye staqnasiya vəziyyətində 
idi, inflyasiya göstəricisi min faizlərlə ölçü- 
lürdü, ümumiyyətlə, Azərbaycanın müstəqil 
dövlət kimi inkişaf perspektivləri çox böyük 
sual altında idi. Lakin ən həlledici anda 
Azərbaycan xalqının müdrikliyi özünü onda 
göstərdi ki, xalq Heydər Əliyevə müraciət 
etdi və onu ölkəni ağır böhrandan çıxar- 
mağa çağırdı. 1993-cü ildən sabitləşmə 
dövrü başlandı. Azərbaycan informasiya 
blokadasından çıxdı, qonşu ölkələrlə, region 
ölkələri ilə müstəqilliyin ilk illərində tamamilə 
korlanmış əlaqələri yenidən qurub möh- 
kəmlətdi və sabitləşmə, inkişaf, dünya bir- 
liyinə inteqrasiya dövrü başlandı. Sonradan 
bu proseslər genişlənmiş, sürətlənmiş və 
artıq 2000-ci illərdən başlayaraq Azərbayca- 
nm inkişaf dinamikası gündəlik həyatda da, 
ölkəmizin artan beynəlxalq nüfuzunda da 
təzahür etməyə başladı.

• Son on ildə iqtisadi sahədə xeyli uğurlar 
qazanılmışdır, Azərbaycan dünyada iqti-

sadiyyatı ən sürətlə inkişaf etməkdə olan 
ölkələrdən biridir. Son on ildə iqtisadiyyat 
3 dəfə artmış, sənaye potensialı da təx- 
minən 3 dəfə yüksəlmişdir. İri infrastruktur 
layihələri həyata keçirilmiş, yoxsulluq səviy- 
yəsi təxminən 50 faizdən 6 faizə düşmüşdür, 
işsizlik göstəricisi 5 faiz həddindədir, xarici 
borcun həcmi təxminən ÜDM-in 7-8 faizi 
qədər, valyuta ehtiyatlarının həcmi isə təx- 
minən ÜDM-in 70 faizi civarındadır. Ölkəmiz 
iqtisadi baxımdan özünü təmin edir. Çoxlu 
sosial məsələlər həll edilir.

Sənaye üsulu ilə dünyada ilk dəfə neft hasi- 
latı Bakıda olmuşdur, dəniz yataqlarından ilk 
neft də dünyada ilk dəfə Bakıda çıxarılmış- 
dır. Neft-qaz sahəsində ənənələr qorunub 
saxlanır və möhkəmlənir. Təbii ki, müstəqil 
Azərbaycanın inkişafının ilk mərhələsində 
enerji amili bizə kömək etmişdir. Lakin cari 
ilin ilk üç ayının statistikası göstərir ki, qey- 
ri-neft sektorunun iqtisadiyyatı 11 faizdən 
çox artmışdır və bu, artıq Azərbaycan iqti- 
sadiyyatının şaxələnməsinin göstəricisidir. 
Müasir texnologiyalara, informasiya-kom- 
munikasiya texnologiyalarına çoxlu sərmayə 
qoyulur. Bu ilin fevral ayında Azərbaycanın 
"Azerspace-1" adlı ilk süni telekommunika- 
siya peyki buraxılmışdır. Beləliklə, Azərbay- 
can kosmik ölkələr klubuna daxil olmuşdur.

Eyni zamanda, müasir ixtisaslı kadrların 
hazırlanması istiqamətində çox iş görmək 
lazımdır və bu istiqamətdə böyük iş apa- 
rılır. Bizim tələbələrin dünyanın aparıcı ali 
məktəblərində, o cümlədən Moskva Dövlət

Beynəlxalq Münasibətlər institutunda təhsil 
alması üzrə Dövlət Proqramı vardır. Beləliklə, 
zəruri kadr potensialı yaradılır.

• İndiki halda Azərbaycan öz təbii ehtiyatları, 
coğrafi mövqeyi və neft-qaz resurslarının 
nəqli üçün inkişaf etmiş infrastruktur sayə- 
sində getdikcə daha əhəmiyyətli rol oynayır. 
Qonşularımızla çox səmərəli əlaqələr yara- 
dılmışdır. Biz çox fəal xarici siyasət yeridirik, 
bu siyasət artıq çoxdan bizim regionun çər- 
çivələrindən kənara çıxmışdır. Tərəfdaşları- 
mız bizim regional miqyasda irəli sürdüyü- 
müz təşəbbüsləri, əsasən, dəstəkləyirlər.

• Azərbaycanın Qoşulmama Hərəkatına daxil 
olması son dövrün mühüm hadisələrindən 
biridir. Bu əlamətdar hadisə Azərbaycanın 
xarici siyasət səylərinin müasir vektorunu əks 
etdirir və qlobal miqyasda çox aktiv xarici 
siyasi fəaliyyətin daha bir elementidir.

• Dağlıq Qara bağ münaqişəsi bölgənin və 
Azərbaycanın təhlükəsizliyinə əsas təhdiddir. 
Bu münaqişənin nizamlanmaması regiondakı 
bütün ölkələrə mənfi təsir göstərir. Bey- 
nəlxalq miqyasda qəbul edilmiş hüquq nor- 
maları var, həmin normalar bu münaqişənin 
nizamlanması yollarını diktə edir: Azərbay- 
canın ərazi bütövlüyü bərpa edilməli, işğal 
altında olan bütün ərazilər -  Dağlıq Qara- 
bağ və onun ətrafındakı ərazilər beynəlxalq 
hüquqa görə həmin ərazilərin sahibinə qay- 
tarılmalıdır. Azərbaycanın ərazi bütövlüyü 
bütün dünya birliyi tərəfindən tanınmışdır və 
qeyd-şərtsiz bərpa edilməlidir.

A^ərbaycan Respublıkası Prezidentintn 

işlar idarası

PRE2İDENT KİTABXANASI



Prezident İlham Əliyev 
Azərbaycan Dövlət 
Musiqili Teatrının əsaslı 
bərpa və yenidənqurma 
işlərindən sonra rəsmi 
açılışında

03 may 2013

Prezident İlham Əliyev 
Sumqayıtdakı 
Cümə məscidində əsaslı 
təmirdən sonra yaradılan 
şəraitlə tanış olarkən

2013



Prezident İlham Əliyev 
Heydər Əliyev Mərkəzində 
yaradılmış Heydər Əliyev 
Muzeyində

2013



Prezident İlham Əliyev 
Şamaxı Cümə məscidinin 
əsaslı bərpa və 
yenidənqurmadan sonra 
istifadəyə verilməsi 
mərasimində

Heydər Əliyev Fondu 
tərəfindən Şamaxıda inşa 
olunmuş Uşaq Yaradıcılıq 
Nərkəzinin açılışında

2013



Prezident İlham Əliyevin 
Şamaxı Cümə məscidinin 
əsaslı bərpa və 
yenidənqurmadan sonra 
istifadəyə verilməsi 
mərasimində nitqindən

2013

• Bu gün ölkəmizin tarixində çox əlamətdar bir 
gündür. Bu gün biz Şamaxı Cümə məsddinin 
əsaslı təmirdən sonra açılışını qeyd edirik.

• Bu məsddin Azərbaycan tarixində xüsusi 
yeri vardır. Azərbaycanın ən qədim məscidi- 
dir. Bu məscid 743-cü ildə tikilmişdir. Azər- 
baycanda, bütün Qafqazda islam dininin 
yayılmasında Şamaxı Cümə məscidinin çox 
böyük rolu olmuşdur. Əfsuslar olsun ki, təbii 
fəlakətlər nəticəsində məscid iki dəfə dağın- 
tılara məruz qalmışdır. 1859-cu və 1902-ci 
illərdə Şamaxıda baş vermiş güclü zəlzələlər 
nəticəsində məscidin böyük hissəsi dağılmış- 
dır. Ondan sonra 1918-ci ilin mart ayında 
soyqırımı zamanı bu məscid vəhşi erməni 
quldur dəstələri tərəfindən yandırılmışdır. 
Bu məsciddə sığınacaq tapmaq istəyən min- 
dən yuxarı günahsız insan -  onların arasında 
uşaqlar və qadınlar da olmuşdur -  ermənilər 
tərəfindən yandırılmışdır.

• Ancaq bu gün Şamaxı Cümə məscidi yeni- 
dən yaşayır, öz qapılarını dindarların üzünə 
açmışdır. Azərbaycan dövləti bu məscidin 
bərpası üçün bütün lazımi tədbirləri gör- 
müşdür.

• Milli mənəvi dəyərlər bizim üçün hər şey- 
dən üstündür. Biz öz dini və milli ənənələ- 
rimizə sadiqik. Bu möhkəm təməl üzərində 
müasir dövlət, müasir Azərbaycan qururuq. 
Müstəqil, azad Azərbaycan dövləti bu böyük 
işin öhdəsindən layiqincə gələ bilmişdir.

• Azərbaycanda bütün dini abidələr bərpa 
edilir, təmir olunur. Sovet dövründə Azər- 
baycanda cəmi 17 məscid fəaliyyət göstərir- 
disə, hazırda onların sayı 1800-ə yaxındır. Bu, 
onu göstərir ki, hətta sovet dövründə insan- 
ların qəlbində olan imanı öldürə bilməmişlər. 
Azərbaycan xalqı öz müqəddəs dininə olan 
hörmətini, məhəbbətini ürəyində saxlamış 
və yaşatmışdır.

• Azərbaycanda həm dini ocaqlar bərpa edilir, 
eyni zamanda, bütün bölgələrdə məscidlər 
tikilir. Bundan sonra da biz bu yolla gedəcə- 
yik. Bütün dini abidələrimizi bərpa edəcəyik 
və edirik. Son 10 il ərzində Azərbaycanda 
200-dən çox məscid tikilmişdir, 80-dən çox 
məscid təmir edilmişdir. Hazırda xalqımız 
üçün böyük əhəmiyyət daşıyan İmamzadə 
dini-tarixi memarlıq abidəsi bərpa edilir. 
Bakının Binəqədi rayonunda Azərbaycanın 
ən böyük məscidi inşa olunur.

• Azərbaycan müstəqil dövlət kimi islam həm- 
rəylinə də öz töhfəsini verir. Bütün müsəl- 
man ölkələri ilə çox mehriban münasibət- 
lər qurmaq əzmindəyik. islam həmrəyliyinin 
gücləndirilməsi üçün əməli addımlar atırıq. 
Azərbaycan islam Əməkdaşlıq Təşkilatının 
fəal üzvüdür. Bu təşkilatın fəaliyyəti üçün 
lazımi töhfələr verir. islam Əməkdaşlıq Təşki- 
latı Azərbaycanda dini sahədə aparılan işləri 
çox yüksək qiymətləndirir.

• Bu yaxınlarda islam Əməkdaşlıq Təşkilatının 
xətti ilə Bakıda nazirlər səviyyəsində mötə- 
bər tədbir keçirilmişdir. Belə tədbirlərin sayı 
getdikcə artmaqdadır. Eyni zamanda, Azər- 
baycanda müxtəlif humanitar forumlar keçi- 
riiir. Dünya dinlərinin liderlərinin zirvə görüşü 
keçirilmişdir. Bu ayın sonunda Mədəniyyətlə- 
rarası Dialoq Forumunun keçirilməsi nəzərdə 
tutulur. Yəni, Azərbaycan dövləti artıq dünya 
xəritəsində tolerantlıq mərkəzinə çevrilmiş- 
dir. Azərbaycanda fəaliyyət göstərən bütün 
dinlərin nümayəndələri bir ailə kimi yaşayır 
və yaşayacaqdır. Azərbaycanda nə dini, nə 
milli zəmində heç vaxt heç bir qarşıdurma, 
anlaşılmazlıq olmamışdır və əminəm ki, 
olmayacaqdır.

• Eyni zamanda, dünyada gedən bəzi proses- 
lər bizi haqlı olaraq narahat edir. İslam dininə 
qarşı ədalətsiz münasibət sərgilənir. Bəzi 
ölkələrdə islamofobiya meyilləri güclənir.

• islam mərhəmət dinidir. Çalışmalıyıq ki, əməli 
addımlarla dünyada islam dini haqqında dol- 
ğun və ədalətli məlumatları çatdıraq. Azər- 
baycan bu istiqamətdə kompleks tədbirlər 
görür. Keçən ilin sentyabr ayında dünyanın 
ən böyük muzeyi olan Parisdəki Luvr muze- 
yində islam mədəniyyəti bölməsinin açılışı 
olmuşdur. Azərbaycan bu bölmənin yaradıl- 
ması üçün öz dəstəyini vermişdir. Bu, əslində 
bizim bütün islam mədəniyyətinə olan töhfə- 
mizdir. Eyni zamanda, bir neçə ay bundan 
əwəl Vatikanda ilk dəfə olaraq müsəlman 
ölkəsinin sərgisi keçirilmişdir. Bu da Azərbay- 
can sərgisi idi.

• Şamaxı Cümə məscidi təbii fəlakətlərə, 
erməni vəhşiliyinə məruz qalmışdır. Şamaxı- 
nın demək olar ki, bütün binaları o vaxt 
-  1918-ci il soyqırımı zamanı dağıdılmışdır. 
Amma məscidi dağıda bilməmişlər. Bu məs- 
cid 1270 ildən sonra artıq yenidən fəaliy- 
yətə başlayır. Bu, doğrudan da böyük tarixi 
hadisədir, çox böyük rəmzi məna daşıyır.

• Hazırda işğal altında olan Şuşa məscidi, 
Ağdam məscidi, işğal altında olan digər 
məscidlər yarıdağılmış vəziyyətdədir. Ancaq 
gün gələcək biz o məscidləri də bərpa edə- 
cəyik. Şuşa məscidini də, Ağdam məscidini 
də, işğal altında olan digər məscidləri də 
bərpa edəcəyik. işğalçıları Azərbaycan tor- 
paqlarından qovacağıq. Azərbaycan bayrağı 
Şuşada, Xankəndidə, işğal olunmuş bütün 
torpaqlarda dalğalanacaqdır. O gün gələ- 
cəkdir. O günü yaxınlaşdırmaq üçün bütün 
Azərbaycan cəmiyyəti, Azərbaycan vətən- 
daşları bir nöqtəyə vurmalıdır. Ölkəmizi güc- 
ləndirməliyik, öikəmizi hərtərəfli inkişaf etdir- 
məliyik. Biz belə gözəl abidələr yaradırıq. Biz 
tarixi ədaləti bərpa edirik. Şamaxı məscidi 
bundan sonra əbədi yaşayacaqdır.

• Ümumdünya Mədəniyyətlərarası Dialoq 
Forumunun Azərbaycanda keçirilməsi çox 
əlamətdar hadisədir. Əslində bu Forumun 
keçirilməsi "Bakı prosesi"nin təzahürüdür. 
"Bakı prosesi" 2008-ci ildə başlamışdır. Geniş 
prosesin başlanması Avropa Şurasına üzv 
ölkələrin mədəniyyət nazirlərinin 2008-ci ildə 
Bakıda keçirilmiş toplantısında islam Əmək- 
daşlıq Təşkilatına üzv ölkələrin mədəniyyət 
nazirlərinin iştirakı ilə yadımızda qalıb. Ondan 
sonra -  2009-cu ildə artıq İslam Əməkdaşlıq 
Təşkilatına üzv ölkələrin mədəniyyət nazirlə- 
rinin toplantısında Avropa Şurasından həm- 
karlar qoşulmuşlar. Yəni Bakı, əslində coğrafi 
körpü rolunu oynamaqla bərabər, mədə- 
niyyətlərarası körpü rolunu da müvəffəqiy- 
yətlə icra edir. 2010-cu ildə də çox önəmli 
hadisə baş vermişdir. Dünya dinləri liderləri- 
nin Bakıda zirvə görüşü və 2011-ci ildə birinci 
Forum keçirilmişdir.

• Azərbaycan əsrlər boyu burada yaşayan 
bütün millətlərin, bütün dinlərin nümayən- 
dələri üçün Vətən olmuşdur. Bu gün də 
müstəqil Azərbaycan çoxmillətli və çox- 
konfessiyalı ölkədir. Burada bütün dinlərin 
nümayəndələri, bütün millətlər bir ailə kimi 
sülh, mehribanlıq, qarşılıqlı anlaşma şərai- 
tində yaşayırlar. Bu, bizim böyük sərvətimiz- 
dir, böyük üstünlüyümüzdür və Azərbayca- 
nın uğurlu inkişafında bu amil də öz rolunu 
oynamışdır. İctimai-siyasi quruluşdan asılı 
olmayaraq, bütün dövrlərdə Azərbaycan 
dini tolerantlıq, dözümlülük məkanı olub. 
Müstəqillik dövründə bu müsbət meylləri 
biz nəinki qoruyub saxlaya bilmişik, onları 
daha da gücləndirmişik və artıq fəaliyyətimizi 
təkcə ölkənin hüdudları ilə məhdudlaşdır- 
mırıq. Azərbaycan tərəfındən irəli sürülmüş 
təşəbbüslər, eyni zamanda, regional əmək- 
daşlıq üçün yaxşı şərait yaradır və xalqlara- 
rası, millətlərarası dialoqun aparılması bu 
müsbət meylləri daha da gücləndirir.

• Azərbaycan nəinki çoxmillətli və çoxkonfes- 
siyalı ölkədir, eyni zamanda, nadir ölkələr- 
dəndir ki, həm Avropa Şurasının, həm islam 
Əməkdaşlıq Təşkilatının üzvüdür və hər iki 
təşkilatda çox möhkəm mövqelərə malikdir. 
Bizim bu xüsusiyyətlərimiz mədəniyyətləra- 
rası dialoqun inkişafına da töhfəsini vermək- 
dədir. Azərbaycan müsəlman aləminin bir 
parçasıdır. Əlbəttə ki, Azərbaycanda milli və 
dini ənənələr çox güclüdür. Müstəqil Azər- 
baycan dövləti güclü milli mənəvi dəyərlər 
üzərində qurulubdur.

• Azərbaycan müsəlman aləminin bir parçası 
olaraq İslam Əməkdaşlıq Təşkilatında da çox 
fəal iş aparır. Bakı şəhəri 2009-cu ildə İslam 
mədəniyyətinin paytaxtı elan edilmişdir. 
Digər qədim şəhərimiz Naxçıvan isə 2018- 
ci il üçün bu şərəfli ada layiq görülmüşdür. 
Bununla bərabər, keçən il Bakıda Avropanın 
və bəlkə də dünyanın ən mötəbər musiqi 
yarışı -  "Eurovision" keçirilmişdir. 2015-ci ildə 
Birinci Avropa Oyunları Azərbaycanda keçi- 
riləcəkdir. Yəni, bax bu məsələlər özlüyündə 
göstərir ki, Azərbaycanda mədəniyyətləra- 
rası dialoqun aparılması üçün nəinki çoxgözəl 
zəmin və əsas vardır, eyni zamanda, siviliza- 
siyalararası dialoqa verdiyimiz töhfələrlə bu 
əməkdaşlığı daha da genişləndiririk.

• Son vaxtlar xüsusilə multikulturalizmlə bağlı 
müxtəlif fikirlər səslənir. Bəziləri hesab edir ki, 
multikulturalizm iflasa uğrayıb, bəzi ölkələrdə 
hətta siyasətçilər bu barədə açıq bəyanat- 
lar verirlər. Bəzi hallarda siyasi bəyanatlar, 
qeyri-hökumət təşkilatlarının, bəzi media 
qurumlarının fəaliyyəti sivilizasiyalararası dia- 
loqun inkişafına deyil, əksinə, ayrı-seçkiliyə 
daha da şərait yaradır. Ona görə burada 
siyasətçilərin, ictimai xadimlərin məsuliyyəti 
də böyük əhəmiyyət daşıyır. Çünki bugünkü

qloballaşan dünyada, internet dövründə 
istənilən yerdə səslənən hər bir fikir, hər bir 
söz dərhal dünyada böyük əks-səda verir.

• Multikulturalizm Azərbaycanda əsrlər boyu 
mövcud olmuşdur. Azərbaycan multikultu- 
ralizmin ünvanlarından biridir. Azərbaycanda 
bütün xalqlar, bütün dinlərin nümayəndələri 
bir ailə kimi yaşayır. Azərbaycanda bütün 
dinlərin tarixi abidələri qorunur. Biz öz tarixi 
keçmişimizə çox böyük hörmətlə yanaşı- 
rıq. Bakıda zərdüştilik dininin gözəl abidəsi 
qorunub saxlanılır -  Atəşgah. Bu ayın 17-də 
Şamaxıda ölkəmizin ən qədim məscidi bər- 
padan sonra yenidən açılmışdır. Məscid 
743-cü ildə -  1270 il bundan əwəl tikilmiş- 
dir. Azərbaycan dövləti Bakıda sinaqoqun 
tikintisinə də öz dəstəyini əsirgəməmişdir. 
Oədim alban kilsələri Azərbaycanda dövlət 
tərəfindən bərpa edilir, qorunur, pravoslav, 
katolik kilsələri fəaliyyət göstərir.

• Multikulturalizmin alternativləri demək olar 
ki, yoxdur. Multikulturalizmin inkişafı hər bir 
xalq, hər bir dövlət üçün lazımdır, vacibdir. 
Xüsusilə etnik təmizləmədən zərər çəkmiş 
ölkə olan Azərbaycan üçün. Bizim xalqımıza 
qarşı etnik təmizləmə siyasəti aparılmışdır. 
Azərbaycan əhalisi Dağlıq Oarabağdan 
və ətraf rayonlardan qovulmuşdur. Bütün 
dini abidələrimiz, tarixi sərvətlərimiz dağı- 
dılıb, talan edilib. işğal edilmiş torpaqlarda 
erməni silahlı qüwələri tərəfindən bütün 
abidələr, bütün infrastruktur, bütün binalar 
dağıdılıbdır. Əfsuslar olsun ki, münaqişə öz 
həllini tapmır. Münaqişənin tezliklə həll edil- 
məsi bölgəyə sülh gətirəcəkdir. Azərbay- 
can öz ərazi bütövlüyünü bərpa etməlidir. 
Azərbaycanın ərazi bütövlüyü bütün dünya 
tərəfindən, beynəlxalq təşkilatlar tərəfindən 
tanınır.

Qazax rayonunda Ədəbiyyat muzeyinin tikintisi haqqında

Azərbaycan Respublikası Prezidentinin 
SƏRƏNCAMI

Azərbaycanın şairlər və aşıqlar yurdu kimi tanınmış qədim Qazax bölgəsi bütün həyatları 
boyu doğma vətənimizi tərənnüm etmiş, poeziyamıza dəyərli söz sənəti inciləri vermiş Molla Vəli 
Vidadi, Molla Pənah Vaqif, Səməd Vurğun, Mehdi Hüseyn, İsmayıl Şıxlı, Mirvarid Dilbazi kimi 
görkəmli şəxsiyyətlər yetişdirmişdir. Qüdrətli sənətkarların Azərbaycanın bədii fikir salnaməsində 
parlaq səhifələr açmış ölməz əsərləri bu gün də insanların mənəvi-əxlaqi kamilləşməsinə misilsiz 
xidmət göstərir.

Ölkəmizdə söz-sənət ustadlarının xatirəsi həmişə əziz tutulmuş, onların adına park və xiyaban- 
lar salınmış, abidələr ucaldılmış, ev muzeyləri yaradılmış və bu ənənələr hazırda da davam etdirilir. 
Qazax rayonunda fəaliyyət göstərən Səməd Vurğun poeziya evində, Molla Vəli Vidadi və Molla 
Pənah Vaqifin xatirə muzeyində dahi sənətkarların həyat və yaradıcılığının dərindən öyrənilməsi 
və təbliğ edilməsinə, yaradıcı insanların görüşlərinin, toplantılarının, poeziya gecələrinin keçirilmə- 
sinə lazımi şəraitin olmaması müasir ədəbi mərkəzin yaradılmasını zəruri edir.

Gənc yaradıcı nəslin potensialının üzə çıxarılmasının, ədəbiyyatımızın milli istiqamətlərinin və 
xalqımızın ədəbi-mədəni irsinin qorunmasının və təbliğinin vacibliyini, habelə bölgə yazıçı və şair- 
lərinin Ədəbiyyat muzeyinin yaradılması barədə müraciətlərini nəzərə alaraq Azərbaycan Respub- 
likası Konstitusiyasının 109-cu maddəsinin 32-ci bəndini rəhbər tutaraq qərara alıram:

1. Qazax şəhərində Ədəbiyyat muzeyinin tikintisi üçün Azərbaycan Respublikasının 2012-ci il 
dövlət büdcəsində nəzərdə tutulmuş Azərbaycan Respublikası Prezidentinin ehtiyat fondundan 
Qazax Rayon İcra Hakimiyyətinə 5 (beş) milyon manat ayrılsın.

2. Azərbaycan Respublikasının Maliyyə Nazirliyi bu Sərəncamın 1-ci hissəsində nəzərdə tutu- 
lan məbləğdə maliyyələşməni müəyyən olunmuş qaydada təmin etsin.

İlham Əliyev 
Azərbaycan Respublikasının Prezidenti

Bakı şəhəri, 1 iyun 2012-ci il.

• Gözəl bir tibb ocağı yaradılıbdır. Bütün 
şərait vardır. Bunun adı Hemodializ Mərkə- 
zidir, amma əslində burada həm diaqnos- 
tika, həm müalicə, eyni zamanda, cərrahiyyə 
üçün imkanlar vardır. Böyük bir tibb mərkə- 
zidir. Vətəndaşlar bu mərkəzdən səmərəli 
şəkildə istifadə etməlidirlər. Əlbəttə ki, ilk 
növbədə, profilaktik tədbirlər görülməlidir. 
Diaqnostika müalicənin aparılması üçün baş- 
lıca şərtdir. Gərək vətəndaşlarvaxtlı-vaxtında 
müayinədən keçsinlər ki, öz sağlamlıqlarını 
qoruya bilsinlər.

• İnsan amili bizim siyasətimizin prioritetidir. Bu 
mərkəzlərin açılması da onu göstərir ki, çox 
güclü sosial siyasət aparılır.

• Bu diaqnostika və müalicə mərkəzlərinin 
tikintisi indi geniş vüsət almışdır. Son 10 il 
ərzində Azərbaycanda 500-dən çox tibb 
mərkəzi tikilmişdir və demək olar ki, bütün 
bölgələrdə keyfiyyətli tibbi xidmət almaq 
üçün indi imkan vardır. Avadanlıq ən müasir 
standartlara cavab verir, memarlıq baxımın- 
dan bütün xəstəxanalar çox gözəldir, çox 
genişdir, rahatdır və demək olar ki, indi elə 
bölgə yoxdur ki, orada müasir tibb ocağı 
olmasın. Məhz qarşıya belə məqsəd qoyul- 
muşdur ki, hər bir yaşayış məntəqəsində, 
böyük şəhərlərdə, rayon mərkəzlərində key- 
fiyyətli tibbi xidmət olmalıdır. Artıq Tovuzda 
da bu mərkəz yaradılır və insanların sərənca- 
mına verilir.

• Son illər bütövlükdə səhiyyə sahəsində nəti- 
cələryaxşıdır. Beynəlxalq qurumlar və onların 
arasında dünya miqyasında bu məsələlərlə 
məşğul olan Dünya Səhiyyə Təşkilatı bunu 
qeyd edir. Keçən il Bakıda keçirilmiş Avropa 
Konfransında qeyd olundu ki, Azərbaycanda 
səhiyyə sahəsində böyük irəliləyiş əldə edil- 
mişdir. Bunu statistik göstəricilər də təsdiq- 
ləyir.

• Səhiyyə sisteminin səmərəliliyini göstərən bir 
neçə meyar vardır. Onların arasında insan- 
ların ömrünün uzunluğu, -  Azərbaycanda 
bu istiqamətdə irəliləyiş vardır, -  artır, uşaq 
ölümü isə azalır. Uşaq ölümü bizdə bütün 
dövrlərdə böyük problem idi. Bu gün də o 
problem hələ ki, lazımi səviyyədə həll olun- 
mur. Hələ ki, biz inkişaf etmiş ölkələrdən bir 
az geridəyik. Ancaq belə mərkəzlərin yara- 
dılması və digər tədbirlərin görülməsi nəti- 
cəsində biz bu sahədə də dünyanın aparıcı 
ölkələrinin səviyyəsinə qalxmalıyıq.

• Belə yaraşıqlı, gözəl, o cümlədən memarlıq 
baxımından gözəl tibb mərkəzləri heç də 
hər bir ölkədə tikilmir. Azərbaycanda döv- 
lət nəzarətində olan bütün obyektlər böyük 
zövqlə, ustalıqla tikilir. Eyni zamanda, bu 
obyektlər şəhərləri gözəlləşdirir. Bu mərkəz 
də öz memarlığı ilə seçilir. Burada və bütün- 
lükdə bizim tibb ocaqlarında yaradılan şərait, 
alınan avadanlıqlar ən müasir standartlara

cavab verir. Azərbaycan vətəndaşı yaşadığı 
bölgədən asılı olmayaraq ən gözəl xidmətə 
malik olmalıdır.

• Bizdə tikilən xəstəxanalar da, həmçinin 
çəkilən yollar, digər obyektlər də yüksək 
səviyyədədir. Doğrudan da Azərbaycan 
standartları bu gün bir çox ölkələr üçün 
nümunə olmalıdır. Bizdə olan sabitlik, inki- 
şaf, hətta böhranlı illərdə yaşanan tərəqqi 
heç bir yerdə yoxdur. Azərbaycan elə bil ki, 
bir inkişaf, sabitlik, həmrəylik adasıdır. Bunun 
əsas səbəbi ondan ibarətdir ki, Azərbay- 
canda aparılan işlər xalq tərəfindən nəinki 
dəstəklənir, eyni zamanda, xalq bilavasitə 
bu işlərin iştirakçısıdır. Görülən bütün işlər bir 
məqsədi güdür ki, Azərbaycanın maraqları 
müdafiə olunsun, qorunsun, daha da yaxşı 
şərait yaradılsın, maddi rifah artsın, ölkəmiz 
dövlət müstəqilliyini qorusun, möhkəmlən- 
dirsin və bölgədəki mövqelərini daha da 
gücləndirsin.

• Müstəqil Azərbaycanın ən böyük sərvət- 
lərindən biri də ondan ibarətdir ki, Azər- 
baycanda bütün xalqların, bütün dinlərin 
nümayəndələri rahat, bir ailə kimi yaşayır- 
lar, bütün hüquqlardan istifadə edirlər. Heç 
vaxt Azərbaycan tarixində dini, milli zəmində 
ayrı-seçkilik, yaxud da qarşıdurma olmamış- 
dır. ictimai-siyasi quruluşdan asılı olmayaraq, 
bütün dövrlərdə Azərbaycanda yaşayan 
bütün xalqlar bir yerdə olmuşlar. Bundan 
sonra da Azərbaycanda millətlərarası, din- 
lərarası münasibətlər bu sağlam zəmində 
inkişaf edəcək və bizim birliyimiz, gücümüz 
artacaqdır.

• Bu gün Azərbaycan güclü dövlətdir və bizim 
gücümüz təkcə iqtisadi nailiyyətlərlə ölçül- 
mür. Cəmiyyətimizin çox sağlam dayaqları 
vardır. Bu dayaqlar tarix, dərin mənəviyyat, 
qarşılıqlı anlaşma, qarşılıqlı dəstək üzərində 
qurulubdur.

• Azərbaycanda vaxtaşırı keçirilən mötə- 
bər beynəlxalq tədbirlər, xüsusilə dini və 
milli dözümlülüklə bağlı olan tədbirlər bir 
daha bunu göstərir, müxtəlif bölgələrdən, 
diyarlardan gələn qonaqlar vurğulayırlar ki, 
Azərbaycanda bu münasibətlər ən yüksək 
səviyyədə qurulmuşdur. Bizim üçün isə bu, 
təbiidir. Çünki bu, bizim həyat tərzimizdir, 
bizim böyük sərvətimizdir, böyük xoşbəxtli- 
yimizdir. Biz bu dəyəri qorumalıyıq və qoru- 
yacağıq.

• Din-dövlətmünasibətlərinindüzgünzəmində 
qurulması hər bir dövlət, xüsusilə gənc döv- 
lətlər üçün önəmlidir. Xüsusilə tam başqa bir 
ictimai quruluşda, ateizm şəraitində yaşamış 
dövlət üçün bu münasibətlər demək olar ki, 
sıfırdan qurulmalı idi və quruldu da. Əlbəttə 
ki, bu münasibətlərin düzgün istiqamətdə 
inkişafı bizim gücümüzü daha da artırdı, 
cəmiyyətdə mövcud olan sağlam ab-havanı 
və gələcək üçün gözəl imkanları yaratdı.

Müstəqillik dövründə Azərbaycanda 2 minə 
yaxın məscid tikilmişdir. Son 10 il ərzində 
140-a yaxın məscid tikilmiş, 80 məscid isə 
əsaslı təmir edilmişdir. Digər dinlərin dini 
ocaqları, məbədləri təmir edilir, tikilir. insan- 
larda başqa dinlərə olan hörmət öz dininə 
hörmətdən başlayır. Bu nadir atmosferi düz- 
gün qiymətləndirməliyik, qorumalıyıq.

Biz elə etməliyik ki, sonra gələn nəsil də milli 
ruhda, vətənpərvərlik ruhunda tərbiyə alsın. 
Milli mənəvi dəyərlər gələcək nəsillər üçün 
əsas olmalıdır. Çünki dövlətimiz milli dəyərlər 
üzərində qurulubdur. Biz müstəqil, demokra- 
tik dövlətik, dünyəvi ölkəyik. Eyni zamanda, 
bizim dövlətimiz çox güclü əsaslar, ənənələr, 
milli dəyərlər üzərində qurulubdur. Bu dəyər- 
lər bizi xalq kimi qoruyub saxlaya bildi əsrlər 
boyu. Biz başqa dövlətlərin tərkibində yaşa- 
mışıq. Bu dəyərlər -  öz dini bayramlarımıza 
olan münasibət, öz adət-ənənələrimizə olan 
hörmət, bütün bu amillər nəsildən-nəslə 
keçməli və davam etməlidir. Vətən sevgisi 
hər bir insan üçün, xüsusilə gənclər üçün 
əsas olmalıdır.

Azərbaycanda multikulturalizmlə bağlı keçi- 
rilən tədbirlər artıq dünyanın diqqətini cəlb 
etdi. Multikulturalizm anlayışı nisbətən yeni 
anlayışdır. Ancaq bu anlayışın mahiyyəti əsr- 
lər boyu Azərbaycanda mövcud olmuşdur. 
Ona görə Azərbaycanda bu mövzu ilə bağlı 
keçirilən mötəbər tədbirlər təbiidir. Azərbay- 
canda bir neçə il bundan əwəl dünya din- 
lərinin liderlərinin zirvə görüşü keçirilmişdir. 
Humanitar forumlar keçirilir. ikinci dəfə Bey- 
nəlxalq Mədəniyyətlərarası Dialoq Forumu- 
nun keçirilməsi də çox əlamətdar hadisə idi.

Ancaq əfsuslar olsun ki, bəzi hallarda daha 
çox ayrı-seçkiliyə rəvac verilir. Milli, dini zəmin

üzərində qərarlar qəbul edilir. Bəzi xalqlar 
diskriminasiyaya məruz qalırlar. Multikultu- 
ralizmlə bağlı fikirlər səslənir ki, multikultura- 
lizm iflasa uğradı, multikulturalizmin gələcəyi 
yoxdur. Bu, çox zərərli fikirlərdir. Multikul- 
turalizmin dünyada çox müsbət təcrübəsi, 
müsbət əlamətləri, ünvanları vardır. Onların 
biri də Azərbaycandır.

• Eyni zamanda, Azərbaycan bu gün huma- 
nitar sahədə də bölgənin mərkəzidir. Xüsu- 
silə, dinlərarası münasibətlərin qurulması ilə 
əlaqədar bizim təcrübəmiz çox müsbətdir. 
"Bakı prosesi" 2008-ci ildə başlamışdır. ilk 
dəfə olaraq islam Əməkdaşlıq Təşkilatı və 
Avropa Şurasına üzv ölkələrin nazirləri bir 
araya gəldilər və birgə sənəd qəbul edildi. 
Ondan sonra müxtəlif tədbirlər keçirilmişdir. 
Əlbəttə ki, Azərbaycanın nadir, siyasi imkan- 
ları da bu prosesin Bakıda həyata keçirilmə- 
sinə xidmət etmişdir. Çünki biz həm İslam 
Əməkdaşlıq Təşkilatının, həm də Avropa 
Şurasının üzvüyük. Hər iki təşkilatda çox fəa- 
lıq və dinlərarası, mədəniyyətlərarası, qitələ- 
rarası körpü rolunu oynayırıq. Ancaq bu 
coğrafi vəziyyət əgər ciddi siyasət olmasa 
əlbəttə ki, çox böyük əhəmiyyətə malik deyil- 
dir. iş burasındadır ki, Azərbaycanda realla- 
şan böyük layihələr, energetika, nəqliyyat, 
infrastruktur sahələrində reallaşan layihələr, 
humanitar sahədə reallaşan təşəbbüslər 
Azərbaycanı bu bölgənin mərkəzinə çevir- 
mişdir. Bu, böyük şərəfdir, eyni zamanda, 
böyük məsuliyyətdir.

• Bu gün bizim dini bayramlarımız dövlət səviy- 
yəsində qeyd edilir. Ramazan bayramı, Qıır- 
ban bayramı, əsrlər boyu yaşatdığımız, ürə- 
yimizdə saxladığımız Novruz bayramı bizim 
böyük sərvətimizdir, Azərbaycan xalqının 
böyük sərvətidir.

• Xəstəxana bu zonanın -  şimal zonasının ən 
böyük xəstəxanasıdır. Burada ən müasir ava- 
danlıq quraşdırılıb, ən gözəl şərait yaradılıb 
və bütün şöbələr nəzərdə tutulub. İstənilən 
inkişaf etmiş ölkənin standartlarına cavab 
verir, bəlkə də onlardan üstündür. Burada 
quraşdırılan yeni, ən müasir avadanlıq 
əlbəttə ki, insanların sağlamlığının keşiyində 
duracaqdır.

• Bütövlükdə şimal zonasının səhiyyə 
məsələləri uğurla həll olunur, əwəlki dövr- 
lərdə ətraf rayonların hamısında tibb mərkəz- 
ləri tikilmişdir. Qubada Müalicə-Diaqnostika 
Mərkəzi tikilmişdir. Siyəzəndə hələ 2004-cü 
ildə Dövlət Neft Şirkəti tərəfindən xəstəxana 
tikilmişdir. Ondan sonra Xaçmazda, Şab- 
randa və nəhayət, Qusarda bu xəstəxananın 
açılışını qeyd edirik. Beləliklə, şimal zonası- 
nın əsas səhiyyə məsələləri öz həllini tapır. 
Bütövlükdə ölkə üzrə hər bir bölgədə yeni 
xəstəxanalar, diaqnostika mərkəzləri açılır və 
açılacaqdır.

• Xəstəxananın tikintisini Dövlət Neft Şirkəti 
icra etmişdir. Dövlət Neft Şirkəti Azərbay- 
canın və bölgənin, regionun ən böyük 
şirkətidir, böyük funksiyaları, vəzifələri var- 
dır, Azərbaycan iqtisadiyyatının əsas hissəsi 
neft-qaz sektoruna aiddir. Bununla bərabər, 
Dövlət Neft Şirkəti çoxsaylı sosial proqram- 
ları icra edir. Dövlət Neft Şirkəti tərəfindən 
artıq ondan çox yeni Müalicə-Diaqnostika 
Mərkəzi tikilmişdir. Bütövlükdə Qusar rayo- 
nunun inkişafında da Dövlət Neft Şirkəti fəal 
iştirak edir, yeni parklar salınır, yeni muzeylər 
açılır.

• Qusar rayonunun inkişafı ilə bağlı konkret 
proqramlar icra edilir. Rayonun inkişafı üçün 
vacib olan Şahdağ Elektrik Stansiyası bir 
müddət bundan əwəl tikilmişdir. Bu stan- 
siya bütün şimal zonasını elektrik enerjisi ilə 
təchiz edir. Bakı-Quba-Qusar avtomobil yolu

tikilir və Quba-Qusar hissəsi indi tikilmək- 
dədir. Kənd yollarına da vəsait ayrılmışdır. 
İndi Zuxul kəndinə qədər yeni yolun çəkilişi 
davam edir. Bu layihə başa çatandan sonra 
30-a yaxın kənd artıq gözəl yoldan istifadə 
edəcəkdir.

Əwəlki dövrdə Qusarda gözəl Olimpiya 
idman Kompleksi açılmışdır. 20-yə yaxın 
məktəb tikilib və təmir edilmişdir. İndi gözəl 
xəstəxana açılır. Rayonun inkişafı üçün lazım 
olan maliyyə dəstəyi də verilir. Sahibkarlığa 
Kömək Milli Fondunun xətti ilə sahibkarlara 
kreditlər ayrılır və ölkə miqyasında qeyri-neft 
sektorunda ən böyük investisiya layihəsi də 
məhz Qusar rayonunda həyata keçirilir. Şah- 
dağ Qış-Yay Xizək Mərkəzinin tikintisi sürətlə 
və uğurla gedir. Bu gözəl, möhtəşəm mərkəz 
öz qapılarını bu ilin sonuna qədər insanların 
üzünə açacaqdır.

Beləliklə, Şahdağ Xizək Mərkəzi dünyanın ən 
gözəl mərkəzlərindən birinə çevriləcəkdir. 
Təbii ki, bu, rayonun inkişafına çox böyük 
təkan verəcək, yüzlərlə, bəlkə minlərlə yeni iş 
yerləri açılacaq və Qusar rayonu Azərbayca- 
nın turizm mərkəzinə çevriləcəkdir. Bununla 
bərabər, rayonun sosial infrastrukturunun 
təkmilləşdirilməsi üçün konkret addımlar 
atılır. Dövlət Neft Şirkəti burada böyük qaz- 
laşdırma layihələrini icra edir. Rayon mərkəzi 
qazlaşdırılıbdır. İndi ətraf kəndlərdə qazlaş- 
dırma gedir. Qarşıya vəzifə qoyulubdur ki, 
gələn ilin sonuna qədər Qusar rayonunda 
maksimum kəndlər qazlaşdırılsın. Bununla 
bərabər, içməli su və kanalizasiya xətlərinin 
yenilənməsi layihəsi də başlamaq üzrədir.

Bir sözlə, Qusar rayonunun timsalında ölkə- 
mizin ümumi inkişaf dinamikasını görürük. 
Həm iqtisadi inkişaf, infrastruktur layihələri- 
nin icrası, sosial infrastrukturun yaradılması, 
Olimpiya Mərkəzi, xəstəxana, məktəb-

lər, yollar, qazlaşdırma, su layihələri -  yəni, 
ölkədə gedən quruculuq-abadlıq işləri bu 
rayonda özünü çox qabarıq şəkildə büruzə 
verir. Qusar rayonunun inkişafı daha çox 
turizmlə, kənd təsərrüfatı ilə bağlı olacaq- 
dır. Biz bu gözəl təbiəti qorumalıyıq. Biz öz 
işimizlə, konkret layihələrimizlə bu gözəlliyə 
əlavə gözəllik qatmalıyıq.

• Qusar şəhəri də abadlaşır. Gözəl parklar salı- 
nır, yollar çəkilir, şəhərin bütün infrastrukturu 
yeniləşir və gələcəkdə bu proses daha da 
sürətlə gedəcəkdir. Bu gün bu xəstəxananın 
açılışı həm qusarlılar, həm də bütün Azər- 
baycan vətəndaşları üçün çox vacibdir və 
qiymətlidir. Qusarlıların burada sağlamlığını 
bərpa etmək üçün bütün şərait vardır.

• Ölkəmiz düzgün istiqamətdə inkişaf edir, 
yolumuz açıqdır, niyyətlərimiz təmizdir. Biz 
ölkəmizi gücləndirəcəyik. Azərbaycan bu 
bölgədə sabitlik, təhlükəsizlik adasıdır, inki- 
şaf məkanıdır. Azərbaycanda bütün xalqlar 
bir ailə kimi yaşayırlar. Bu da bizim böyük 
üstünlüyümüzdür, böyük dəyərimizdir. Biz 
bunu qiymətləndirməliyik və ölkəmizdə 
yaşayan bütün xalqlar arasında bu qardaş- 
lığı, dostluğu daha da möhkəmləndirməliyik. 
Bu, bəlkə də bizim ən böyük sərvətimizdir. 
Hər bir vətəndaş dinindən, dilindən, millətin- 
dən asılı olmayaraq, Azərbaycanın qiymətli, 
dəyərli vətəndaşıdır. Bizi bəzi başqa ölkələr- 
dən fərqləndirən məhz budur. Heç vaxt 
Azərbaycanda milli zəmində qarşıdurma 
olmayıbdır və olmayacaqdır.

• Bəzi Avropa ölkələrində belə ifadələr, fikir- 
lər səslənir ki, multikulturalizm iflasa uğrayıb. 
Yəni ki, müxtəlif millətlərə mənsub olan xalq- 
lar bir yerdə yaşaya bilmirlər. Gəlsinlər Azər- 
baycana baxsınlar, bu, mümkündür! özü də 
yaxşı yaşamaq mümkündür. Bu baxımdan da 
Azərbaycan dünyada seçilən ölkələrdəndir.

• Bakıda çox müxtəlif məsələlər, siyasi müstə- 
vidə çox maraqlı mövzular ətrafında birgə 
müzakirələr, debatlar, forumlar təşkil olunur. 
Bunun hamısı bizim siyasətimizin nəticəsidir, 
eyni zamanda, bu, ölkəmizin tarixi irsidir. 
Ona görə ki, Azərbaycan tarixən, əsrlər boyu 
müxtəlif mədəniyyətlərin, müxtəlif millətlərin 
sülh şəraitində yaşadığı bir məkan olmuşdur.

• Biz həmişə öz işimizlə multikulturalizmi, yəni 
çoxmədəniyyətlilik amilini inkişaf etdirməyə 
üstünlük veririk və bunun gücləndirilməsinə 
çalışırıq. Çünki qloballaşan bugünkü dün- 
yada başqa bir yol, başqa bir alternativ yox- 
dur. Müxtəlif etnik mənşəyə mənsub olan, 
müxtəlif mədəniyyətləri təmsil edən insan- 
ların əsrlər boyu burada birlikdə yaşaması 
Azərbaycan üçün təbii bir hal olub.

• Azərbaycan çox böyük tarixə malik olan bir 
ölkədir. Müstəqilliyimiz bizim üçün və xalqı- 
mız üçün ən böyük xoşbəxtlikdir, ən böyük 
dəyərdir. Xalqımız azadlıq fikri ilə yaşayıb və 
bu müstəqilliyə nail olubdur. indi Azərbay- 
can artıq 20 ildir ki, beynəlxalq birliyin üzvü- 
dür və uğurla inkişaf edir. Bu 20 il ərzində 
həm siyasi, həm də iqtisadi sahədə çox ciddi 
dəyişikliklər baş vermişdir. Əwəllər Azərbay- 
can həm müstəqil, həm də azad deyildi. Ona 
görə ki, biz totalitar bir ölkə çərçivəsində 
yaşayırdıq.

• Müstəqillikdən sonra bizdə siyasi müstəvidə 
dəyişikliklər, transformasiya baş verdi. Döv- 
lətçiliyimizin qurulması bizim üçün çox böyük 
önəm daşıyırdı, bizim üçün böyük imkanlar 
yaratmışdı. Ancaq çoxlu çətinliklər də oldu. 
Lakin buna baxmayaraq, biz müstəqilliyimi- 
zin qazanılması ilə artıq möhkəm dövlətçi- 
liyimizi yarada və iqtisadi-siyasi sahələrdə 
güdü transformasiyaya malik ola bildik. Biz 
qanunun aliliyi, insan haqlarının müdafiəsi 
və qorunması sahələrinə çox böyük önəm 
veririk.

• Eyni zamanda, biz əlbəttə, iqtisadi müstə- 
vidə də transformasiyaya çox böyük önəm 
vermişik və veririk. Ona görə də biz bu isla- 
hatları paralel olaraq həm siyasi, həm iqtisadi 
müstəvidə apardıq. Siyasi və iqtisadi isla- 
hatlar bir-birini dəstəkləmişdir və bugünkü 
Azərbaycan onu göstərir ki, biz düzgün yolu 
seçdik və düzgün işlər gördük.

• Son on il ərzində Azərbaycanda iqtisadi inki- 
şaf dünyada ən sürətli olmuşdur. Bizim iqtisa- 
diyyatımız üç dəfə artmışdır. Sənaye istehsalı 
üç dəfə artmışdır. Eyni zamanda, biz sosial 
problemlərin həllinə çox böyük önəm vermi- 
şik. Azərbaycanda yoxsulluğun səviyyəsi son 
səkkiz il ərzində beş dəfə azalaraq 7 faizə 
enmişdir. Azərbaycan sabit iqtisadiyyata 
malik olan bir ölkədir. Bizdə işsizlik səviyyəsi 
5,4 faizdir. Xarici borc ümumi daxili məhsu- 
lumuzun yalnız 7 faizini təşkil edir. Bizim ixra- 
cımız idxalımızdan bir neçə dəfə yüksəkdir.

• İqtisadi transformasiya, dəyişikliklər bizə 
daha çox islahatlar həyata keçirməyə imkan 
yaratmışdır və ölkəmizdə tamamilə yeni bir 
vəziyyətin yaradılmasına imkan vermişdir. 
Azərbaycan öz hesabına yaşayan, öz hesa- 
bına inkişaf edən ölkədir. Azərbaycan, eyni 
zamanda, çox önəmli xarici siyasətini də 
inkişaf etdirir. Biz regional əməkdaşlığı güc- 
ləndirmək üçün bir neçə layihə başlamışıq 
və bu layihələr xalqımıza və qonşularımıza 
fayda verəcəkdir. Biz düşünürük ki, regional 
əməkdaşlıq regional təhlükəsizlik olmadan 
mümkün deyildir. Ona görə də Azərbayca- 
nın regionda artan təsiri bölgədə stabilləşdi- 
rici amildir, onun əsasını yaratmışdır.

• Müstəqilliyimizi bərpa etdikdən sonra əsas 
problemlərdən biri Ermənistan tərəfindən 
torpaqlarımızın işğalı olmuşdu. Bu, bizə çox 
böyük zərbə vurmuşdur. Bu, ümumiyyətlə, 
regionun təhlükəsizliyinə, əməkdaşlığına 
çox böyük zərbə vurmuşdur. Dağlıq Qara-

bağ Azərbaycanın beynəlxalq müstəvidə 
tanınmış tarixi ərazisidir və Ermənistan bu 
torpaqları işğal etmişdir. Ermənistan Azər- 
baycanın bu torpaqlarında etnik təmizləmə 
aparmışdır. Ümumilikdə 20 faiz torpağı- 
mız indi erməni işğalı altındadır. BMT-nin 
qətnamələri, Helsinki xartiyası vardır. BMT 
Təhlükəsizlik Şurası dörd qətnamə qəbul 
etmişdir. Bu qətnamələr Ermənistandan öz 
qoşunlarını dərhal Azərbaycan torpaqların- 
dan çıxarmasını tələb edir. Lakin onlar bu 
qətnamələri icra etməmişlər. Avropa Şurası, 
ATƏT və başqa mötəbər beynəlxalq təşki- 
latlar belə qətnamələr qəbul etmişlər. Lakin 
bunlara əməl olunmamışdır. Bundan başqa, 
bu qətnamələrin uzun illər ərzində icra olun- 
maması beynəlxalq təşkilatların bu sahədə 
işlərinin dəyərini sual altına qoyur.

• Dağlıq Qarabağ demək olar ki, Azərbayca- 
nın mərkəzində yerləşir və münaqişə ilə bağlı 
qəbul edilmiş bütün qətnamələr bu torpaq- 
ların işğaldan azad olunması, oradan zorla 
çıxarılmış, qovulmuş insanların öz doğma tor- 
paqlarına qaytarılması ilə bağlıdır. Bununla 
bağlı ATƏT-in faktaraşdırıcı missiyalarının 
orada keçirilən missiyaları göstərmişdir ki, 
bizim torpaqlarda -  Dağlıq Qarabağda olan 
bütün tarixi, mədəni abidələr dağıdılmış- 
dır. Lakin Azərbaycan öz ərazi bütövlüyünü 
bərpa edəcəkdir. Ona görə ki, Azərbayca- 
nın ərazi bütövlüyü BMT tərəfindən qəbul 
olunmuşdur. Dağlıq Qarabağ Azərbaycanın 
ayrılmaz ərazisidir və bu, bütün beynəlxalq 
təşkilatlar tərəfindən qəbul olunmuşdur. 
Dağlıq Qarabağ ayrıca bir ölkə kimi heç 
bir dövlət tərəfindən qəbul olunmamışdır. 
Münaqişə yalnız beynəlxalq hüququn norma 
və prinsipi əsasında, Helsinki Yekun Aktı əsa- 
sında həll olunmalıdır.

• Azərbaycan bu yaxınlarda BMT Təhlükəsizlik 
Şurasının qeyri-daimi üzvü seçilmişdir. Azər- 
baycan indi qlobal təhlükəsizlik məsələlə-

rində öz səsinə malikdir. Bu, onu göstərir 
ki, ötən 20 il ərzində ölkəmiz özıınü etibarlı 
tərəfdaş kimi tanıda bilmişdir. Təhlükəsiz 
Şurasının qeyri-daimi üzvü seçilərkən bizi 
155 ölkə dəstəkləmişdir. Bizi dəstəkləyən, 
Azərbaycana inanan ölkələrin etimadını 
doğruldacağıq.

• Qlobal gündəlikdə duran məsuliyyətdən biri 
sülhün, təhlükəsizliyin və əməkdaşlığın təmin 
olunmasıdır. Təhlükəsizlik Şurasının üzvü ola- 
raq Azərbaycan çox gözəl başa düşür ki, biz 
bu ı'şdə çox fəal olmalıyıq. Bizim ümumilikdə 
əsas məqsədlərimiz əməkdaşlığı genişlən- 
dirməkdir. Biz əməkdaşlıq və birgə qarşı- 
lıqlı dəstək nəticəsində məqsədlərimizə nail 
ola bilərik. Bizim bu siyasətimiz, beynəlxalq 
məsələlərə də, enerji məsələlərinə də aiddir. 
Azərbaycan böyük neft və qaz ehtiyatlarına 
malikdir. Bizim enerji təhlükəsizliyi siyasəti- 
miz çox aydındır və dəqiqdir. Azərbaycan 
bu sahədə investorlarla, sərmayə qoyan 
tərəflərlə, şirkətlərlə qarşılıqlı maraqlar əsa- 
sında səmərəli münasibətlərin qurulmasının 
tərəfdarıdır və bunu həyata keçirir. Bundan 
başqa, enerji siyasətinin yeni müstəvilərinin 
açılmasının tərəfdarıdır.

• Enerji amillərindən heç vaxt siyasi məqsəd- 
lərə, hansısa başqa mənfəətlərə nail olmaq 
üçün istifadə edilməməlidir. Bizim ölkəmizdə 
enerji ehtiyatlarından çox məsuliyyətli şəkildə 
istifadə olunur. Bizim gündəlikdə olan bütün 
layihələr hələ 1990-cı illərdən başlayaraq çox 
uğurla həyata keçirilmişdir. Biz bir neçə neft 
və qaz boru kəməri layihəsini həyata keçir- 
mişik. Bunlar bu gün bizim enerji ehtiyatları- 
mızın müxtəlif istiqamətlərdə nəqlinə imkan 
yaradır. Azərbaycanın enerji ehtiyatları bəzi 
Avropa ölkələrinin ümumilikdə enerji balan- 
sının 25-30 faizini təşkil edir və bu rəqəm 
artır. Azərbaycan, əsasən neft ölkəsi kimi 
tanınmışdır. Belə ki, ilk dəfə nefti Azərbay- 
canda tapmışdılar və quruda da ilk dəfə

neft Azərbaycanda hasil olunmuşdur. İndi 
Azərbaycan bütün qlobal enerji təhlükəsizliyi 
məsələlərində həm də böyük qaz ehtiyatla- 
rına malik olan ölkə kimi tanınmışdır.

• Transanadolu Qaz Boru Kəmərinin inşa- 
sına dair Türkiyə ilə Azərbaycan arasında 
bu yaxınlarda imzalanmış müqavilə bunun 
bariz nümunəsidir. Biz bu layihənin həyata 
keçirilməsi ilə Xəzər dənizi, Qara dəniz və 
Aralıq dənizi arasında dəhliz açmış olacağıq. 
Bu, həm bizim üçün, həm də qonşularımız 
üçün bir enerji layihəsidir. Bu dəhlizdən artıq 
nəqliyyat infrastrukturu kimi istifadə olun- 
muşdur. Bu, eyni zamanda, ipək Yolunun 
bərpa olunmasına da öz töhfəsini verəcək- 
dir. Bütün bu layihələr Azərbaycanın qon- 
şularına da fayda verəcəkdir. Biz bununla 
həm regionda, həm də ümumiyyətlə qitədə 
enerji xəritəsini dəyişmiş olacağıq.

• Təbii qaza olan ehtiyac xüsusilə də nüvə 
enerjisi istehsalı məntəqələrinin bağlanma- 
sından sonra daha da artacaqdır. 2020-ci 
ildən sonra bu, xüsusilə böyük önəm daşı- 
yacaqdır. Azərbaycan böyük enerji ehtiyat- 
larına malik bir ölkə kimi həmin vaxt Avro- 
panın enerji təhlükəsizliyində çox böyük rol 
oynayacaqdır. Biz bilirik ki, şaxələndirmə 
məsələsi nə dərəcədə önəmlidir. Ona görə 
ki, bu məsələ həm istehsalçılar, həm istehlak- 
çılar və həm də bütün ölkələr üçün önəmli- 
dir. istehsalçı, istehlakçı və tranzit ölkələr 
arasında münasibətlərin düzgün qurulması 
uğura gətirən yoldur. Bundan başqa, bizim 
regionda ənənəvi qonşularımızla, müttə- 
fiqlərimizlə çox gözəl münasibətlərimiz var- 
dır. Bu günə kimi, başladığımız heç bir layihə 
uğursuzluğa düçar olmamışdır. Ona görə 
biz işimizi belə də davam etdirəcəyik.

• Qısa müddətdə filial ölkəmizdə böyük nüfuz 
qazanmışdır. Filialın rəhbərliyi MDU-nun rəh- 
bərliyinin dəstəyi ilə sıfırdan başlayaraq artıq 
böyük nüfuz qazanmış və gənclərin can 
atdığı ali təhsil müəssisəsi yarada bilmişdir. 
Buradakı tədris prosesi, kadrların seçilməsi 
sistemj, əlbəttə ki, logistika infrastrukturu və 
avadanlıq təhsil üçün gözəl şərait yaradır. 
Ən başlıcası isə hazırda biz MDU-nun Bakı 
filialının simasında Azərbaycanda dünya 
səviyyəli ali təhsil müəssisəsi görürük. MDU 
dünyanın nüfuzlu təhsil müəssisələrindən 
biri, böyük ənənələrə malik universitet, 
Rusiyanın aparıcı təhsil ocağıdır. Əlbəttə 
ki, MDU-da tədrisin səviyyəsi onun filialının 
harada olmasından asılı olmayaraq qoruyub 
saxladığı standartdır.

• MDU-nun Bakı filialında da təhsilin səviyyəsi 
çox yüksəkdir. Filial cəmi bir neçə ildir fəa- 
liyyət göstərir. Bu il ilk buraxılışı olmuşdur. 
Lakin artıq bu gün biz nəticələri görürük. 
Yaxın illərdə Azərbaycanda filialın məzunları- 
nın fəaliyyətinin nəticələrini görəcəyik.

• Ölkəmizin həyatının bütün sahələri dinamik 
inkişaf edir. iqtisadiyyat dünya miqyasında 
ən yüksək templərlə inkişaf edir. Əlbəttə, 
qarşımızda duran bütün vəzifələri gerçək- 
ləşdirməyə nail olmaq üçün bizə ilk növ- 
bədə, peşəkarlar lazımdır. Hansısa mühüm 
bir istiqamətə peşəkar kadr gələn kimi, biz o 
saat müsbət dinamika görürük. Müasir dün- 
yada bunsuz hər hansı bir ölkənin müvəf- 
fəqiyyət qazanması çox çətin olardı. Müasir 
dünyada ölkələrin uğurunu biliklər, elm, tex- 
nologiyalar və təhsil müəyyən edir.

• Biz şadıq ki, bu gün Azərbaycanda yüksək 
savadlılıq səviyyəsini qoruyub saxlamağa 
nail olmuşuq. Savadlılığın səviyyəsi faktiki 
olaraq 100 faizdir. Biz təhsilin inkişafı üçün

çox iş görür və bu sahəyə olduqca çox sər- 
mayə yatırırıq. Son səkkiz ildə Azərbaycanda 
təhsil xərcləri altı dəfə artaraq 1,5 milyard 
manat səviyyəsinə çatmışdır. Bu da büdcə- 
mizin bütün məxaric hissəsinin on faizindən 
bir qədər azdır. Yəni, Azərbaycanda təhsil 
xərcləri müdafiə xərcləri ilə birinci və ikinci 
yerləri bölüşür. Bu isə bizim üçün məhz düz- 
gün tədris prosesinin nə qədər əhəmiyyətli 
olduğuna, Azərbaycan gənclərinin onlara 
həyatda lazım olan bilikləri əldə edə biləcək- 
ləri belə bir tədris sisteminin yaradılmasının 
nə qədər əhəmiyyətli olduğuna dəlalət edir.

• Hər bir gənc vəzifə tutmağa və yaxşı biliklərə 
yiyələnməyə çalışır və ya çalışmalıdır. Bazar 
iqtisadiyyatı, azad rəqabət, açıq bazar və 
bütövlükdə dünyada rəqabətşəraitindəfun- 
damental biliklər olmadan həyatda öz yerini 
tapmaq bəzən çox çətin olur. Azərbaycanda

şəxsiyyətin inkişafı, öz yolunu sərbəst seçmək 
üçün hər cür şərait yaradılmışdır. Buna görə 
də gənclər biliklərə yiyələnməyə can atma- 
lıdır. Biliklər əldə etmək üçün isə yalnız istək 
kifayət deyildir. Tədris prosesi lazımi səviy- 
yədə təşkil edilməmişdirsə, tədrisin səviy- 
yəsi axsayırsa, tələbələr bilik qazanmağa 
nə qədər can atsalar da, nəticə əldə etmək 
çətin olacaqdır. MDU-nun Azərbaycandakı 
filialı çərçivəsində biz tədrisin səviyyəsinin 
yüksək olduğunu, habelə gənclərin biliklərə 
yiyələnməyə can atdıqlarını görürük.

• Filial, onun fəaliyyəti tədricən, mərhələ-mər- 
hələ yaradılmış və inkişaf etmişdir. Əlbəttə, 
təkcə infrastruktur və texniki tərəfi mər- 
hələ-mərhələ inkişaf etməmişdir. Biz imkan 
daxilində fakültələrin sayının artırılmasında 
maraqlıyıq. Çünki birgə əməyimizin nəti- 
cəsi olan indi gördüklərimiz böyük nikbinlik

doğurur. Əlbəttə, fakültələrin sayının məhz 
ölkəmizin inkişafı üçün daha mühüm maraq 
kəsb edən istiqamətlər üzrə artırılması prio- 
ritet olmalıdır. MDU-nun filialının yaradılması 
Azərbaycanda elmin inkişafına yeni təkan 
verəcəkdir.

• Biz ölkəmizin elmi potensialını hər vəchlə 
inkişaf etdirməliyik. Biz bütün məsələlərdə 
müasir cəmiyyətin və müasir dünyanın real- 
lıqlarına əsaslanırıq. Əlbəttə ki, hansısa ciddi 
elmi tədqiqatlarda Azərbaycanın model 
qanunvericisi olacağını gözləmək sadəlövh- 
lük və vaxtı qabaqlamaq olardı. Amma bizim 
mütləq həll etməli olduğumuz məsələ dina- 
mik inkişaf edən istiqamətlərdə qabaqcıl 
elmi təcrübəni mümkün qədər tez mənim- 
səməkdir.

• Müasir texnologiyalarsız heç bir ölkənin inki- 
şafı mümkün deyildir. Bu gün bu, artıq müa- 
sir həyatın reallığına çevrilib. Elmi araşdırma- 
larda liderlik edən ölkələr dünyanın siyasi 
xəritəsində liderlik edəcəklər. Ona görə də 
biz çox güclü intellektual potensial yaratma- 
lıyıq. Məsələn, biz bütün məktəblərin kom- 
pyuterləşdirilməsi prosesini yekunlaşdırırıq. 
indi 30 şagirdə bir kompyuter düşür. Amma 
7-8 il əwəl 2 min şagirdə bir kompyuter 
düşürdü. Biz, hətta Azərbaycanın ən ucqar 
regionlarında da internetə maneəsiz çıxış 
imkanı yaradırıq. İndi Azərbaycanda internet 
istifadəçilərinin sayı artıq 65 faizi ötüb. Azər- 
baycanda internet azaddır.

• Biz kosmik sənaye yaradırıq. ilk süni peyki- 
mizi buraxırıq. Gələcəkdə də bu istiqamətdə 
işimizi davam etdirəcəyik. İnkişafın çox 
mühüm istiqaməti olan informasiya-kom- 
munikasiya texnologiyaları sahəsi üzrə rey- 
tinqdə biz regionumuzda lider mövqe tutu- 
ruq. Yəni, elmin inkişafı cəmiyyətin inkişafı

deməkdir. Ölkənin intellektual potensialının 
inkişafı ölkənin gələcəyidir. Bizim vəzifəmiz 
ölkəmizdə müşahidə edilən dinamik iqtisadi 
artımı, dünya arenasında mövqelərimizin 
möhkəmləndirilməsini çox böyük intellek- 
tual potensialla gücləndirməkdən ibarətdir. 
Bunun üçün bütün imkanlar vardır. ilk növ- 
bədə, ənənələr mövcuddur. Azərbaycanda 
sovet dövründə elm çox güclü inkişaf etmiş- 
dir. Biz görkəmli alimlərimizlə fəxr edirik.

• Moskva Dövlət Universitetinin Azərbaycan- 
dakı filialı kimi belə müasir elm mərkəzlərinin 
yaradılması doğru addımdır. Biz gələcəkdə 
də təhsilin inkişafına sərmayə qoyacağıq. 
Son illərdə Azərbaycanda 2200, bəlkə daha 
çox məktəb binası inşa edilib. Məktəb- 
lər təmir olunur. Gələn ilin sonuna qədər 
Bakıda təchizatına və təmirinə görə bu səviy- 
yədə olmasa da, hər halda yüksək səviyyədə 
olmayan bir məktəb də qalmayacaq.

• Cəmiyyətimizin möhkəm dayağı əxlaqi- 
mənəvi meyarlardır. Bizim cəmiyyətimiz bu 
dəyərlərə əsaslanır. Biz bunları həm iqti- 
sadi potensialla, həm fəal xarici siyasi fəa- 
liyyətimizlə, həm də intellektual potensialla 
möhkəmləndirməliyik. Bunsuz heç bir ölkə- 
nin uğurlu inkişafı mümkün deyildir. Böyük 
təbii resurslara, şaxələndirilmiş infrastruk- 
tur şəbəkəsinə malik ola bilərsən, ancaq

dinamika olmasa, ildən-ilə tərəqqiyə, yeni 
texnologiyaları təkmilləşdirməyə və inkişaf 
etdirməyə cəhd olmasa bu inkişaf, sadəcə, 
ləngiyəcək, dayanacaqdır.

• Cəmiyyətin intellektual inkişafı həm də 
cəmiyyətin sabitliyidir. Müasir dünyada, 
xüsusən də, kifayət qədər inkişaf etməmiş 
ölkələrdə, bir çox problemlər məhz təhsilin 
çatışmazlığı ilə əlaqəlidir. Bir çox mühari- 
bələr, bir çox münaqişələr, bir çox iğtişaşlar 
məhz təhsilin səviyyəsinin son dərəcə aşağı 
olması ilə bağlıdır. Savadlılıq səviyyəsinin 
yüksək və aşağı olduğu ölkələrdə onların 
iqtisadi və intellektual potensialına baxsaq 
hər şey aydın olacaq: savadlılıq səviyyəsi 
ölkənin inkişaf səviyyəsinə və bu ölkələrdə 
baş verən proseslərə tam müvafiqdir. Odur 
ki, bizim üçün təhsilin yüksək səviyyəsi, 
Azərbaycan xalqının intellektual potensia- 
lının yüksək səviyyəsi ekstremizmə, popu- 
lizmə, yalan vədlərə, kənardan təzyiqlərə 
qarşı peyvənddir. Cəmiyyət nə qədər çox 
savadlı və erudisiyalı olsa, o, bir o qədər də 
özünü təmin edən, daha ləyaqətli və hər cür 
gözlənilməz hallardan sığortalanmış olacaq- 
dır. Ona görə də bu məsələlərin hamısı bir- 
biri ilə sıx bağlıdır. Çox fəal sosial siyasətin 
həyata keçirildiyi Azərbaycanda bizim bütün 
planlarımızın, ideyalarımızın və nailiyyətləri- 
mizin mərkəzində insan dayanır.

• Birinci Forumdan keçən dövr ərzində biz bu 
müsbət meyiiləri daha da gücləndirə bilmi- 
şik. İkinci Forumun təşkili əslində onu göstərir 
ki, Birinci Forum çox uğurlu keçmişdir. Birinci 
Forumun yekunları, qəbul edilmiş qərarlar, 
Bəyannamə, əslində, hamımızın gələcəyə 
olan baxışlarını ifadə edir. Bu baxışlar ondan 
ibarətdir ki, biz çalışmalıyıq bütün dünya 
xalqları bir yerdə olsunlar. Biz çalışmalıyıq ki, 
qarşılıqlı anlaşma meyilləri güclənsin, dini, 
milli zəmində qarşıdurmalara yol verilməsin.

• Bakıda Humanitar Forumun keçirilməsi 
təsadüfi deyildir. Azərbaycan əsrlər boyu 
mədəniyyətlərin qovuşduğu bir diyar olmuş- 
dur. Əsrlər boyu müxtəlif xalqların, dinlərin 
nümayəndələri Azərbaycanda bir ailə kimi, 
sülh, əmin-amanlıq, qarşılıqlı anlaşma şərai- 
tində yaşamışlar. Bu müsbət meyillər bu gün 
də davam edir.

• 2008-ci ildə Bakı prosesi başlamışdır. Bakı 
prosesi 2008-ci ildə Bakıda keçirilmiş Avropa 
Şurası mədəniyyət nazirlərinin toplantısında 
İslam Əməkdaşlıq Təşkilatının nümayəndələ- 
rinin iştirakı ilə başlamışdır. Ondan sonrakı 
dövrdə digər beynəlxalq tədbirlər keçirilmiş- 
dir və nəhayət, Beynəlxalq Bakı Forumu artıq 
bir forum kimi formalaşmış və indi bu proses 
uğurla davam edir.

• Multikulturalizm Forumun mövzularından 
biridir. Azərbaycanın təcrübəsi, əslində, 
multikulturalizm ideyalarının təbliği üçün 
çox dəyərli və qiymətlidir. Çünki multikul- 
turalizm bizim həyat tərzimizdir. Nisbətən 
yeni anlayış olmasına baxmayaraq, multi- 
kulturalizm əsrlər boyu xalqımıza xas olan 
bir anlayışdır. Əsrlər boyu müxtəlif dinlərin, 
millətlərin nümayəndələri Azərbaycanda bir 
ailə kimi yaşamışlar. Azərbaycanda heç vaxt 
dini, yaxud da ki, milli zəmində qarşıdurma, 
anlaşılmazlıq olmamışdır. Multikulturalizmlə 
bağlı son illər ərzində dünyada müxtəlif fikir-

lər vardır. Bəziləri hesab edir ki, multikultu- 
ralizm iflasa uğrayıbdır, onun gələcəyi yox- 
dur. Biz isə hesab edirik ki, onun bu günü 
və gələcəyi vardır. Hamımız çalışmalıyıq ki, 
multikulturalizm meyillərini gücləndirmək 
üçün öz səylərimizi qoyaq. Bakı Beynəlxalq 
Humanitar Forumunun məqsədlərindən biri 
də məhz multikulturalizm meyillərinin güc- 
ləndirilməsidir.

• Multikulturalizmin alternativi yoxdur. Multi- 
kulturalizm gələcək inkişaf üçün ən məqbul 
variantdır. Çünki multikulturalizmin alterna- 
tivi özünü təcriddir. Biz çalışmalıyıq ki, bütün 
dünya xalqları bir-biri ilə əməkdaşlıq etsinlər, 
qarşılıqlı anlaşma güclənsin, qarşıdurmaya 
yol verilməsin.

• Azərbaycanda savadsızlıq yoxdur, intellek- 
tual elita formalaşır, elmin, təhsilin inkişafı 
sürətlə gedir. İntellektual potensial bu gün 
və xüsusilə gələcəkdə hər bir ölkənin inki- 
şafını müəyyən edəcəkdir. Ölkələr var ki, 
zəngin təbii resurslara malikdir. Ancaq intel- 
lektual səviyyə aşağı olduğu üçün o ölkələr 
dayanıqlı inkişafa nail ola bilməzlər. Ona görə 
biz Azərbaycanda təbii resurslarımızı, ilk növ- 
bədə, intellektual potensiala çevirmək üçün 
proqramlar tərtib etmişik və vaxtilə bəyan 
etdiyimiz prinsip -  "qara qızılı insan kapi- 
talına çevirmək" prinsipi bu gün artıq işlə- 
yir. Təhsilin səviyyəsi yüksək olan ölkələrdə 
xoşagəlməz hallar da nadir hallarda olur və 
mübarizə sivil qaydalarla aparılır.

• Azərbaycan nisbətən gənc müstəqil döv- 
lətdir. Müstəqilliyimizin cəmi 21 yaşı vardır. 
Ancaq Azərbaycan çox zəngin mədəni irsə 
malik olan bir ölkədir. Bizim mədəni irsimiz 
dövlət tərəfindən lazımınca qorunur, bey- 
nəlxalq təşkilatlar tərəfindən qorunur. Uzun 
illər başqa ölkələrin tərkibində yaşamağımıza 
baxmayaraq, biz milli xüsusiyyətlərimizi, mən- 
liyimizi qoruya bilmişik, milli identifikasiyamızı

itirməmişik -  və bunun başlıca səbəbi mədə- 
niyyətdir. Bizim ədəbiyyatımız, incəsənəti- 
miz, musiqimiz, ana dilimiz, milli dəyərlərimiz 
vardır. Bizim milli dəyərlərimiz ümumbəşəri 
milli dəyərlər əsasında qurulubdur.

• Eyni zamanda, Vətənə bağlı olmayan, 
vətənpərvərlik hisslərindən kənar insanlar 
başqa mədəniyyətlərin nümayəndələrini də 
lazımi səviyyədə qəbul edə bilməzlər. Biz çox 
istəyirik ki, gənc nəsil milli ruhda, vətənpər- 
vərlik ruhunda, öz tarixinə, mədəniyyətinə 
hörmət ruhunda böyüsün, tərbiyə alsın. 
Humanitar sahədə digər istiqamətlər də 
böyük əhəmiyyət daşıyır.

• Dünyada ağrılı, yəni, narahatlıq doğuran 
proseslərin təməlində siyasətçilərin məsuliy- 
yətsizliyi dayanır. Bu məsuliyyətsizlik müxtəlif 
formalarda özünü büruzə verir. Bəzi siyasət- 
çilərin təxribat xarakterli bəyanatlarının o 
qədər də yüksək savadı olmayan insanları 
hansısa aqressiv yollara təhrik etməsi hal- 
ları artıq müşahidə olunur. Digər tərəfdən, 
siyasətçilərin qeyri-real vədləri, populist çıxış- 
ları və real iqtisadi əsaslara söykənməyən 
sosial təşəbbüslər cəmiyyətlərdə haqlı nara- 
zılığa səbəb olur. Maliyyə və iqtisadi böh- 
ranın yəqin ki, əsas səbəblərindən biri də 
məhz budur. Qeyri-real vədlərin verilməsi, 
populist vədlər və ifrat dərəcədə borclanma 
meyilləri əslində maliyyə və iqtisadi böhranı 
şərtləndirən amillərdən biridir.

• Humanitar sahədə də siyasətçilərin məsu- 
liyyəti çox böyük əhəmiyyət daşıyır. Çünki 
internet dövründə, qloballaşan dünyada 
dünyanın istənilən yerində deyilən hər bir 
söz dərhal əks-səda doğurur. Ona görə, 
siyasətçilər daha da məsuliyyətli olmalı, 
bu məsuliyyəti dərk etməlidirlər. Belə olan 
halda dünyada gərginliyin hərarəti kəskin 
şəkildə aşağı düşəcəkdir. Azərbaycan artıq
20 ildir ki, humanitar fəlakətlə üzləşibdir.

iyirmi ildir ki, beynəlxalq birlik tərəfindən 
tanınmış Azərbaycanın əzəli torpağı olan 
Dağlıq Qarabağ və onun ətrafında yerləşən 
7 bölgə erməni işğalının altındadır. Bu işğal 
davam edir. Azərbaycanlılara qarşı etnik 
təmizləmə siyasəti aparılmışdır. Bütün azər- 
baycanlılar Dağlıq Qarabağdan və ətraf böl- 
gələrdən qovulmuşdur. Hazırda dünyada 
adambaşına düşən qaçqınların ən yüksək 
sayı məhz Azərbaycandadır. Bir milyondan 
artıq qaçqın və köçkün soydaşımız var ki, 
onlar bu gün öz doğma torpağına qayıda 
bilmirlər. Çünki Ermənistanın işğalçı siyasəti 
bu gün də davam edir.

• Xalqımız böyük faciələr yaşadı. Xocalı soyqı- 
rımı törədildi, günahsız insanlar, onların 
içində qadınlar, uşaqlar vəhşicəsinə qətlə 
yetirildi, dini, mədəni abidələrimiz ermənilər 
tərəfindən dağıdıldı. Yəni, həm xalqımıza, 
həm mədəniyyətimizə qarşı soyqırımı törə- 
dildi. Bu soyqırımını, bu vəhşiliyi törədən- 
lər hələ ki, dünya birliyi tərəfindən adekvat 
qınaqla üzləşməyiblər. Düzdür, beynəlxalq 
təşkilatlar və dünyanın aparıcı beynəlxalq 
təşkilatları Ermənistan-Azərbaycan, Dağlıq 
Qarabağ münaqişəsi ilə bağlı kifayət qədər 
çox qərarlar, qətnamələr qəbul etmişlər. 
Ancaq əfsuslar olsun ki, bu qərarların, qət- 
namələrin icra mexanizmi yoxdur. Belə olan 
halda beynəlxalq təşkilatların qərarlarına 
həm hörmət azalır, həm inam itir.

• Bu problemə baxmayaraq, ölkəmiz müstəqil- 
lik dövründə böyük və uğurlu yol keçmişdir. 
Azərbaycanda aparılan siyasi islahatlar bu 
gün azad cəmiyyətin yaranmasına gətirib 
çıxarmışdır. Azərbaycanda bütün azadlıqlar 
vardır, siyasi islahatlar, demokratiyanın inki- 
şafı uğurla davam edir. Eyni zamanda, iqti- 
sadi sahədə islahatlar siyasi islahatları daha 
da gücləndirir. İqtisadiyyatın şaxələndiril- 
məsi istiqamətində atılan addımlar bəhrəsini 
verir. Bizim tərəfimizdən irəli sürülmüş enerji

və nəqliyyat layihələri nəinki Azərbaycan və 
bölgə üçün, Avropa üçün böyük əhəmiyyət 
daşıyır.

Sosial ədalət prinsipləri Azərbaycanda əsas 
rol oynayır, bazar iqtisadiyyatı prinsipləri 
inkişafımız üçün əsas alətdir və hazırda özəl 
sektorun ümumi daxili məhsuldakı payı 83 
faizdir. Yəni, biz 21 illik müstəqillik dövründə 
nəinki keçid mərhələsini başa vurmuşuq, 
planlı iqtisadiyyatdan bazar iqtisadiyyatına 
keçə, eyni zamanda, aparılan islahatlarla 
neft-qaz amilindən iqtisadi inkişafımızın və 
vətəndaşlarımızın gələcək asılılığını maksi- 
mum dərəcədə azalda bilmişik.

Növbəti illərdə elmi-texniki tərəqqi, yüksək 
texnologiyaların tətbiqi ilə bağlı bizim kifayət 
qədər geniş planlarımız vardır. Gələcəyə 
baxışlarımız da çox aydındır. Müasir, müstəqil 
Azərbaycan dövləti bir neçə prinsip üzərində 
qurulmuşdur. Bunların arasında güclü dövlət 
anlayışı çox mühüm yer tutur. Güclü dövlət 
bizim ümummilli fikrimizdir, ümummilli ideya- 
mızdır. Bununla bərabər, daxili resurslarımıza 
istinad etməyimiz də bizə uğur qazandırdı. 
Biz milli mənəvi və dini dəyərlərə bağlı olan

xalqıq və dəyərlərimizi yüksək qiymətləndiri- 
rik. Eyni zamanda, Azərbaycan dünyəvi döv- 
lətdir. Cəmiyyətin və dövlətin dünyəvi əsas- 
ları kifayət qədər güclüdür.

• Azərbaycan əsrlər boyu ictimai-siyasi quru- 
luşdan asılı olmayaraq, müxtəlif dinlərin, xalq- 
ların vətəni olmuşdur və bu gün də belədir. 
Azərbaycanda bütün xalqların, bütün din- 
lərin nümayəndələri bir ailə kimi yaşayırlar. 
Əlbəttə, bizim bütün işlərimizin təməlində və 
mərkəzində insan amili dayanır. Bu, hər bir 
dövlət üçün ən vacib yanaşmadır. Çünki hər 
şey insan üçün edilir. Onun azadlığı, təhlükə- 
sizliyi, sağlamlığı, işlə təmin edilməsi, rahat 
yaşaması dövlətin başlıca qayğısıdır.

• Azərbaycan sivilizasiyalararası dialoqun güc- 
ləndirilməsində öz rolunu oynayır. Azər- 
baycan həm Avropa Şurasının, həm islam 
Əməkdaşlıq Təşkilatının üzvüdür. Azərbay- 
canda mədəniyyətlərin sintezi mövcuddur. 
Bu, bizim milli mənliyimizi şərtləndirən amil- 
lərdən biridir. Təbii coğrafi körpü olmaqla 
bərabər, biz humanitar sahədə də körpü 
rolunu oynamağa çalışırıq. Forumun əsas 
məqsədi ondan ibarətdir.



Prezident İlham Əliyev 
Saatlıda Tarix- 
Diyarşünaslıq Muzeyi və 
Rəsm Qalereyasının yeni 
binasının açılışında

2012

Prezident İlham Əliyev 
Bakıda görkəmli 
müğənni Bülbülün 
abidəsinin açılışında

2012



Prezident İlham Əliyevin 
Bakıda görkəmli 
müğənni Bülbülün 
abidəsinin açılışında 
nitqindən

2012

• Azərbaycan dövləti və Azərbaycan xalqı 
görkəmli şəxsiyyətlərinin xatirəsinə həmişə 
böyük hörmətlə yanaşmışdır. Görkəmli 
şəxsiyyətlərin xatirəsinə ucaldılmış abidələr 
bunun bariz nümunəsidir. Bülbül böyük şəx- 
siyyət, böyük sənətkar, Azərbaycan professi- 
onal vokal sənətinin banisi idi. Onun ifasında 
səslənən xalq mahnıları, muğam, klassik 
opera partiyaları Azərbaycan musiqisinin 
qızıl fondunu təşkil edir. Əlli ildən çoxdur ki, 
Bülbül aramızda deyildir. Ancaq xalqımızın 
qəlbində ona olan sevgi bu gün də yaşayır. 
Bu sevgi onun istedadına olan məhəbbət, 
onun nə qədər böyük sənətkar olduğunu 
bir daha əyani şəkildə göstərir.

• Bülbül əsl milli müğənni, milli xanəndə, milli 
sənətkar idi. Onda vətənpərvərlik ruhu çox 
yüksək səviyyədə idi. Bülbül, eyni zamanda, 
gözəl aktyor idi. Onun yaratdığı obrazlar bu 
gün də yaşayır və bir çoxları üçün Koroğlu 
obrazı məhz Bülbülün obrazı ilə eyniləşdiri- 
lir. Gənc nəsil, orta nəsil və yaşlı nəsil təbii 
ki, Koroğlu haqqında düşünəndə mütləq 
Bülbülün obrazı yada düşür. Koroğlu parti- 
yasının ifası demək olar ki, onun opera ifaçısı 
kimi fəaliyyətinin zirvəsi idi. Doğrudan da, 
onun təkrarolunmaz səsinin məlahəti unu- 
dulmazdır. Onun ifasında səslənən mahnılar 
ölməz mahnılardır. Artıq əlli il keçdi, bundan 
sonra da əlli il, yüz il keçəcək və Bülbülün 
sənəti, onun təkrarolunmaz səsi yaşayacaq 
və bizim hamımızı sevindirəcəkdir.

• Bülbül, eyni zamanda, böyük ictimai xadim, 
əsl Azərbaycan ziyalısı, öz xalqına, öz milli 
köklərinə bağlı və həmçinin dünyaya açıq 
insan idi. O, Azərbaycanın musiqi sənətini 
sovet məkanında və dünyada təbliğ edirdi.
O illərdə xalqımızı dünyaya tanıtdırmaq üçün 
incəsənət, musiqi, ifaçılıq sənəti, ədəbiy- 
yat yeganə bir vasitə idi. Çünki Azərbaycan 
müstəqil deyildi və Azərbaycan xalqı, Azər- 
baycan diyarı haqqında dünyada və sovet

məkanında təsəwürü məhz bizim görkəmli 
incəsənət xadimləri yaratmışlar. Bülbülün bu 
istiqamətdəki rolu çox böyük idi.

• Bülbülün adı hamımız üçün əzizdir. Onun adı 
Azərbaycanda əbədiləşdirilib. Bu prospekt 
onun adını daşıyır. 1982-ci ildə Şuşada və 
1983-cü illərdə Bakıda Bülbülün ev-muzey- 
ləri yaradılmışdır. Onun adını daşıyan musiqi 
məktəbi uzun illərdir ki, fəaliyyət göstərir. 
1997-ci ildə ulu öndər Heydər Əliyevin Sərən- 
camı ilə Bülbülün 100 illik yubileyini dövlət 
səviyyəsində qeyd etmək üçün xüsusi təd- 
birlər planı hazırlanmış və icra edilmişdir. O 
ildən başlayaraq bu günə qədər beynəlxalq 
Bülbül müsabiqəsi keçirilir və müsabiqənin 
iştirakçıları bu gün bizim qonaqlarımızdır.

• 2007-ci ildə Bülbülün 110 illik yubileyi müna- 
sibətilə dövlət tədbirlər planı hazırlanmış və 
həyata keçirilmişdir. Bu il Bülbülün 115 illik 
yubileyi qeyd olunur. Bu gün isə onun abi- 
dəsi şəhərimizin mərkəzində, onun yaşadığı 
evin yaxınlığında ucaldılıb. Bu, əlbəttə, Azər- 
baycan xalqının və dövlətinin onun xatirə- 
sinə olan münasibətidir, eyni zamanda, bu, 
Azərbaycan mədəniyyətinə, görkəmli şəx- 
siyyətlərin xatirəsinə olan böyük ehtiramın 
əlamətidir.

• Bülbül ölkəmizin gözəl diyarında -  Qara- 
bağda dünyaya gəlmişdir, Şuşada doğul- 
muşdur. Qarabağın gözəl təbiəti, havası, 
bulaqları, gözəl mənzərələri ona güc, ilham 
verirdi. Onun təkrarolunmaz səsi məhz Qara- 
bağ diyarının sərvətlərindən, nemətlərindən 
qaynaqlanırdı.

• Onun doğulduğu Şuşa şəhəri 20 ildən 
artıqdır ki, erməni işğalı altındadır. Ermə- 
nilər tərəfindən azərbaycanlılara qarşı etnik 
təmizləmə siyasəti törədilmişdir. Bu etnik

təmizləmə siyasəti nəticəsində bir milyondan 
artıq azərbaycanlı öz doğma torpağında 
qaçqın, köçkün vəziyyətinə düşmüşdür. Bizə 
qarşı soyqırımı törədilmişdir. Xocalı soyqırımı 
ki, artıq dünyanın üç ölkəsi bunu soyqırımı 
kimi rəsmən tanımışdır və bu proses davam 
etdirilir.

• Eyni zamanda, bizə qarşı mədəni soyqırımı 
törədilmişdir. Bizim dini, tarixi, mədəni abi- 
dələrimiz dağıdılmışdır. Onların içində Bülbü- 
lün, Xurşidbanu Natəvanın, Üzeyir Hacıbəy- 
linin Şuşadakı büstləri erməni güllələri ilə 
deşik-deşik edilmişdir. O büstlər bu gün 
İncəsənət Muzeyində saxlanılır. Güllələnmiş 
bu büstlər erməni vandalizminin şahidləridir. 
Bülbülün Şuşadakı evi yarıdağılmış vəziyyət- 
dədir.

• Bu, böyük faciədir, böyük dərddir. Ancaq 
Azərbaycan öz ərazi bütövlüyünü, öz suve- 
renliyini bərpa edəcəkdir. İldən-ilə artan 
gücümüz, qüdrətimiz, beynəlxalq müstəvidə 
artan təsir imkanlarımız, beynəlxalq aləmin 
Azərbaycanın haqq işinə dəstək olması, bey- 
nəlxalq hüquq normalarının Azərbaycanın 
mövqeyini dəstəkləməsi və əlbəttə, bizim 
iqtisadi qüdrətimiz qələbə gününü yaxınlaş- 
dırır.

• Əlbəttə, bütün dünya ictimaiyyəti çalışır 
ki, məsələ sülh yolu ilə həll olunsun. Biz də 
bunun tərəfdarıyıq. Ancaq eyni zamanda, 
biz istənilən varianta da hazırıq. Heç vaxt 
imkan vermərik ki, qədim Azərbaycan tor- 
pağında ikinci erməni dövləti yaradılsın və 
mütləq ərazi bütövlüyümüzü bərpa edəcə- 
yik. Ondan sonra Bülbülün, Natəvanın, Üze- 
yir Hacıbəylinin abidələri yenə də Şuşada 
qoyulacaqdır. Biz o abidələrin açılışında işti- 
rak edəcəyik və Xankəndidə, Şuşada Azər- 
baycanın milli bayrağı qaldırılacaqdır.



Prezident İlham Əliyev 
Bakının Nəsimi 
rayonundakı 1 nömrəli 
tam orta məktəbin əsaslı 
təmir və yenidənqurma 
işlərindən sonrakı 
vəziyyəti ilə tanış olarkən

Bakının Əhmədli 
qəsəbəsində 14saylı 
şəhər poliklinikasının 
açılışında

2012



Prezident İlham Əliyev 
Bakının Yasamal 
rayonundakı 173 nömrəli 
tam orta məktəbin əsaslı 
təmir və yenidənqurma 
işlərindən sonrakı 
vəziyyəti ilə tanış olarkən

2012



Prezident İlham Əliyev 
Respublika Neyrocərrahiyyə 
Xəstəxanasının əsaslı 
yenidənqurmadan sonra 
açılış mərasimində

30 dekabr 2012

Prezident İlham Əliyev 
Bakının Binəqədi rayonu 
ərazisində inşa olunan 
məscid kompleksində

2012

Prezident İlham Əliyev 
Qazax rayonunun 
Birinci Şıxlı kəndində 
yeni məktəb binasının 
açılışında

2011



Prezident İlham Əliyev 
Bakıda xalça və xalq 
tətbiqi sənəti muzeyi 
üçün inşa edilən binada 
tikinti işlərinin gedişi ilə 
tanış olarkən

2011



Prezident llham Əliyev 
Ağcabədi şəhərində 
Üzeyir Hacıbəyli adına 
Qarabağ Muğam Mərkəzi 
ilə tanış olarkən

2011

Prezident İlham Əliyev 
Şabran rayon mərkəzi 
xəstəxanasının açılışında

Şabran uşaq yaradıcılıq 
mərkəzinin açılışmda

Şabran mədəniyyət 
sarayı ilə tanış olarkən

Siyəzən uşaq incəsənət 
məktəbinin açılışında

2011



Prezident İlham Əliyevin 
Şabran rayon mərkəzi 
xəstəxanasının açılışında 
nitqindən

2011

• Şabran rayonunda belə gözəl, müasir 
xəstəxana tikilibdir. Dünya səviyyəli tibb 
mərkəzi yaradılıb və burada yüksək səviy- 
yəli tibbi xidmətin göstərilməsi üçün bütün 
şərait, bütün şöbələr vardır. Azərbaycanın 
bütün bölgələrində belə gözəl xəstəxana- 
lar açılır. Bu, ölkəmizin həm gücünü göstərir, 
həm siyasətini əks etdirir. Çünki bizim siyasət 
sosialyönümlü siyasətdir. Bizim siyasətimizin 
mərkəzində Azərbaycan vətəndaşı dayanır.

• İnsan üçün onun sağlamlığı çox vacibdir. 
Sağlamlığı şərtləndirən bir neçə amil var- 
dır və onların içində tibbi xidmət əlbəttə ki, 
xüsusi yertutur. Xəstəliyin vaxtında müəyyən 
edilməsi, düzgün diaqnozun qoyulması və 
düzgün müalicəsi demək olar ki, insanların, 
xəstələrin sağlamlığını müəyyən edir. Eyni 
zamanda, sağlamlığı təmin etmək üçün digər 
sahələrdə də işlər görülür. Ekologiya çox 
vacib rol oynayır. Şabran rayonunun ekoloji 
vəziyyəti çox yaxşıdır. Ancaq biz istəyirik ki, 
Azərbaycanın bütün bölgələrində ekoloji 
vəziyyət yüksək səviyyədə olsun. içməli su 
insan sağlamlığı üçün çox vacib rol oynayır. 
Bu layihələr də hər bir rayonda, o cümlədən 
Şabranda artıq icra edilməyə başlanmışdır. 
Keyfiyyətli qida məsələsinə də diqqət göstə- 
rilir. indi istehlak bazarına nəzarət aparılır. 
insanların sağlamlığı üçün mütləq idmanla 
məşğul olmaq lazımdır.

• İnsanın sağlamlığının təmin olunması üçün 
Azərbaycan dövləti nə lazımdırsa onu edə- 
cək və edir. Şabranda tikilmiş belə möh- 
təşəm, gözəl, müasir xəstəxananın açılışı 
bunu əyani şəkildə göstərir. Bütövlükdə 
rayonun böyük potensialı vardır. Şabran 
Azərbaycanın qədim məkanlarından biridir. 
Burada olan tarixi abidələr, Şabran şəhərinin 
qalıqları, Çıraqqala, digər abidələr Azərbay- 
canın nə qədər zəngin mədəniyyətə malik

olduğunu əyani şəkildə göstərir. Azərbay- 
can dövləti öz keçmişinə, öz tarixi-mədəni 
irsinə çox böyük diqqətlə yanaşır, bu abi- 
dələr qorunur və bizim sərvətimizdir.

• Rayonda turizmin inkişafı üçün əlavə təd- 
birlər görülməlidir. Vaxtilə Sovet ittifaqında 
məşhur olan Qalaaltı müalicəvi istirahət yeri 
də təmir edilməlidir, yenidən qurulmalıdır 
və burada turistlərin axını daha da güclü 
olacaqdır. Rayonda infrastruktur layihələri 
həyata keçirilir, qazlaşdırma işləri aparılır, yol- 
lar çəkilir, yeni müəssisələr işə düşür. Bütün 
bunlar ölkəmiz, xalqımız üçün lazımdır.

• Xəstəxanaların tikintisi Azərbaycanda geniş 
vüsət almışdır. Demək olar ki, bu bölgədə 
əsas məsələləri biz artıq həll edə bilmişik.

Siyəzəndə, Xızıda, indi Şabranda, Qubada 
xəstəxanalar tikilib istifadəyə verilib. İndi 
Qusarda böyük xəstəxana inşa edilir. Xaç- 
mazda artıq hazırdır. Yəni, Bakıdan şimal 
istiqamətinə -  bütün bu zonada səhiyyə 
məsələlərinin əsas hədəfləri təmin edilibdir. 
Əlbəttə ki, ondan sonra biz ambulatoriyalar, 
tibb məntəqələri, həkim məntəqələri tikil- 
məsi məsələsinə də baxacağıq. Ancaq biz 
bütün başqa bölgələrdə də bu məsələni 
köklü şəkildə həll edə bilmişik. indi hər bir 
bölgədə xəstəxanalar, tibb məntəqələri, 
diaqnostika mərkəzləri, Bakıda böyük sağ- 
lamlıq mərkəzi tikilir. Bu, bizim siyasətimizin 
konkret nəticələridir. Bizim siyasətimiz sosi- 
alyönümlüdür. Sosial siyasətin əsas məqsədi 
Azərbaycanı gücləndirmək, Azərbaycan 
xalqının rifah halını yaxşılaşdırmaqdır.



Prezident İlham Əliyev 
Bakıda 160 nömrəli 
məktəbin binasında 
aparılan əsaslı təmir və 
yenidənqurma işlərinin 
gedişi ilə tanış olarkən

12 sentyabr 2011

Prezident İlham Əliyev 
Bakıda Dünya Səhiyyə 
Təşkilatının Avropa 
Regional Komitəsinin 

2011

Bakıda Dünya Səhiyyə 
Təşkilatının Avropa 
Regional Komitəsinin 
61 -ci sessiyasının açılışında 
nitqindən

2011

• Biz çox şadıq ki, Dünya Səhiyyə Təşkilatı ilə 
Azərbaycan arasında əməkdaşlıq çox uğurla 
və sürətlə inkişaf edir. Təşkilatın verdiyi töv- 
siyələr, məsləhətlər bizim üçün çox dəyərli- 
dirvə Azərbaycanda səhiyyə sahəsində apa- 
rılan islahatlar üçün çox qiymətlidir.

• Azərbaycanda səhiyyə məsələlərinə çox 
böyük diqqət göstərilir. Dövlətimiz və höku- 
mətimiz sosial məsələlərin həllinə çox böyük 
diqqət verir. Son beş il ərzində səhiyyə 
məsələlərinə ayrılan dövlət büdcə xərcləri- 
miz 8 dəfədən çox artmışdır. Yəni, bu, özlü- 
yündə onu göstərir ki, bu məsələ bizim üçün 
prioritet məsələdir. Dövlətimiz insanların 
sağlamlığının təmin edilməsi üçün əlindən 
gələni etməyə çalışır. Son illərdə səhiyyə sis- 
teminin maddi-texniki bazasının gücləndiril- 
məsi üçün konkret addımlar atılmışdır.

• Müstəqilliyimizin ilk illərində Azərbaycanda 
iqtisadi vəziyyət çox ağır idi, ölkədə böh- 
ran hökm sürürdü, maliyyə imkanlarımız çox 
məhdud idi və vaxtilə -  keçmiş dövrlərdə 
yaradılmış səhiyyə müəssisələri də yararsız 
vəziyyətə düşmüşdü. Çox istəyirdik ki, tez- 
liklə bu məsələ ilə bağlı dönüş yarada bilək. 
Son bir neçə il ərandə Azərbaycanda tikilmiş 
və əsaslı təmir edilmiş səhiyyə müəssisələri 
bu gün müasir Azərbaycanın reallıqlarını əks 
etdirir. Son illər ərzində ölkəmizdə 400-dən 
artıq səhiyyə müəssisəsi tikilib və yaxud əsaslı 
Şəkildə təmir edilib. Son bir neçə il ərzində 
Bakıda Onkoloji Mərkəz, eyni zamanda, çox 
müasir Oftalmologiya Mərkəzi, Urologiya 
Mərkəzi, Talassemiya Mərkəzi tikilmişdir, Elmi 
Cərrahiyyə Mərkəzi yaradılmışdır. Ölkəmizdə 
Perinatal mərkəzlər yaradılır. Demək olar ki, 
bütün şəhərlərdə xəstəxanalar təmir olunur 
və tikilir. 14 şəhərdə ən müasir standartlara 
cavab verən Müalicə-Diaqnostika mərkəz- 
ləri tikilmişdir və orada hemodializ qurğuları

quraşdırılmışdır. Dövlət səhiyyə müəssisələ- 
rində bütün xidmətlər pulsuzdur.

Son illər ərzində müasir avadanlığın alınması 
üçün böyük vəsait xərclənmişdir. Səhiyyə sis- 
temində müşahidə olunan müsbətdinamika 
o cümlədən səhiyyə sahəsinin maddi-tex- 
niki bazasının möhkəmləndirilməsi hesa- 
bına mümkün olmuşdur. Bununla bərabər, 
səhiyyə sahəsində aparılan islahatlar, ən 
mütərəqqi təcrübənin Azərbaycanda tətbiq 
edilməsi, beynəlxalq əlaqələr, həkimlərimi- 
zin təkmilləşdirilməsi məsələlərinə verilən 
diqqət, xarici klinikalarda Azərbaycan 
həkimlərinin öyrədilməsi və təhsili, bütün bu 
məsələlər səhiyyə sahəsində ciddi dönüşə 
gətirib çıxarmışdır və əlbəttə ki, görülən 
işlərin nəticəsi insanların sağlamlığıdır. Azər- 
baycanda bu sahədə müsbət dinamika onu 
göstərir ki, son illər ərzində insanların ömrü- 
nün uzunluğu artır, uşaq ölümü, ana ölümü 
azalır. Biz elə etməliyik ki, bu müsbət dinami- 
kanı saxlayaq və gələcəkdə səhiyyə ilə bağlı 
nəzərdə tutulmuş bütün məsələlər öz həllini 
tapsın. Bizim planlarımız çoxdur. Hazırda bir 
neçə şəhərdə, o cümlədən Bakı şəhərində 
yeni, müasir səhiyyə ocaqları tikilir və onla- 
rın istifadəyə verilməsi nəticəsində Azər- 
baycanda səhiyyə sahəsinin maddi-texniki 
bazası tam şəkildə yeniləşəcəkdir.

İnsanın sağlamlığını şərtləndirən digər sahə- 
lərə də Azərbaycanda çox böyük diqqət 
göstərilir. İlk növbədə ölkəmizdə ekoloji 
vəziyyətin yaxşılaşdırılması üçün konkret 
addımlar atılır. Keçən il Azərbaycanda "Eko- 
logiya ili" elan edilmişdi. Çox böyük tədbir- 
lər görülmüşdür. İl yarım ərzində ölkəmizdə 
10 milyondan artıq ağac əkilmişdir. Ekoloji 
vəziyyətin yaxşılaşdırılması bilavasitə insan- 
ların sağlamlığına təsir göstərir. Ölkəmi- 
zin hər bir yerində böyük su layihələri icra

edilir. Su problemi, əfsuslar olsun ki, bütün 
dövrlərdə Azərbaycanda çox kəskin, çox 
ciddi bir problem idi. Biz bu problemin həlli 
üçün konkret addımlar atırıq və 2013-cü ilin 
sonuna qədər Azərbaycanda əhaliyə verilən 
su Dünya Səhiyyə Təşkilatının standartlarına 
cavab verməlidir. Yəni, bu bir meyardır və 
biz çalışacağıq ki, bu məqsədlərə nail olaq. 
Layihələr çox böyük vəsait tələb edir. Ancaq 
Azərbaycan dövləti bu vəsaiti ayırır və eyni 
zamanda, beynəlxalq təşkilatlar da bizə kre- 
ditlərlə kömək göstərirlər.

• İnsanların sağlamlığını şərtləndirən amil- 
lərdən biri də idmandır. Azərbaycanda bu 
sahədə də çox böyük işlər görülür. Son illər 
ərzində ölkəmizdə 30-dan çox Olimpiya-İd- 
man Mərkəzi, idman meydançaları tikilmiş- 
dir. Ümumiyyətlə ölkəmizdə idmanla, fiziki 
hazırlıqla məşğul olmaq üçün çox gözəl 
şərait yaradılmışdır. Biz gəncləri idmana cəlb 
etməklə bir neçə məqsədi güdürük. Birinci 
növbədə, onlar sağlam olurlar, digər tərəf- 
dən, biz gəncləri pis vərdişlərdən də çəkin- 
dirməliyik. Azərbaycanda narkomaniyaya 
qarşı çox ciddi mübarizə aparılır. Bu yaxın- 
larda "Azərbaycan gəncliyi 2011-2015-ci 
illərdə" Dövlət Proqramı qəbul edilmişdir. 
Gənclərin sağlam şəkildə böyüməsi gələ- 
cəkdə səhiyyə problemlərinin azalmasına 
gətirib çıxaracaqdır. Çünki insan uşaqlıq yaş- 
larından, gənc yaşlarından öz səhhətinə fikir 
verməlidir.

• Hər bir vətəndaş, hər bir insan ildə bir dəfə 
müayinədən keçməlidir. Əfsuslar olsun ki, 
keçmiş dövrlərdə bu praktika bizdə yox idi. 
İnsanlar bilməlidirlər ki, ildə heç olmasa, bir 
dəfə müayinədən keçərsə, o zaman xəstə- 
liyi aşkarlamaq da asan olacaqdır. Nəzərə 
alsaq ki, bu gün Azərbaycanda istənilən 
xəstəliyi müalicə etmək üçün imkanlar var,

tezliklə o xəstəlik aradan qalxa bilər. Əlbəttə 
ki, Dünya Səhiyyə Təşkilatının bu məsələ ilə 
bağlı təcrübəsi bizim üçün çox dəyərlidir, 
çox vacibdir. Azərbaycan, ümumiyyətlə, 
Avropa ölkələri ilə çox sıx əlaqədədir. Bir 
neçə proqram icra edilir. Avropa İttifaqı 
ilə münasibətlərimiz güclənir. Azərbaycan 
"Şərq tərəfdaşlığı" Proqramının üzvüdür. 
Bu proqrama qoşulmağımızın əsas səbəbi 
ondan ibarətdir ki, biz Avropa ölkələrinin 
qabaqcıl təcrübəsini Azərbaycanda tətbiq 
edək, Avropa standartlarına yaxın olaq və 
gələcəkdə istənilən sahədə öz vəziyyətimizi 
Avropa standartlarına uyğunlaşdıraq.

• Ölkəmizdə sosial məsələlərin həlli ilə bəra- 
bər çox ciddi iqtisadi islahatlar aparılır. Azər- 
baycan son illər ərzində iqtisadi sahədə çox 
böyük uğurlara nail ola bilmişdir. İqtisadiy- 
yatımız son 7 il ərzində dünya miqyasında 
ən yüksək templərlə inkişaf etmişdir. Son 7 il 
ərzində Azərbaycanda ümumi daxili məhsul 
təxminən 3 dəfə artmışdır. Yəni, 300 faizə 
yaxın artmışdır. Bu, dünya praktikasında 
nadirbirgöstəricidir. Bununla bərabər, ölkə- 
mizin keçmişinə xas olan yoxsulluq problemi 
də aradan qaldırılır. Yoxsulluq şəraitində 
yaşayanların sayı son 7 il ərzində 49 faizdən 
9 faizə düşmüşdür. Bu da dünya praktika- 
sında ən sürətli inkişafdır. Əlbəttə ki, yox- 
sulluq şəraitindən çıxan insanın imkanları da 
genişlənir, maddi vəziyyəti də yaxşılaşır və 
bu insanlar öz sağlamlığına daha da ciddi 
diqqət göstərə bilərlər.

• Ölkəmizdə ağır vəziyyətdə yaşayan ailələrə 
dövlət tərəfindən dəstək verilir. Ağır vəziy- 
yətdə yaşayan 125 min ailə dövlətdən 
ünvanlı sosial yardım alır. Dünyada hökm 
sürən maliyyə və iqtisadi böhrana baxmaya- 
raq, Azərbaycanda bir dənə də olsun sosial 
proqrama dəyişiklik edilməmişdir. Əksinə,

bu il Azərbaycan pensiyaçılarının pensiya • 
təminatı yaxşılaşdırılmışdır və orta hesabla 
pensiyalar 40 faiz artmışdır. Yaşlı nəsil üçün 
bu, birbaşa onların sağlamlığına verilən 
töhfədir. Yaşlı nəslin sağlamlığı əlbəttə ki, 
daha da böyük diqqət tələb edir.

• Son illər ərzində sosial və iqtisadi islahat- 
lar müsbət nəticələrə gətirib çıxarmışdır. 
Bununla bərabər, əlbəttə ki, ölkə qarşısında 
problemlər vardır. İqtisadi sahədə seçdiyi- 
miz yol düzgün yoldur. Azərbaycanın iqti- 
sadiyyatı bundan sonra da uğurla inkişaf 
edəcəkdir. Sosial məsələlərə gəldikdə isə, 
hər bir sosial məsələ ilə bağlı ciddi konkret 
Dövlət Proqramımız vardır və bu proqramlar 
icra edilir.

Beynəlxalq təşkilatlar Azərbaycanda görülən 
işlərə öz qiymətini verirlər. İnsan inkişafı 
indeksinə görə, Azərbaycan son 5 il ərzində 
dünya miqyasında ən böyük irəliləyişə nail 
olan ölkədir. Dünya iqtisadi Forumunun 
hesablamalarına görə, ölkə iqtisadiyyatları- 
nın rəqabət qabiliyyətliliyinə görə, Azərbay- 
can dünyada 55-ci yerdədir. Keçmiş sovet 
respublikaları arasında üçüncü, MDB məka- 
nında isə birincidir. Bu göstəricilər, əlbəttə 
ki, bizi daha da ruhlandırır. Onu göstərir ki, 
seçdiyimiz yol düzgün yoldur. Bu yolda bey- 
nəlxalq təşkilatların, xüsusilə Dünya Səhiyyə 
Təşkilatı kimi mötəbər və nüfuzlu təşkilatın 
Azərbaycana verdiyi diqqət bizim üçün çox 
qiymətli və vacibdir.

• Azərbaycan-Avropa İttifaqı əlaqələrinin inki- 
şafında Fransanın çox böyük rolu vardır. Bu 
yaxınlarda "Şərq tərəfdaşlığı" zirvə görüşü- 
nün keçirilməsi bir daha göstərdi ki, Avropa 
İttifaqı-Azərbaycan əlaqələri uğurla inkişaf 
edir. Azərbaycan-NATO əlaqələrində də 
Fransanın xüsusi rolu vardır.

• Əlbəttə, regional təhlükəsizlik məsələləri 
daim diqqət mərkəzindədir. Fransa Minsk 
qrupunun həmsədri kimi Ermənistan- 
Azərbaycan, Dağlıq Qarabağ münaqişəsinin 
sülh yolu ilə həll olunması işində çox mühüm 
rol oynayır.

• Uzun illərdir ki, Azərbaycan torpaqları -  
Dağlıq Qarabağ və onun ətrafında yerləşən
7 rayon işğal altındadır. Bu işğal və etnik 
təmizləmə siyasəti nəticəsində bir milyon- 
dan artıq azərbaycanlı doğma torpağında 
qaçqın-köçkün həyatı yaşayır. Bu vəziyyətə 
son qoyulmalıdır və status-kvo dəyişdiril- 
məlidir. Status-kvonun dəyişdirilməsi üçün 
yaxşı imkanlar vardır və status-kvonun dəyiş- 
dirilməsini ən çox arzulayan tərəf Azərbay- 
candır. Çünki bu, bizim torpaqlarımızdır və 
bizim torpaqlar işğal altındadır. Beynəlxalq 
təşkilatlar bu məsələ ilə bağlı öz qərarlarını 
vermişlər. BMT Təhlükəsizlik Şurası, ATƏT, 
Avropa Parlamenti, Avropa Şurası, digər təş- 
kilatlar -  yəni, məsələnin həlli üçün hüquqi 
baza vardır.

• Ölkələrimiz arasında iqtisadi sahədə əmək- 
daşlıq da çox uğurla inkişaf edir. Bu ilin
8 ayında iki ölkə arasındakı ticarət dövriyyəsi 
3 milyard dolları keçmişdir və gələcək inki- 
şaf üçün imkanlar vardır. İlin sonuna qədər 
bu rəqəm 4 milyard dollara çatacaqdır. 
Fransanın 40-a yaxın şirkəti Azərbaycanda 
uğurla fəaliyyət göstərir. Onlar ekologiya, 
ətraf mühitin qorunması ilə bağlı müxtəlif

layihələri icra edirlər. Azərbaycanda Məişət 
tullantıları zavodu Fransa şirkəti tərəfindən 
tikilir. Bakıda metronun konseptual inkişaf 
planında Fransa şirkətləri iştirak edirlər. Bizim 
birinci telekommunikasiya peykimizi orbitə 
Fransa şirkəti qaldıracaqdır. Yəni, bu sahədə 
də əməkdaşlıq üçün yaxşı imkanlar vardır.

• Enerji təhlükəsizliyi sahəsində əməkdaşlıq çox 
uğurludur. Bu yaxınlarda "Total" və "Gaz de 
France" şirkətlərinin Azərbaycanda yeni qaz 
yatağını aşkarlaması həm ölkəmizin enerji 
potensialını gücləndirəcək, eyni zamanda, 
Avropanın enerji təhlükəsizliyinə də müsbət 
təsirini göstərəcəkdir. Azərbaycan "Cənub" 
qaz dəhlizinin reallaşmasında çox mühüm rol 
oynayır. Bu məsələlər, eyni zamanda, Avropa 
İttifaqı-Azərbaycan əlaqələrinin bir hissəsidir.

Bu yaxınlarda aşkar edilmiş qaz yatağında 
350 milyard kubmetr qaz vardır və beləliklə, 
Azərbaycanın qaz potensialı hazırda 2,6 tril- 
yon kubmetrdir. Fransa şirkətləri bizim tərəf- 
daşlar kimi Azərbaycanda uğurla fəaliyyət 
göstərirlər.

• Nəhayət, humanitar sahədə əməkdaşlıq çox 
genişdir. Yaxın gələcəkdə Parisdə Azərbay- 
can Mədəniyyət Mərkəzi fəaliyyətə başlaya- 
caqdır. Bu gün isə Bakıda Fransız Liseyinin 
təməl daşı qoyulacaqdır. Bu, çox əlamətdar 
və gözəl hadisədir. Bu liseyin fəaliyyətə baş- 
laması Fransa-Azərbaycan əlaqələrini daha 
da gücləndirəcəkdir. Bu, bizim dostluğumu- 
zun rəmzidir. Eyni zamanda, Azərbaycanda 
təhsil sahəsinə qoyulan böyük sərmayədir.

• Bakı Birinci Beynəlxalq Humanitar Forumu- 
nun keçirilməsi ilə bağlı təşəbbüsü Rusiya və 
Azərbaycan ziyalıları irəli sürmüşlər. Rusiya 
və Azərbaycan rəhbərliyi də bu təşəbbüsü 
dəstəkləmişlər. Ölkəmizdə son illər ərzində 
mütəmadi qaydada humanitar əməkdaşlığa 
dair beynəlxalq tədbirlər keçirilir. 2008-ci 
ildən Bakı Prosesi başlamışdır. O vaxt Bakıda 
Avropa Şurasına üzv Ölkələrin Mədəniyyət 
Nazirlərinin Toplantısına biz İslam Əmək- 
daşlığı Təşkilatının nümayəndələrini, nazir- 
ləri dəvət etmişdik və ilk dəfə olaraq birgə 
beynəlxalq tədbir keçirilmişdir. 2009-cu ildə 
isə İslam Əməkdaşlığı Təşkilatına üzvölkələ- 
rin nazirlərinin Bakıda keçirilən toplantısına 
Avropa Şurası ölkələrinin nazirləri də dəvət 
edilmişdi. 2010-cu ildə Bakıda Dünya Dinləri 
Liderlərinin Zirvə Görüşü keçirilmişdir. Həm 
müzakirələr, eyni zamanda, qəbul edilmiş 
qərarlar sivilizasiyalararası dialoqun möh- 
kəmlənməsinə dəyərli töhfəsini vermişdir. 
Keçən il isə, paytaxtımızda, eyni zamanda, 
digər beynəlxalq tədbirlər keçirilmişdir. 
Nəhayət, bu ilin aprel ayında Bakıda Mədə- 
niyyətlərarası Dialoq Forumunun keçirilməsi 
də əlamətdar hadisə kimi tarixdə qalmışdır.

• Bugünkü tədbir və ondan sonrakı görüş- 
lər və Azərbaycanda keçiriləcək növbəti 
beynəlxalq forumlar arzularımızı reallığa 
çevirəcəkdir. Arzularımız ondan ibarətdir ki, 
bütün dünya xalqları, bütün ölkələr bir-biri 
ilə daha da səmimi münasibətdə olsunlar, 
qarşılıqlı anlaşma daha da dərinləşsin, bey- 
nəlxalq əməkdaşlıq üçün daha da əlverişli 
şərait yaradılsın. Təsadüfi deyil ki, bütün bu 
tədbirlər, humanitar sahədə aparılan isla- 
hatlar Azərbaycanın adı ilə bağlıdır. Çünki 
əsrlər boyu Azərbaycanda müxtəlif mədə- 
niyyətlərə mənsub olan xalqlar bir ailə kimi 
yaşamışlar. Bütün dövrlərdə Azərbaycanda 
hökm sürən ictimai-siyasi quruluşdan asılı 
olmayaraq, bütün xalqlar bir ailə kimi yaşa-

mışlar. Heç vaxt Azərbaycanda milli, yaxud 
dini zəmində heç bir qarşıdurma, anlaşılmaz- 
lıq olmamışdır. Heç vaxt ayrı-seçkiliyə yol 
verilməmişdir və bu gün müstəqil Azərbay- 
can bu ənənələrə sadiqdir. Bizim təcrübəmiz 
əyani şəkildə göstərir ki, müxtəlif mədəniy- 
yətlərə, müxtəlif dinlərə mənsub olan xalq- 
lar mehribanlıq, sülh, əməkdaşlıq şəraitində 
yaşaya bilərlər. Yəni, ölkəmizdə bu səpkidə 
keçirilən tədbirlərin ənənəvi xarakter alması 
təbiidir. Forum çərçivəsində aparılan diskus- 
siyalar, yaradılacaq təmaslar bizi daha da sıx 
birləşdirəcəkdir. İndiki zəmanədə, qloballa- 
şan dünyada belə tədbirlərin keçirilməsinin 
çox böyük əhəmiyyəti vardır.

• Azərbaycanın coğrafi vəziyyəti təbii ki, ölkə- 
nin inkişafına da təsirini göstərmişdir. Azər- 
baycan o ölkədir ki, burada mədəniyyətlər, 
sivilizasiyalar görüşür, birləşir. Bizim gücümüz 
birliyimizdədir. Milli və dini müxtəlifliyimiz 
bizim gücümüzü daha da artırır. Azərbay- 
can çoxmillətli və çoxkonfessiyalı bir ölkə- 
dir. Bütün dinlərin nümayəndələri bərabər 
hüquqa malikdir. Bütün dini abidələr döv- 
lət tərəfindən qorunur, bərpa edilir və eyni 
zamanda, tikilir. Ölkəmizdə müstəqillik döv- 
ründə yaşanan sabitlik və dostluq ab-havası 
əlbəttə ki, bu gün Azərbaycanı regional 
ölkə kimi daha da gücləndirir. Ölkəmizdə 
aparılan bütün islahatlar bir məqsəd güdür 
ki, Azərbaycan vətəndaşları daha da yaxşı 
yaşasınlar, Azərbaycan öz gücünü artırsın. 
Bunu etmək üçün cəmiyyətdə çox sağlam 
iqlim olmalıdır. Bunu etmək üçün əlbəttə ki, 
Azərbaycanda bütün xalqlar həmişə olduğu 
kimi, mehribanlıq və əməkdaşlıq şəraitində 
yaşamalıdır. Azərbaycanın tarixi və keçmişi 
göstərir ki, bunu etmək mümkündür.

• Bu gün Azərbaycan müstəqil ölkə kimi həm 
Avropa Şurasının, həm də İslam Əməkdaş- 
lığı Təşkilatının üzvüdür. Azərbaycan nadir

ölkələrdəndir ki, hər iki təşkilatda üzvdür 
və eyni zamanda, fəal üzvdür. Sivilizasiya- 
ları, dünya dinlərini birləşdirmək, əməkdaş- 
lığı dərinləşdirmək üçün bizim ölkə kifayət 
qədər böyük səylər göstərir. Ən önəmlisi 
ondan ibarətdir ki, bu səylər öz nəticəsini 
verməkdədir. Çünki əgər belə olmasaydı, 
Azərbaycanın bu sahədəki təcrübəsi maraq 
doğurmazdı. Bakı prosesi 2008-ci ildən bu 
günə qədər uğurla inkişaf edir. Növbəti 
illərdə bu proses çərçivəsində əlavə tədbir- 
lərin keçirilməsi bizim işimizə böyük dəstək 
olacaqdır.

• Bizim ölkədə bütövlükdə bütün dövrlərdə 
humanitar sahəyə çox böyük diqqət göstə- 
rilmişdir. Bu gün də bu sahə hökumətimiz 
üçün prioritet sahədir. Azərbaycanda elmin, 
təhsilin inkişafı, səhiyyə, mədəniyyət, idman 
sahələrində yaşanan inkişaf bütövlükdə 
humanitar sektorun inkişafına xidmət göstə- 
rir. Bu sahələr üzrə ölkədə konkret proqram- 
lar vardır.

• Humanitar sahə hər bir ölkə üçün çox 
vacibdir. Əlbəttə, humanitar sahəyə daha 
da böyük diqqət göstərmək üçün ölkənin 
maliyyə imkanları da olmalıdır. Müstəqilliyi- 
mizin ilk illərində biz böyük çətinliklər içəri- 
sində yaşamışıq. Azərbaycanda həm iqtisadi, 
həm siyasi böhran yaşanırdı. Bu gün Azər- 
baycan dünya miqyasında iqtisadi cəhətdən 
ən sürətlə inkişaf edən ölkədir. Humanitar 
sahənin inkişafı əlbəttə ki, bizim üçün priori- 
tetdir. Bu sahəni inkişaf etdirmək üçün bizdə 
imkanlar vardır. Sirr deyil və hamımız yaxşı 
bilirik ki, ölkənin gələcəyini və uğurlu inkişa- 
fını təmin edən təbii resurslar deyil, humani- 
tar amildir. Ona görə Azərbaycanda təhsilə, 
elmə qoyulan sərmayə öz nəticəsini verir 
və verəcəkdir. Bir neçə il bundan əwəl irəli 
sürülən, "qara qızıl"ı insan kapitalına çevirək 
tezisi artıq bu gün reallıqdır. Minlərlə Azər-

baycan gənci dünyanın aparıcı ali məktəb- 
lərində təhsil alır. Azərbaycanda təhsil sahə- 
sində aparılan islahatlar yaxın gələcəkdə 
daha da yaxşı nəticələrə gətirib çıxaracaq- 
dır. Bununla bərabər, elmin inkişafı, gəncləri 
elmə cəlb etmək üçün konkret proqramlar 
icra edilir. Bu yaxınlarda qəbul edilmiş "Azər- 
baycan gəncliyi 2011-2015-ci illərdə" Dövlət 
Proqramının icrası da bu məqsədi güdür.

• Bu gün və gələcəkdə ölkələrin uğurlu inki- 
şafını müəyyən edən elmi-texniki tərəqqidir. 
Bizim üstünlüyümüz ondan ibarətdir ki, Azər- 
baycan təbii ehtiyatlarla da zəngin olan ölkə- 
dir və biz bu ehtiyatlardan səmərəli şəkildə 
istifadə edirik. Yoxsulluq şəraitində yaşayan- 
ların sayı son 7 ildə Azərbaycanda 5 dəfə, 
yəni 500 faiz aşağı düşmüşdür. Bu onun nəti- 
cəsidir ki, biz maddi resursları insan kapita- 
lına çeviririk. Ancaq bütün müsbət meyillərlə 
yanaşı, humanitar sahədə çətinliklər də var- 
dır. Bizim ən böyük çətinliyimiz ondan ibarət- 
dir ki, Azərbaycanın beynəlxalq birlik tərə- 
findən tanınmış torpaqları uzun illərdir işğal 
altındadır. Bu, böyük humanitar fəlakətdir. 
Bir milyon Azərbaycan vətəndaşı öz doğma 
torpağında qaçqın, məcburi köçkün şərai- 
tində yaşayır. Azərbaycana qarşı etnik təmiz- 
ləmə siyasəti aparılmışdır və Ermənistanın 
işğalçı siyasəti Azərbaycana böyük zərbələr 
vurmuşdur. Azərbaycana həm maddi ziyan, 
həm mənəvi zərbələr vurulmuşdur.

• Biz ümid edirik ki, yaxın gələcəkdə bu 
münaqişə həllini tapacaq, Azərbaycanın 
beynəlxalq birlik tərəfindən tanınan ərazi 
bütövlüyü bərpa ediləcəkdir. Bunu etmək 
üçün hüquqi zəmin kifayət qədər güclü- 
dür. BMT Təhlükəsizlik Şurasının 4 qət- 
naməsi vardır və orada göstərilir ki, erməni 
silahlı qüwələri Azərbaycan torpaqlarından 
qeyd-şərtsiz çıxarılmalıdır. BMT-nin Baş Məc- 
lisi qətnamə qəbul etmişdir. Avropa Parla-

menti, İslam Əməkdaşlığı Təşkilatı, Avropa 
Şurası, ATƏT, yəni bütün beynəlxalq təş- 
kilatlar bizim mövqeyimizi gücləndirərək 
münaqişə ilə bağlı çox dəyərli qərarlar 
və qətnamələr qəbul etmişlər. Ancaq bu 
qərarların həyata keçirilməsi hələ mümkün 
olmamışdır. Adambaşına düşən qaçqınların 
sayına görə, əfsuslar olsun ki, Azərbaycan 
dünyada birinci yerdədir. Bu münaqişəyə 
tezliklə son qoyulmalıdır və vətəndaşlarımız 
doğma torpaqlarına qayıtmalıdırlar. Bu onla- 
rın elementar hüququdur. Nəhayət, ədalət 
bərpa edilməlidir.

• Son illər ərzində Azərbaycanda bütün 
sahələrdə yaşanan inkişaf əlbəttə ki, bizi 
həm ruhlandırır, eyni zamanda, məsuliyyəti- 
mizi də artırır. Bu gün regional işlərdə Azər- 
baycan tərəfindən irəli sürülən təşəbbüs- 
lər nəinki ölkəmiz üçün, bölgə üçün böyük 
əhəmiyyət daşıyır. Azərbaycanın qonşuları 
ilə çox səmimi və konstruktiv münasibətləri 
mövcuddur. Bütün dünya ölkələri ilə müna- 
sibətlərimiz çox sağlam zəmində qurulmuş- 
dur. Bu münasibətlər dostluq, tərəfdaşlıq 
münasibətləridir, bərabərhüquqlu münasi- 
bətlərdir.

• Bizim hər birimiz -  ictimai xadimlər, siyasət- 
çilər, cəmiyyətdə nüfuz sahibləri olan insan- 
lar çalışmalıyıq, elə etməliyik ki, gələcəkdə 
xalqlararası əlaqələrdaha da güclənsin. Buna 
böyük ehtiyac vardır. Bu, sadəcə olaraq bir 
şüar deyildir. Sadəcə olaraq indi dəbdə olan 
ifadələr deyildir. Bu, zərurətdir. Əgər Azər- 
baycanda milli zəmində, dini zəmində hər 
hansı bir xoşagəlməz hal olsaydı, bu, ölkə- 
miz üçün böyük birfəlakət olardı. Bizim həm 
dövlət siyasətimiz, eyni zamanda, cəmiy-

yətdə mövcud olan ab-hava və cəmiyyət- 
dən gələn siyasi sifariş onu diktə edir ki, biz 
bu məsələlərə daim diqqət göstərməliyik, 
siyasətimizi inamla və müvəffəqiyyətlə irəli 
aparmalıyıq.

• Bu gün dünyada multikulturalizm haqqında 
kifayət qədər geniş diskussiyalar aparılır. 
Forumun mövzularından biri də məhz mul- 
tikulturalizmdir. Bu, təbiidir. Çünki son illər 
ərzində bu məsələ ilə bağlı müxtəlif səpkidə 
disskusiyalar apanlır. Bir anlayış, bir termin 
kimi, multikulturalizm nisbətən yeni bir ifa- 
dədir. Ancaq biz Azərbaycanda əsrlər boyu 
multikulturalizm şəraitində yaşamışıq. Həya- 
tımız, xüsusilə son iyirmi il ərzində müstəqil 
ölkə kimi təcrübəmiz göstərir ki, multikultu- 
ralizmin gələcəyi vardır. Biz bunu tam əmin- 
liklə deyirik. Nəinki Azərbaycanda, bir çox 
ölkələrdə və qonşu ölkələrdə multikultura- 
lizmin böyük ənənələri vardır. Multikulturaliz- 
min alternativi yoxdur.

• Multikulturalizmin alternativi özünütəcriddir. 
Multikulturalizmin dəyərləri, əsasları möh- 
kəmləndirilməlidir. Multikulturalizm başqa 
xalqın nümayəndəsinə hörmət, başqa dinə 
hörmətdir. Multikulturalizm ayrı-seçkiliyə yol 
vermir, əksinə bütün xalqları birləşdirir. Eyni 
zamanda, hər bir ölkənin öz ənənələri vardır. 
Hər bir insan -  həm ölkənin vətəndaşı, həm 
ölkəyə gələn qonaq, əlbəttə ki, o ənənələrə 
hörmətlə yanaşmalıdır. Bu amillərin sintezi 
nəticəsində bu gün müxtəlif dairələrdə mul- 
tikulturalizmlə bağlı səslənən bədbin fikirlər 
aradan götürüləcəkdir. Bizim bu gün keçir- 
diyimiz Forum multikulturalizmin təsdiqidir, 
onun təntənəsidir.

• Əjdərbəy məsddi əsaslı təmirdən sonra isti- 
fadəyə verilir, qapılarını dindarların üzünə 
açır. Bu, çox gözəl və tarixi hadisədir. Əjdər- 
bəy məscidi bizim milli sərvətimizdir. Bu məs- 
cid bir əsr bundan əwəl məşhur xeyriyyəçi 
hacı Əjdərbəy Aşurbəyov tərəfindən tikil- 
mişdir. Oktyabr inqilabından sonra bağlan- 
mış, 1940-cı illərdə yenidən fəaliyyətə baş- 
lamışdır. Ancaq son illər ərzində məscidin 
həm xarici görünüşü, həm daxili vəziyyəti 
böyük vəsait tələb edirdi. Bir neçə il bundan 
əwəl Prezidentin ehtiyat fondundan vəsait 
ayrılmışdır və məscidin əsaslı təmiri işləri 
başlanmışdır. Məscidin sahəsi böyük dərə- 
cədə genişləndirilmişdir. Bu gün məscidin 
sahəsi əwəlkindən ən azı 10 dəfə böyükdür. 
Burada bütün təmir və yenidənqurma işləri 
böyük zövqlə, böyük məhəbbətlə həyata 
keçirilmişdir. Bu tarixi dini abidəmiz bu gün 
yüksək səviyyədə təmir edilib və öz qapıla- 
rını üzümüzə açır.

• Azərbaycan xalqı öz dini və tarixi ənənələ- 
rinə çox sadiqdir. Dinimiz, tariximiz, milli 
mənəvi dəyərlərimiz bizim üçün müstəsna 
əhəmiyyət kəsb edir. Son illər ərzində bizim 
tarixi, dini abidələrimiz təmir edilir, yenidən 
qurulur. Bizim üçün çox böyük əhəmiyyət 
daşıyan ziyarətgahlar, ibadət yerləri dövlət 
tərəfindən qorunur, təmir edilir. Ulu öndər 
Heydər Əliyevin təşəbbüsü ilə Bibihey- 
bət məscidinin əsas korpusu 1998-ci il iyu- 
lun 12-də istifadəyə verilmişdir. Bibiheybət 
ziyarətgahı böyük, çoxəsrlik tarixə malik olan 
bir ziyarətgahdır. XIII əsrdə orada məscid 
tikilmişdir. Keçən əsrin 30-cu illərində sovet 
rəhbərliyinin göstərişi ilə Bibiheybət məscidi 
dağıdılmışdır. Bibiheybət məscidinin bərpası 
ulu öndərin təşəbbüsü ilə həyata keçirilmiş- 
dir və 1998-ci ildə birinci, əsas korpus isti- 
fadəyə verilmişdir. Ondan düz 10 il sonra -  
2008-ci il iyulun 12-də Bibiheybət məscidinin 
əlavə tikililəri istifadəyə verilmişdir. Məscid

böyük dərəcədə genişləndirilmişdir və bu 
gün Azərbaycanın ən gözəl məscidlərindən 
birinə çevrilmişdir. Ondan sonra -  2009-cu 
ildə yenə də dövlət vəsaiti ilə Təzəpir məsci- 
dində yenidənqurma, bərpa, genişləndirmə 
işləri aparılmışdır.

• Bu gün, 2011-ci ilin sonunda Əjdərbəy məs- 
cidinin yenidən gözəl birformada dindarların 
sərəncamına verilməsi də böyük və əlamət- 
dar hadisədir. Hazırda xalqımız üçün çox 
böyük mənəvi dəyər daşıyan Şamaxı Cümə 
məscidində yenidənqurma, bərpa işləri apa- 
rılır. Şamaxı Cümə məscidi Azərbaycanın ən 
qədim məscididir. 743-cü ildə tikilmiş məs- 
cid ondan sonra təbii dağıntılara, zəlzələyə 
məruz qalmışdı, onun bir hissəsi dağıdılmışdı, 
ondan sonra bərpa edilmişdir. 1918-ci ildə 
ermənilərtərəfindən Şamaxı məscidi dağıdıl- 
mışdır, yandırılmışdır. Ancaq yenə də Şamaxı 
məscidi birdini ocaq, tarixi memarlıq abidəsi 
kimi yaşayırdı və bizim qəlbimizdə yaşayırdı.

• Şamaxı Cümə məscidinin bərpası bizim 
müqəddəs borcumuz idi. Şamaxı Cümə məs- 
cidi yəqin ki, bütün təmir-tikinti işləri başa 
çatdıqdan sonra Azərbaycanın ən böyük, 
ən möhtəşəm məscidlərindən biri olacaqdır. 
Xalqımız üçün çox böyük əhəmiyyət daşıyan 
Gəncədəki imamzadə tarixi-dini kompleksi- 
nin yenidən qurulması prosesi gedir. Yaxın 
gələcəkdə biz İmamzadənin yenidən açılışını 
bərabər qeyd edəcəyik.

• Azərbaycanda 2 minə yaxın məscid fəaliyyət 
göstərir. Təkcə son 8 il ərzində Azərbay- 
canda 117 məscid tikilmişdir. Onların bir his- 
səsi dövlət, bir hissəsi dini icmalar, bir hissəsi 
isə Heydər Əliyev Fondu tərəfindən tikilmiş 
və təmir edilmişdir. Yəni, bu, özlüyündə onu 
göstərir ki, bu, bizim ümumxalq işimizdir. 
Azərbaycan xalqı öz dini və mənəvi ənənələ- 
rinə sadiq olan xalqdır. Biz hesab edirik ki,

bu sahədə işlər daha da sürətlə aparılmalı- 
dır. Azərbaycanda din, vicdan azadlığı tam 
şəkildə təmin edilibdir. Biz müqəddəs dini- 
mizə -  İslam dinimizə sadiq olan xalqıq. Biz 
İslam dəyərlərini dünyada təbliğ etməliyik. 
Bu məqsədlə Azərbaycan çox böyük işlər 
görür -  həm Azərbaycan dindarları, həm 
Azərbaycan dövləti. Biz öz dinimizi həm də 
əsassız hücumlardan qorumalıyıq.

• Əfsuslar olsun ki, bəzi hallarda biz belə hal- 
larla üzləşirik -  islam dininə qarşı ədalətsiz 
hücumlarla, islamofobiya meyilləri ilə rastla- 
şırıq, bəzi kütləvi informasiya vasitələrində 
İslam dininə qarşı böhtan kampaniyaları 
aparılır. Əlbəttə, biz bütün bu xoşagəlməz 
hallara dərhal reaksiya verməliyik və veri- 
rik, sübut edirik ki, islam dini sülh dinidir, 
qardaşlıq dinidir, xeyirxahiıq dinidir, mər- 
həmət dinidir. Bizim dini bayramlarımız mər- 
həmət ideyalarını təcəssüm etdirir. Bizim dini 
ənənələrimiz ondan ibarətdir ki, kasıblara 
əl uzadılmalıdır, kömək göstərilməlidir. Bu, 
ümumbəşəri dəyərlərdir. Bu ümumbəşəri 
dəyərlərin hamısı İslam dinində təmsil edi- 
lir. Yəni, İslam dini bütün gözəl ümumbəşəri 
dəyərləri ehtiva edir.

• Əfsuslar olsun ki, İslam dininə qarşı aparılan 
çirkin təbliğat kampaniyası hələ də davam 
edir. Biz həm bu yalan, böhtan üzərində 
qurulmuş kampaniyaları dağıtmaq üçün, 
həm öz təbliğat işimizi daha da güclü şəkildə 
aparmalıyıq, eyni zamanda, bizim birliyi- 
miz -  İslam dünyasının birliyi, birləşməsi bu 
kampaniyanı aparanlara ən gözəl cavab ola 
bilər. Azərbaycan öz tərəfindən İslam həm- 
rəyliyinin gücləndirilməsi üçün səylərini əsir- 
gəmir. Biz islam Əməkdaşiığı Təşkilatına üzv 
olduqdan sonra bütün bu müsbət meyillə- 
rin gücləndirilməsinə töhfəmizi vermişik. İki 
il bundan əwəl Bakı "İslam mədəniyyətinin 
paytaxtı" elan edilmişdi. Bu, bizim üçün çox

böyük şərəf, həm də çox böyük məsuliy- 
yət idi və İslam dünyasının Azərbaycana 
göstərilən hörməti idi. Bu, İslam dünyasının 
Azərbaycanda islam dininə olan hörmə- 
tinə verilən böyük qiymət idi. Bizim təşəb- 
büsümüzlə 2018-ci ildə Azərbaycanın digər 
qədim şəhəri -  Naxçıvan "İslam mədəniy- 
yətinin paytaxtı" elan edilibdir. Bu səpkidə 
aparılan tədbirlər davam etdiriləcək

• Azərbaycanda dini məsələlərin müzakirə 
edilməsi üçün müxtəlif beynəlxalq tədbirlər 
keçirilir. Azərbaycan bu məsələlərin müza- 
kirəsində fəal rolunu artırır. Dünya ictimaiy- 
yəti və dünya birliyi belə tədbirlərin Azərbay- 
canda keçirilməsinə də çox müsbət yanaşır. 
Bakıda dünya dinlərinin rəhbərlərinin zirvə 
görüşü keçirilmişdir. Ötən il Bakıda keçirilən 
Birinci Beynəlxalq Humanitar Forumunda da 
məhz dini dözümlülük, tolerantlıq, müxtəlif 
dinlərə mənsub insanların əməkdaşlığı möv- 
zuları diqqət mərkəzində idi.

• Azərbaycan bu məsələlərin həlli üçün öz təc- 
rübəsini bölüşməyə hazırdır. Mən çox şadam 
ki, bizim təcrübəmiz artıq öyrənilir. Azərbay- 
canda bütün dinlərin nümayəndələri rahat, 
bir ailə kimi yaşayırlar. Azərbaycanda heç 
vaxt dini, yaxud da ki, milli zəmində heç bir 
qarşıdurma, heç bir anlaşılmazlıq olmamışdır 
və olmayacaqdır. Öz dininə hörmət edən 
insan mütləq başqa dinlərə də hörmətlə 
yanaşmalıdır. Dinlərarası dialoq daha da 
gücləndirilməlidir. Bu məsələ ilə bağlı müxtə- 
lif fikirlər, müxtəlif yanaşmalar vardır.

• Birinci Beynəlxalq Humanitar Forumunun 
mövzularından biri də multikulturalizm möv- 
zusu idi. indi dünyada müxtəlif yanaşmalar 
mövcuddur, fikirlər səslənir, bəziləri deyir 
ki, multikulturalizm artıq ölüb, multikultura- 
lizmin gələcəyi yoxdur. Azərbaycanın fəa- 
liyyəti və Azərbaycanın timsalında görülən

işlər göstərir ki, multikulturalizm yaşayır. 
Onun ünvanlarının biri məhz Azərbaycandır 
və digər ünvanlar vardır. Multikulturalizmə 
alternativ yoxdur. Multikulturalizmə alterna- 
tiv özünütəcriddir. Azərbaycan burada yaşa- 
yan bütün xalqların doğma vətənidir. Hər bir 
xalqın nümayəndəsi bizim dəyərli vətəndaşı- 
mızdır. Biz bütün dinlərin nümayəndələrinə 
böyük hörmətlə və rəğbətlə yanaşırıq. Bu 
gün Azərbaycanda xristian kilsələri, katolik 
kilsəsi, yəhudi sinaqoqları məscidlərlə yan- 
bayan dayanır. Bunlar Azərbaycanın real- 
lıqlarıdır və dünya xəzinəsinə verdiyimiz 
töhfələrdir.

• Hər bir ölkənin uğurlu inkişafı üçün din-döv- 
lət əlaqələri çox böyük əhəmiyyət daşıyır. 
D in-dövlət əlaqələrinin sağlam zəmində 
qurulması hər bir cəmiyyət üçün çox vacib- 
dir. Azərbaycanda bu məsələlər yüksək 
səviyyədə təşkil edilir. Din-dövlət münasi- 
bətlərinin bu səviyyədə qurulmasında ulu 
öndər Heydər Əliyevin müstəsna xidmətləri 
olmuşdur.

• Bizim çox gözəl perspektivlərimiz vardır. Biz 
bu il müstəqilliyimizin bərpasının 20 illikyubi- 
leyini böyük təntənə ilə və böyük uğurlarla 
qeyd etmişik. İyirmi il ərzində Azərbaycan 
böyük və şərəfli yol keçmişdir. Bütün başqa 
sahələrdəki uğurlarla yanbayan, iqtisadi,

sosial məsələlərin həlli ilə yanaşı, Azərbay- 
canda ictimai vəziyyətin çox müsbət səviy- 
yədə olması bizim böyük sərvətimizdir. Bu 
sahədə nüfuzlu insanların sözləri böyük əhə- 
miyyət daşıyır.

• Bu gün Oafqazda əməkdaşlığın yeni mər- 
hələsi başlayır. Bu mərhələnin başlanma- 
sında Şimali Qafqaz respublikaları və Azər- 
baycan xüsusi rol oynayır. Bu münasibətlər, 
eyni zamanda, Rusiya-Azərbaycan münasi- 
bətlərinin inkişafına çox müsbəttəsir göstərir 
və Rusiya-Azərbaycan əlaqələrində Qafqaz 
mövzuları daim gündəlikdədir. Bizim ümumi 
fikrimiz ondan ibarətdir ki, Qafqazda sülhü 
birgə səylərlə daha da gücləndirməliyik, 
təhlükəsizliyi, əməkdaşlığı təmin etməliyik 
və insanların yaxşı yaşaması üçün birgə səy- 
lər göstərməliyik. Biz indi Qafqazda sabitli- 
yin, əməkdaşlığın təmin edilməsi üçün çox 
ciddi addımlar atırıq. Hazırda Azərbaycan 
bölgədə sabitləşdirici amil kimi artıq dünya 
tərəfindən tanınır, dünyada Azərbaycana 
olan hörmət artmaqdadır və bunun ən gözəl 
göstəricisi Azərbaycanın BMT Təhlükəsizlik 
Şurasına üzv olmasıdır. Dünyanın 155 ölkəsi 
bizi dəstəkləmişdir, bizə inanmışdır və öz 
səsini bizə vermişdir. Bu, ölkəmizin 20 illik 
müstəqillik tarixində xarici siyasət sahəsində 
əldə edilən ən böyük uğurdur.

Prezident İlham Əliyevin 
Türkiyə Cümhuriyyətinin 
qurucusu Mustafa 
Kamal Atatürkün 
Bakıda abidəsinin açılış 
mərasimində nitqindən

• Böyük dövlət xadimi, böyük sərkərdə, böyük 
siyasətçi Mustafa Kamal Atatürk Azərbay- 
can xalqının qəlbində böyük iz buraxmışdır. 
Azərbaycan xalqı böyük öndərin xatirəsini 
həmişə öz qəlbində saxlayıb və bu gün də 
saxlayır.

• Mustafa Kamal Atatürk Azərbaycanı çox 
sevirdi, Azərbaycana xüsusi münasibət bəs- 
ləyirdi. Onun "Azərbaycanın kədəri -  kədə- 
rimiz, sevinci -  sevincimiz" tarixi kəlamı bizim 
üçün həmişə olduğu kimi çox vacibdir. Bu bir 
yoldur, o bir yol göstərib. İki qardaş xalq bu 
yolda bərabər addımlayır.

• Tarix belə gətirdi ki, müəyyən dövr ərzində 
bizi tarix və tarixi hadisələr ayırdı. Ancaq bax- 
mayaraq ki, Azərbaycan müstəqil ölkə kimi 
yalnız 20 ilə yaxındır yaşayır, bundan əwəlki 
dövrlərdə də bizim qəlbimiz, duyğularımız 
bir döyünürdü. Bir-birimizə olan dostluq, 
qardaşlıq münasibətlərini heç bir siyasi quru- 
luş, yaxud da ki, siyasi təşəbbüs dəyişdirə 
bilməzdi. Təsadüfi deyildir ki, Azərbaycan 
dövlət müstəqilliyini bərpa etdikdən sonra, 
müstəqilliyimizi ilk tanıyan qardaş Türkiyə 
olmuşdur. O gündən bu günə qədər biz 
bütün dövrlərdə və bütün istiqamətlərdə 
birlikdə fəaliyyət göstəririk. Bizim aramızda 
dostluq, qardaşlıq münasibətləri çox yüksək 
səviyyədədir.

• Biz elə etməliyik ki, bundan sonrakı illərdə, 
əsrlər boyu həmişə bir yerdə olaq. Türk dün- 
yasının böyük liderləri bizə bunu vəsiyyət 
etmişlər. XX əsrin əwəllərində böyük Atatür- 
kün məşhur kəlamları bu gün də öz aktual- 
lığını saxlayır. XX əsrdə Azərbaycan xalqının 
böyük lideri Heydər Əliyevin kəlamları da 
bizim üçün həmişə yol göstərir. O demişdir 
ki, Türkiyə və Azərbaycan bir millət, iki döv- 
lətdir. Biz bu tarixi şəxsiyyətlərin sözlərinə 
sadiqik. Bu sadiqliyi ürəyimizdə saxlayırıq. Elə

etməliyik ki, gələcək nəsillər də bu dostluq, 
qardaşlıq şəraitində yaşasınlar, daim bir-bi- 
rinə kömək etsinlər, daim bir-birinin qayğı- 
ları ilə yaşasınlar. Bu iki tarixi ifadə sadəcə 
olaraq sözlər deyildir. Onun arxasında çox 
dərin məna dayanır. Bu tarixi kəlamlar bizim 
yolumuzu işıqlandırır. Biz həmişə bir yerdə 
olmalıyıq.

• Bu gün Türkiyə və Azərbaycan arasında 
əlaqələr, bizim birgə nümayiş etdirdiyimiz 
birlik təkcə xalqlarımız, ölkələrimiz üçün 
deyil, bölgə üçün, dünya üçün önəmlidir. 
Türkiyə bu gün dünyada çox fəal və önəmli 
müsbət rol oynayır. Bölgədə gedən proses- 
lərə Türkiyənin təsir imkanları artır. Türkiyə 
gündən-günə güclənir. Bu, bizi çox sevin- 
dirir. Çünki Türkiyə nə qədər güclü olarsa, 
Azərbaycan da o qədər də güclü olacaqdır.

• Azərbaycan da, eyni zamanda, sürətlə inkişaf 
edir. Burada görülən tədbirlər, aparılan işlər 
bizi böyük dərəcədə gücləndirə bilmişdir. 
1991-ci ildə müstəqilliyi bərpa edəndə Azər- 
baycanda vəziyyət çox ağır idi. Olkə böhran 
içində idi. Ölkənin müstəqil həyatı əslində 
sual altında idi. Bu gün isə Azərbaycan ən 
dinamik inkişaf edən ölkədir. O ölkədir ki, öz 
maraqlarını qorumaqla bölgədə genişmiq- 
yaslı əməkdaşlığın dərinləşməsi üçün praktiki 
addımlar atır.

• Türkiyə ilə Azərbaycan arasında əlaqələr 
çoxşaxəlidir, çox genişdir. Əlbəttə ki, bu 
əlaqələr çox möhkəm tarixi və mədəni 
köklər əsasında qurulubdur. Xalqlarımız 
arasındakı dostluq, qardaşlıq duyğuları bu 
əlaqələri möhkəmləndirir. Eyni zamanda, 
birgə həyata keçirdiyimiz layihələr, istər 
nəqliyyat, istər energetika, istər mədəniyyət 
sahələrində, istər humanitar sahədəki bütün

addımlarımız bizi bir-birimizə daha da yaxın 
edir. Türkiyə-Azərbaycan əlaqələri regio- 
nal əməkdaşlıq üçün başlıca şərtdir və bizim 
maraqlarımız nəzərə alınmadan bölgədə 
heç bir təşəbbüs reallaşa bilməz.

• Türkiyə-Azərbaycan əlaqələri türk dünyası- 
nın daha da sıx birləşməsi üçün həlledici rol 
oynayır. Keçən il Naxçıvanda keçirilmiş türk- 
dilli dövlət başçılarının zirvə görüşü, görü- 
şün nəticələri, əldə edilmiş qərarlar bir daha 
göstərdi ki, biz hamımız çalışmalıyıq və çalışı- 
rıq ki, türk dünyasını daha da sıx birləşdirək. 
Əgər buna nail olsaq, onda bizim gücümüz 
böyük dərəcədə artacaqdır. Bizim bütün 
imkanlarımız var -  təbii sərvətlər, coğrafi 
vəziyyət, əhali. Türk dünyasının birliyi bizim 
gələcəyimizdir. Azərbaycan və Türkiyə öz 
üzərinə düşən rolunu şərəflə yerinə yetirir. 
Türk dünyasının birliyinin əsasını Türkiyə və 
Azərbaycan təşkil edir. Bu reallıqdır.

• Böyük Atatürkün abidəsinin Azərbaycanın 
paytaxtı Bakı şəhərinin mərkəzində ucaldıl- 
ması bugünkü günü tariximizə bayram günü 
kimi yazacaqdır. Bu, Türkiyə-Azərbaycan 
dostluğunun bayramıdır, birliyin bayramıdır. 
Bu, böyük öndərin xatirəsinə Azərbaycan 
xalqının qəlbindəki duyğuların ifadəsidir.

• Bu gözəl, abad parkda Türkiyə və Azər- 
baycan vətəndaşları birlikdə gözəl günlər 
keçirəcəklər. Bu yerin seçilməsi də təsa- 
düfi xarakter daşımır. Burada biz bir neçə 
amili nəzərə aldıq. İlk növbədə bu, şəhərin 
mərkəzində, Bakının tarixi yerində olmalı idi. 
Eyni zamanda, bu abidə Türkiyə səfirliyinin 
yaxınlığında yerləşir. Bura qardaş Türkiyənin 
kiçik bir parçası kimi Bakı şəhərinin mərkə- 
zindədir. Yaşasın Türkiyə-Azərbaycan dost- 
luğu, qardaşlığı!

Prezident İiham Əliyevin 
Azərbaycan Tibb 
Universitetinin 
tədris-terapevtik 
klinikasının açılışında 
nitqindən

• Azərbaycan Tibb Universitetinin yeni tera- 
piya korpusunun açılışı çox gözəl və əlamət- 
dar hadisədir. Üç il bundan əwəl -  2007-ci ilin 
sentyabrında burada bu gözəl binanın təməl 
daşını qoyduq. Biz bu gün gözəl tibb ocağı- 
nın açılışında görüşürük. Burada həm müa- 
licə, həm diaqnostika, eyni zamanda, tədris 
prosesinin yüksək səviyyədə təşkili üçün ən 
qabaqcıl texnologiyalar, avadanlıq və bütün 
müasir imkanlar vardır. Eyni zamanda, bütün 
işlər böyük zövqlə, keyfiyyətlə görülüb və 
burada tələbələrin oxuması, müəllimlərin 
işləməsi üçün bütün şərait yaradılıbdır. Artıq 
tələbələr şəhərin müxtəlif yerlərinə getməyə 
məcbur olmayacaqlar. Burada 15 kafedra 
fəaliyyət göstərəcək və beləliklə, tədris pro- 
sesinin daha da səmərəli aparılması üçün 
yaxşı imkanlar vardır.

Atılan bu addım Azərbaycanda səhiyyə 
sahəsində görülən işlərin bir nümunəsidir. 
Son illərdə həm Bakıda, həm də ölkəmizin 
müxtəlif yerlərində yeni, müasirtibb mərkəz- 
ləri yaradılıbdır. Hər bir bölgədə həm müa- 
licə-diaqnostika mərkəzləri, rayon, şəhər 
xəstəxanaları tikilir və təmir olunur. Yəni, 
biz bu sahəyə çox böyük diqqət göstəririk. 
Çünki insanların sağlamlığı bizim üçün əsas 
məsələdir. Azərbaycanda keyfiyyətli, səviy- 
yəli tibbi xidmətin göstərilməsi üçün bütün 
imkanlar vardır və dövlət öz tərəfindən bu 
sahəyə böyük investisiyalar qoymaqla bu 
vacib missiyanı yerinə yetirir.

Əlbəttə, öz növbəsində, həkimlər də elə 
etməlidirlər ki, xəstələrə lazımi səviyyədə 
xidmət göstərilsin. Azərbaycanda ən qabaq- 
cıl təcrübə tətbiq olunmalıdır. Həkimlər öz 
biliklərini, peşəkarlığını daim artırmalıdırlar ki, 
dünyanın aparıcı ölkələrində mövcud olan 
bütün texnoloji proseslər Azərbaycanda da 
tətbiq edilsin. Yəni, təkcə gözəl klinikaların

tikilməsi ilə işimiz bitmir. Əsas odur ki, bu 
gözəl şəraitdən səmərəli istifadə olunsun 
və xəstələrə lazımi səviyyədə tibbi xidmət 
göstərilsin.

• Azərbaycan dövləti isə bundan sonra da 
səhiyyə məsələlərinin həlli üçün səylərini

davam etdirəcəkdir. Bütün lazımi proqram- 
lar da, iqtisadi inkişaf sayəsində əldə edilmiş 
maddi resurslar da vardır. Hər il Azərbayca- 
nın dövlət büdcəsində səhiyyə məsələlərinin 
həlli üçün kifayət qədər vəsait ayrılır. Şəhə- 
rimizin bu hissəsi bir növ gözəl, müasir tibb 
şəhərciyinə çevrilir.

Prezident İlham Əliyevin
Şərur rayonunda Yengicə
kənd orta məktəbinin
yeni binasının açılışında
nitqindən

• Bu məktəbin tikintisi çox əlamətdar bir 
hadisədir. Əslində kənd məktəbinə oxşamır. 
Çox əzəmətli, gözəl, geniş, işıqlı bir məktəb- 
dir. Bu gün Azərbaycanın bütün kəndlərində 
belə gözəl məktəblər tikilir. Bizim siyasətimiz 
məhz bundan ibarətdir ki, bütün yerlərdə, 
bütün bölgələrdə, ən ucqar kəndlərdə də ən 
müasir səviyyə, insanların yaşaması, işləməsi 
üçün bütün şərait yaradılmalıdır.

• Şərur rayonunda bütün sosial məsələlər 
həllini çox uğurla və keyfiyyətlə tapır. Digər 
obyektlərin, sosial infrastrukturun yaradıl- 
ması bu rayonda çox uğurla və sürətlə gedir. 
Bu məktəbin tikintisi rayona göstərilən qay- 
ğının nəticəsidir. İndi Azərbaycanın iqtisadi 
imkanları genişlənir, maliyyə resurslarımız da, 
ciddi düşünülmüş proqramlarımız da vardır.

Bununla bərabər, hər bir vətəndaş öz vəzifə 
borcunu şərəflə yerinə yetirməlidir.

• Naxçıvanın çox qədim tarixi, zəngin mədəni 
irsi, gözəl ənənələri vardır. Bizim bütün bu 
tarixi keçmişimiz və milli dəyərlərimiz lazımi 
səviyyədə qorunur. Müasir infrastruktur 
yaradılır. İnsanların yaşaması və işləməsi üçün 
bütün imkanlar vardır. İş yerləri açılır, mək- 
təblər, xəstəxanalar, idman qurğuları tiki- 
lir, yollar, su kəməri çəkilir. Ölkədə bütün 
sahələrdə düşünülmüş siyasət vardır və hər 
yerdə bu işlər yüksək səviyyədə görülür. Bu 
məktəb inkişaf etmiş ölkələrin əsas şəhərlə- 
rində olan məktəblərə bənzəyir, bəlkə onlar- 
dan da üstündür. Bax, budur bizim yanaş- 
mamız və budur Azərbaycanın bugünkü 
reallıqları.

• Sabirabad rayonunda böyük tikinti işləri 
gedir, qısa müddət ərzində 400-dən yuxarı 
ev tikilib və təmir olunubdur. Bu il biz misli 
görünməmiş təbii fəlakətlə üzləşmişdik. 
Yaxın tarixdə belə bir hadisə olmamışdır. 
Əlbəttə ki, bu təbii fəlakət bütün imkan- 
larımızın səfərbər olunmasını tələb edirdi. 
İlk növbədə, xilasedidlər böyük peşəkarlıq 
göstərmiş və insanları vaxtında təhlükəsiz 
yerlərə köçürmüşlər. O yerlərdə müvəqqəti 
yaşamaq üçün şərait yaradıldı, ərzaqla 
təmin olunma, təhsillə bağlı məsələlər həl- 
lini tapdı. Hər bir müvəqqəti məskunlaşma 
yerində tibbi məntəqələrtəşkil olundu. Yəni, 
Azərbaycan dövləti ilk növbədə, insanların 
təhlükəsizliyini təmin etmək üçün səylərini 
göstərmişdir və əlbəttə, xilasetmə işləri yük- 
sək səviyyədə aparıldı.

• Bu gün, bir neçə ay keçəndən sonra artıq 
evlərin böyük əksəriyyətinin tikintisi realla- 
şıbdır. Üç min beş yüz ev ya uçmuşdur, ya 
da qəzalı vəziyyətə düşmüşdür. Artıq ölkə 
üzrə təxminən 1500 ev tikilibdir. Sabirabad 
rayonunda inşası gözlənilən evlərin 77 faizi 
artıq tikilibdir. Biz bunu qısa müddət ərzində 
etməli idik ki, qış gələnə qədər bütün bu 
işlərin böyük əksəriyyəti öz həllini tapsın.

• Bu il dünyanın müxtəlif yerlərində, başqa 
qitələrdə, Avropa ölkələrində təbii fəlakət- 
lər -  yanğınlar, sellər, daşqınlar geniş vüsət 
almışdır. Əksər hallarda bütün bu fəlakətlər 
böyük itkilərlə, insan itkiləri ilə müşayiət olu- 
nurdu. Biz Azərbaycanda bütün qüwələri 
səfərbər edib insan itkisinə yol vermədik. 
Burada uçmuş evlərin 70 faizi çiy kərpicdən 
tikilmişdi, keyfiyyətsiz evlər idi. Azərbaycan 
dövləti bütün bu yükü öz üzərinə götürdü. 
Dərhal qərar qəbul edildi, büdcəyə dəyişik- 
lik edildi, 300 milyon manat əlavə olundu ki,

biz bütün bu işləri tezliklə görək. Bütün bu 
təmir və bərpa işlərini öz gücümüzə arxala- 
naraq, heç bir xarici yardım almadan, tezliklə 
və keyfiyyətlə görə bilmişik. Bu, bir daha 
onu göstərir ki, istənilən təbii fəlakət qar- 
şısında Azərbaycan dövləti və Azərbaycan 
vətəndaşları bütün qüwələri səfərbər edib 
öz dəyanətlərini göstərə bilirlər. Biz bütün 
bu işləri qısa müddət ərzində gördük. Bax 
burada, bu evlərdə insanlar rahat yaşaya- 
caqlar. Onların yaşayış səviyyəsi daha da 
yaxşılaşdı və əwəlki dövrlə müqayisəedilməz 
dərəcədə işlər görüldü. Təkcə Sabirabadda 
deyil, seldən, daşqınlardan əziyyət çəkmiş 
bütün başqa bölgələrdə bu gün geniş tikinti 
işləri gedir. Əslində bu bölgələr tikinti mey- 
dançasına çevrilibdir.

• Əgər güclü iqtisadiyyatımız olmasaydı, 
əwəlki illərdə bu güclü potensialı yaratma- 
saydıq, biz bu işin öhdəsindən çətin gələ 
bilərdik. O çətin günlər göstərdi ki, Azərbay- 
can xalqı çox işlərə qadirdir və bütün xalq 
səfərbər olunmuşdu. Sahilbərkitmə işlərinin 
aparılması üçün Bakıdan, başqa yerlərdən 
maşın karvanı ilə böyük daşlar, qayalar gəti- 
rilirdi. Ancaq o fəlakətin qabağında bəzi 
hallarda biz gücsüz idik. Çünki sular, sel- 
lər bütün bəndləri dağıdırdı, göllər daşırdı. 
O vaxt qarşımızda ancaq və ancaq insanları

xilas etmək, bununla bərabər, sahilbərkitmə 
işlərini görmək məsələsi dayanmışdı. Bu gün 
görülən işlər artıq onu göstərir ki, biz düz- 
gün istiqamətdə addımlayırıq. Sahilbərkitmə, 
bəndbərkitmə işləri, suların idarə olunması 
və tənzimlənməsi, su anbarlarının fəaliyyəti, 
çayların lildən təmizlənməsi, yəni, bütün bu 
kompleks tədbirlər görüləcək ki, gələcək 
illərdə özümüzü bu bəladan xilas edə bilək.

• Allah bizi bu bəladan qoruyurdu. Ancaq nə 
edək ki, təbiət qarşısında bəzən insanlar aciz 
olurlar. Azərbaycan xalqı bu fəlakət qarşı- 
sında bir daha gücünü, məharətini, peşəkar- 
lığını göstərdi. Bu çətin anlarda, əlbəttə, hər 
bir vətəndaş bir məqsədi güdürdü ki, təbii 
fəlakətdən əziyyət çəkənlərin tezliklə kömə- 
yinə gəlsin, onlara dəstək versin. Həm dövlət 
qurumları, dövlət şirkətləri, eyni zamanda, 
özəl şirkətlər də özlərini yaxşı tərəfdən 
göstərdilər.

• Bütün bu aylar nə qədər çətin olsa da, bir 
daha göstərdi ki, Azərbaycan dövləti öz 
vətəndaşlarına həmişə ilk növbədə qayğı 
göstərir və göstərəcəkdir. Azərbaycanda 
güclü sosial siyasət aparılır və istənilən 
məsələni həll etmək üçün bizdə həm iradə, 
həm güc, həm də peşəkarlıq vardır.

• Azərbaycan Dövlət Neft Akademiyası ölkə- 
mizin aparıcı ali məktəblərindən biridir. Aka- 
demiyanın çox böyük və şanlı tarixi vardır. 
1920-ci ildə təsis edilmiş bu ali məktəb bütün 
dövrlərdə Azərbaycan elminə, Azərbay- 
can təhsilinə çox böyük töhfələr vermişdir. 
Bu ali məktəbin müxtəlif dövrlərdə müxtəlif 
adları olmuşdur. Politexnik institutu kimi təsis 
edilmiş, sonra Neft institutu, Sənaye insti- 
tutu, Azərbaycan Neft və Kimya institutu və 
nəhayət, Azərbaycan Neft Akademiyası adını 
qazanmışdır. Ancaq daşıdığı addan asılı olma- 
yaraq, bütün dövrlərdə akademiyada təhsil 
alan tələbələr, onların böyük əksəriyyəti həm 
Azərbaycanın, həm Sovet İttifaqının, həm də 
başqa ölkələrin neft-qaz sənayesinə böyük 
töhfələr vermişdir.

• Bütün dövrlərdə burada təhsil yüksək səviy- 
yədə olmuşdur. Dövlət Neft Akademiyası 
Azərbaycanı dünyaya tanıdan ali məktəb 
olmuşdur. Bu gün bu gözəl ənənələr yaşayır, 
davam etdirilir. Akademiyada çalışan insanlar
-  professor-müəllim heyəti, görkəmli alimləri- 
miz müstəqil Azərbaycanın inkişafına dəyərli 
töhfələrini verirlər, müstəqil Azərbaycan üçün 
peşəkar kadrlar hazırlayırlar. O kadrlar ki, uzun 
illər bundan sonra Azərbaycanın əsas iqtisadi 
sahəsi olan neft-qaz sektorunun inkişafında 
sözlərini deyəcəklər.

• Ulu öndər Heydər Əliyev Azərbaycan Sənaye 
İnstitutunda inşaat fakültəsinin memarlıq böl- 
məsində oxumuşdur. Onun o illərlə bağlı çox 
əziz xatirələri var idi. Bəlkə də gənclik illərinin 
ən yaddaqalan xatirələri məhz bu ali mək- 
təbdə keçirdiyi dövrlə bağlı olmuşdur.

• Ulu öndər Azərbaycana rəhbərlik etdiyi bütün 
dövrlərdə Neft və Kimya İnstitutunun inkişa- 
fına böyük diqqət göstərmişdir. Həm Sovet 
ittifaqı zamanında, həm müstəqil Azərbay- 
cana rəhbərlik etdiyi dövrdə akademiyada 
gedən proseslər daim onun diqqət mərkə- 
zində olmuşdur. Akademiyanın əməkdaşları 
yaxşı xatırlayırlar ki, 10 il bundan əwəl aka- 
demiyanın 80 illik yubileyində Heydər Əliyev 
iştirak etmişdir, ürək sözlərini bildirmişdir.

• Akademiyanın hazırda beynəlxalq əlaqələri də 
yüksək səviyyədədir. Bu gözəl ənənə davam 
edir. Sovet ittifaqı zamanında təbii ki, mərkəz- 
ləşdirilmiş qaydada buraya xaricdən tələbələr 
göndərilirdi. Ancaq bu gün artıq xaricdən 
olan tələbələrin sayının artması onu göstərir 
ki, bu ali məktəbdə təhsil həqiqətən yüksək 
səviyyədədir. Burada təhsil almaq üçün gələn 
xarici tələbələr Azərbaycandan vətənə ən 
xoş arzularla qayıdacaqlar. Müxtəlif dövrlərdə 
burada 10 minə qədər xarici tələbə təhsil 
almışdır, onlar istər-istəməz ömrünün sonuna 
qədər o illəri xatırlayacaqlar. Onların həyatı- 
nın müəyyən hissəsi Azərbaycanla bağlıdır və 
əlbəttə ki, beynəlxalq əlaqələrimizin gələcək 
inkişafı üçün bu amil öz rolunu oynayacaqdır.

• Azərbaycanda təhsil sisteminin təkmilləşmə- 
sinə çox böyük diqqət göstərilir. Təhsil bizim 
gələcəyimizdir. Təhsilin səviyyəsi ölkəmizin 
perspektivlərini müəyyən edəcəkdir. Biz inki- 
şaf etmiş ölkələrin təcrübəsini yaxşı bilirik və 
görürük ki, o ölkələr, sözün əsl mənasında, 
inkişaf edir ki, orada təhsilin səviyyəsi yüksək- 
dir. Biz çalışırıq ki, Azərbaycanda bu sahəyə 
daim diqqət göstərilsin, praktiki tədbirlər 
görülsün, həm təhsil sisteminin maddi-texniki 
bazası güclənsin, eyni zamanda və ən önəm- 
lisi təhsilin keyfiyyəti artsın. Həm orta, həm də 
ali məktəblərdə bu proses ardıcıllıqla, vahid 
sistem şəklində aparılmalıdır və aparılır.

• Bizim, demək olar ki, bütün ali məktəbləri- 
mizdə maddi-texniki baza möhkəmlənibdir, 
təmir, yenidənqurma işləri aparılıbdır, lazımi 
avadanlıqlar əldə edilibdir. Orta məktəb- 
lərdə də buna oxşar proseslər gedir. Son illər 
ərzində Azərbaycanda iki mindən artıq mək- 
təb tikilib və əsaslı təmir olunub, avadanlıqla, 
kompyuterlərlə təchiz edilib. Biz elə etmə- 
liyik ki, uşaqlarımız, yeniyetmələrimiz gənc 
yaşlarından ən mütərəqqi təcrübə ilə tanış 
olsunlar və ardıcıllıqla öz təhsil səviyyələrini 
artırsınlar. Biz çalışacağıq ki, dünyada mövcud 
olan ən qabaqcıl təcrübəni Azərbaycanda 
tətbiq edək. Elə etməliyik ki, təhsil sahəsində 
bütün problemlər həllini tapsın. Dövlətin 
təhsil məsələlərinə olan diqqətini biz, eyni

zamanda, təhsiiə ayrılan xərclər ilə də ölçə 
bilərik. Bu xərclər ildən-ilə artır və Azərbay- 
canın dövlət büdcəsində təhsil xərcləri hərbi 
xərclərdən sonra ikinci yerdədir. Əgər Azər- 
baycan müharibə vəziyyətində olmasaydı, 
çox güman ki, təhsil xərcləri birinci yerdə ola- 
caqdı. Biz təhsilə ayrılan xərclərdən çox böyük 
səmərə ilə istifadə etməliyik.

• Biz bütün dünyada gedən prosesləri bilirik, 
izləyirik və ölkəmiz üçün ən məqbul variantı 
seçməklə təhsilimizin səviyyəsini artırmalıyıq. 
Bununla bərabər, gənclərimiz əlbəttə ki, milli 
dəyərlər əsasında qurulmuş azərbaycançılıq, 
müstəqillik ideologiyaları ilə dəstəklənməlidir- 
lər. Milli dəyərlərimiz bizim üçün hər şeydən 
üstündür. Məhz milli dəyərlərimiz, ənənələ- 
rimiz bizi əsrlər boyu assimilyasiyadan qoru- 
muşdur. Biz müxtəlif imperiyaların, ölkələ- 
rin tərkibində yaşamışdıq, müstəqillikdən 
məhrum idik. Ancaq buna baxmayaraq, milli 
identikliyimizi saxlaya, qoruya bilmişik. Məhz 
ona görə ki, milli dəyərlərimizə münasibəti- 
miz həmişə çox yüksək səviyyədə olmuşdur. 
Bu gün də gənc nəslin tərbiyə olunmasında, 
formalaşmasında və Azərbaycanın uzunmüd- 
dətli, dayanıqlı, müstəqil ölkə kimi yaşama- 
sında milli dəyərlərə bağlılığımız müstəsna rol 
oynayır. Bizim bütün ali məktəblərdə gənc- 
lərimiz yüksək peşəkarlıqla yanaşı, məhz milli 
dəyərlərimizi unutmasınlar.

• Bu gün qloballaşan dünyada yaşayırıq. Qlo- 
ballaşmanın həm müsbət, həm də ki mənfi 
tərəfləri vardır. Bu barədə artıq açıq danışı- 
lır və bu barədə dünyada gedən diskussiya- 
lar çox böyük maraq doğurur. Biz əlbəttə ki, 
dünya birliyinin bir parçasıyıq.

• Azərbaycan müstəqil, gənc, dinamik və açıq 
ölkədir. Biz açıq qapılar siyasəti aparırıq. 
Ancaq buna baxmayaraq, milli dəyərlərimiz, 
tariximiz, ədəbiyyatımız, ana dilimiz bizim 
üçün həm dayaqdır, həm əsasdır, həm də ki, 
gələcəyə aparan yoldur. Gənclərimiz məhz 
vətənpərvərlik ruhunda, milli ruhda tərbiyə 
alırlar, böyüyürlər və ölkəmiz üçün gələcəkdə 
böyük işlər görəcəklər.



• Biz elə etməliyik ki, Azərbaycanın uzunmüd- 
dətli inkişaf strategiyasını icra edək. Bu stra- 
tegiyanın müxtəlif istiqamətləri vardır. ilk növ- 
bədə, Azərbaycan bu gün müstəqil ölkə kimi 
tam formalaşıbdır. Bir neçə il bundan əwəl, 
artıq keçid dövrümüzü başa vurmuşuq. Bu 
gün artıq Azərbaycan keçid dövrünü yaşa- 
yan ölkə deyil və bu, bizim uğurumuzdur. Biz 
bir ictimai-siyasi quruluşdan başqa ictimai-si- 
yasi quruluşa çox böyük sürətlə və uğurla 
keçə bilmişik. Bu gün Azərbaycan həm siyasi, 
həm iqtisadi cəhətdən müstəqil, azad, açıq, 
öz resurslarına güvənən ölkədir. Bizim iqti- 
sadi uğurlarımız siyasi uğurlarımızı dəstəklə- 
yir və siyasi təşəbbüslərin irəli sürülməsi üçün 
böyük dayaqdır. Ona görə, iqtisadi potensi- 
alın gücləndirilməsinə yönəldilmiş addımlar, 
eyni zamanda, Azərbaycanın müstəqilliyini 
gücləndirən amillərdir. Bu gün Azərbaycanın 
iqtisadiyyatı çoxşaxəli iqtisadiyyatdır. Keçən 
il başlanan və hələ də dünyada davam edən 
iqtisadi böhran bunu bir daha göstərmişdir. 
Biz bu böhrandan şərəflə çıxa bilmişik. Bu 
ağır sınaqdan ona görə şərəflə çıxa bilmişik 
ki, iqtisadiyyatımız düzgün əsaslar üzərində 
qurulubdur.

• Biz hər beş il üçün strateji xətt əsasında müva- 
fiq planlar, proqramlar tərtib edirik. Onların 
hamısı artıqlaması ilə icra edilir. Bizim böyük 
təbii resurslarımız vardır. Əlbəttə ki, bu da 
imkanlarımızı artırır. Ancaq dünyada təbii 
resurslarla zəngin olan bir çox ölkələr var ki, 
orada bu resurslar heç də hər zaman uğur 
gətirmir, uğurun əldə olunması üçün şərait 
yaratmır. Əksinə, varlılarla kasıblar arasında 
fərq daha da böyüyür. Biz əlbəttə ki, neft stra- 
tegiyamızı və iqtisadi prioritetlərimizi müəyyən 
edərkən həm müsbət, həm mənfi təcrübəni 
öyrənmişik. Azərbaycanda son altı il ərzində 
yoxsulluq səviyyəsinin 49 faizdən 11 faizə düş- 
məsi ən gözəl göstəricidir. Bu onu göstərir ki, 
Azərbaycanda təbii resurslardan əldə olun- 
muş gəlirlər ədalətli bölünür. Onu göstərir ki, 
Azərbaycan cəmiyyətində təbəqələşmə get- 
mir, əksinə, insanlararasında gəlirbaxımından 
fərqlər azalır. Onu göstərir ki, Azərbaycanda 
çox mükəmməl və şəffaf idarəetmə, o cüm-

lədən resursların idarə edilməsi sahəsində sis- 
tem yaradılıbdır. Bir sözlə, iqtisadi islahatların 
davam etdirilməsi, siyasi islahatlarla tamam- 
lanması siyasəti Azərbaycanda bundan sonra 
da davam etdiriləcəkdir.

• Qarşımızda duran vəzifələri icra etmək üçün, 
ilk növbədə hazırda bizə peşəkar kadrlar 
lazımdır. Çünki bu gün Azərbaycan iqtisadiy- 
yatı, xüsusilə ölkəmizin sənaye potensialı çox 
sürətlə inkişaf edir. Biz iqtisadi islahatlardan 
ölkəmizin sənayeləşməsinə qədər çox qısa 
və uğurlu yol keçmişik. Bu gün Azərbaycanda 
yaradılmış və yaranmaqda olan, müasir dünya 
standartlarına cavab verən sənaye müəs- 
sisələri iqtisadi inkişafımızı onilliklər bundan 
sonra da təmin edəcəkdir. Əfsuslar olsun ki, 
təbii resurslar gec-tez tükənir. Nə vaxtsa biz 
də bu vəziyyətlə üzləşəcəyik. Biz hazır olma- 
lıyıq. Biz hazır olmalıyıq ki, neft-qaz resursları- 
mız 50 ildən, 100 ildən sonra azalanda güclü 
sənaye potensialımız olsun, Azərbaycan döv- 
ləti qeyri-neft sektorunun inkişafı hesabına 
yaşasın və yaxşı yaşasın. Ona görə sənaye- 
mizin inkişafı, iqtisadi islahatlarımız bizdə çox 
peşəkar, müasir kadrlar hazırlanmasını tələb 
edir. Bu sahədə başlıca vəzifə əlbəttə ki, ali 
məktəblərin üzərinə düşür.

• Əlbəttə, biz bundan sonra da çalışacağıq ki, 
gənclərimizi dünyanın aparıcı ali məktəblərinə 
göndərək. Bu proqram artıq bir neçə ildir ki, 
icra edilir. Hər il yüzlərlə gəncimiz Azərbaycan 
Dövlət Neft Fondunun hesabına dünyanın 
aparıcı ali məktəblərinə ezam olunur, orada 
oxuyur. Onların böyük əksəriyyəti Vətənə 
qayıdacaq və öz biliklərini Vətənin inkişafına 
sərf edəcəklər. Ancaq, bu, yaranan peşəkar 
kadr problemini həll etmir. Əsas kadr hazırlığı 
əlbəttə ki, ölkə daxilində həll olunmalıdır. Bu 
məqsədlə biz təhsil sahəsində kompleks təd- 
birlərin görülməsini nəzərdə tuturuq. Uşaqla- 
rımız kiçik yaşlarından informasiya-kommuni- 
kasiya texnologiyaları ilə tanış olmalıdırlar. Bu 
sahədə çox böyük irəliləyiş əldə olunubdur. 
Bu gün məktəblərimizdə hər 20 şagirdə bir 
kompyuter vardır. Halbuki bir neçə il bundan 
əwəl məktəblərdə min şagirdə bir kompyu- 
ter var idi. O da elə dekorasiya naminə orada

qoyulmuşdu, heç kim ondan istifadə edə 
bilmirdi. Biz nəinki bu proqramı tezliklə icra 
etdik, hətta indi ən ucqar kəndlərdə komp- 
yuter sinifləri vardır. Uşaqlarımız ən ucqar dağ 
rayonlarında, paytaxtdan uzaqda yerləşən 
bölgələrdə artıq informasiya-kommunikasiya 
texnologiyaları ilə tanışdılar.

• Bizim artan iqtisadi inkişafımız artıq reallıqdır. 
Yaxşı bilirik ki, beş ildən, yaxud da ki, 10 ildən 
sonra Azərbaycanın iqtisadi və sənaye poten- 
sialı nədən ibarət olacaqdır. Kadr hazırlığımızı 
da o artan səviyyəyə uyğunlaşdırmalıyıq. Ona 
görə peşəkar kadrların hazırlanması bu gün 
nəinki təhsil sahəsində, yaxud da ki, hansısa 
ayrı bir neft-qaz sahəsində, ümumiyyətlə, ölkə 
qarşısında duran ən vacib problemlərdən biri- 
dirvə biz bütün sahələrdə buna nail olmalıyıq. 
Baxın, bu gün Azərbaycana dünyada möv- 
cud olan ən qabaqcıl texnologiyalar gətirilir. 
Bütün sahələrə ən qabaqcıl, ən gözəl xidmət 
infrastrukturunu müəyyən edən avadanlıq 
gətirilir. Tikinti gedir, ölkə müasirləşir. Biz ən 
gözəl nümunələri Azərbaycana gətiririk, istər 
memarlıq, istər texnologiya sahələrində. Biz 
elə etməliyik ki, ölkəmiz sözün əsl mənasında 
müasir ölkə olsun. Biz bəzi hallarda çalışırıq 
ki, zamanı qabaqlayaq. Hələ dünyada təzə- 
təzə yaranan avadanlığı Azərbaycana gətiri- 
rik və onlardan istifadə etmək üçün təcrübə 
toplayırıq. Ona görə kadrların hazırlanması 
ümumxalq işimizdir. Əlbəttə ki, bu məsələnin 
əsas yükü ali məktəblərin üzərindədir.

• Azərbaycan Dövlət Neft Akademiyasının 
ölkəmizin inkişafında müstəsna xidmətləri var- 
dır. Heydər Əliyev neft strategiyasının icrası 
nəticəsində biz neft-qaz sənayesinin inkişa- 
fına, yenidən qurulmasına, canlanmasına nail 
ola bilmişik. Vaxtilə neft ölkəsi kimi dünyada 
özünü tanıdan Azərbaycan 1990-cı illərin 
əwəllərində artıq o şöhrətini itirirdi. Çünki qaz 
hasilatı böyük dərəcədə aşağı düşmüşdü. Biz 
özümüzü qazla təmin edə bilmirdik. Beləliklə, 
ölkəmizin böyük hissəsi qazsız qalmışdı. Neft 
hasilatı kəskin surətdə aşağı düşmüşdü və 
artıq biz özümüz özümüzü neftlə güclə təmin 
edə bilirdik. Əgər belə davam etsəydi, əlbəttə 
ki, bu gün Azərbaycan nəinki neft-qaz sahə-



sində, ümumiyyətlə, iqtisadi cəhətdən bəlkə 
də ən geridə qalmış ölkələrin arasında ola 
bilərdi. Nəzərə alsaq ki, 1990-cı illərin əwəllə- 
rində gedən xoşagəlməz proseslər, iqtisadiy- 
yatın və sənayenin tənəzzülü, siyasi böhran, 
vətəndaş qarşıdurması və sair mənfi amillər 
ölkəmizi uçurum kənarına qoymuşdu. Əgər 
biz iqtisadi sahəni də əlavə etsək və əgər bu 
sahədə irəliləyiş olmasaydı, onda ölkəmizin, 
ümumiyyətlə gələcəyi haqqında ən pessimist 
proqnozlarözünü doğrulda bilərdi. Ona görə 
Heydər Əliyevin cəsarəti və uzaqgörənliyi, 
neft strategiyasının icrası nəticəsində biz bu 
sahədə və bütövlükdə ölkədə gedən pro- 
seslərdə ciddi dönüş yarada bildik. Hasilatın 
artırılması, xarici investisiyaların cəlb olunması, 
investorlar üçün cəlbedici şəraitin yaradıl- 
ması, milli maraqların tam şəkildə qorunması, 
beynəlxalq əlaqələrimizin genişləndirilməsi, 
neft-qaz kəmərlərinin tikintisi, böyük neft- 
qaz yataqlarının işlənilməsi, "Azəri-Çıraq- 
Günəşli", "Şahdəniz" neft-qaz layihələrinin 
icrası nəticəsində bu gün biz bu uğurlardan 
danışa bilirik.

Əlbəttə, bu gün biz çalışırıq ki, neft-qaz ami- 
lindən asılı olmayaq. Strateji xəttimiz bun- 
dan ibarətdir. Biz istəyirik ki, qeyri-neft sek- 
toru inkişaf etsin. Ancaq gərək biz, bütün 
məsələlərə reallıq baxımından yanaşaq. Əgər 
bizdə bu güclü təbii resurs olmasaydı, qey- 
ri-neft sektorunu nəyin hesabına inkişaf etdirə 
bilərdik?! 1990-cı illərin əwəllərində xəzinə 
boş idi. Orada olan-qalan vəsait də talan 
edilmişdi. 1990-cı illərin əwəllərində xarici 
maliyyə qurumları Azərbaycana çox riskli ölkə 
kimi baxırdı və bizə heç kim kredit vermək 
istəmirdi. Bu gün biz bu problemlə üzləşmi- 
rik. Azərbaycana xaricdən istənilən həcmdə 
maliyyə resursları gətirə bilərik və bəzi hal- 
larda bizə olan təklif tələbatımızdan daha da 
artıqdır. Ancaq o illərdə kim bizə kredit verə 
bilərdi, bilə-bilə ki, o kredit heç vaxt qaytarıl- 
mayacaqdır.

Neft strategiyasının icra edilməsi bizim üçün 
yeganə çıxış yolu idi. Ancaq biz o strategiyanı 
Heydər Əliyevin rəhbərliyi ilə çox çətin geo-

siyasi vəziyyətdə icra etməyə başlamışdıq. 
Biz hamımız yaxşı bilirik ki, neft-qaz təşəb- 
büslərimiz bəzi hallarda böyük müqavimətlə 
üzləşirdi. Əgər o təzyiqlərə dözməsəydik, 
qətiyyət və cəsarət göstərməsəydik, biz bu 
yoldan kənara çıxa bilərdik və o, bizim ölkə- 
miz üçün faciə ola bilərdi. Ona görə bu tarixi 
biz yaxşı bilirik və yaddan çıxarmamalıyıq. Bu 
gün, bəli, Azərbaycan dünya enerji bazarında 
özünəməxsus yeri ilə oturuşmuş ölkə, etibarlı 
tərəfdaş kimi özünü göstəribdir. Hər kəs 
bununla razılaşmalıdır və razılaşır. Çünki bu, 
reallıqdır, reallığı inkar etmək olmaz. Ancaq 
bu reallıq göydən düşməyib. Bu reallığı səylə- 
rimizlə, bəzi hallarda, sözün yaxşı mənasında, 
inadkarlığımızla, qətiyyətlə və cəsarətlə özü- 
müz yaratmışıq.

• Bu gün Azərbaycanın neft-qaz sektoru inti- 
bah dövrünü yaşayır. Neft hasilatımız 1990- 
cı illərin əwəlində olan hasilatla müqayisədə 
5-6 dəfə artıbdır, qaz hasilatımız da həmçinin. 
Perspektivlərimiz daha da ürəkaçandır. Həm 
neft, həm qaz sektorunda indi aparılan işlər 
bir neçə ildən sonra yeni bir vəziyyətin yaran- 
masına gətirib çıxaracaqdır. Biz artıq dünya 
enerji xəritəsində öz imzamızı qoymuşuq. 
Təşəbbüsümüzlə çəkilən neft-qaz kəmər- 
ləri bütün yolları, bütün bazarları bizim üçün 
açıq edibdir. Bizim şaxələndirilmiş infrastruk- 
turumuz, maliyyə resurslarımız vardır. Biz əldə 
olunan gəlirləri Neft Fondunun yaradılması və 
fəaliyyəti nəticəsində qoruya bilmişik. ildən- 
ilə Neft Fondunda yığılan vəsait artır. Baxma- 
yaraq ki, keçən böhran ilində neftin qiyməti 
4-5 dəfə aşağı düşmüşdü, yenə də biz o 
vəsaitdən elə qənaətlə istifadə etdik ki, həm 
ölkədə işlər getsin, həm də orada məbləğ 
azalmasın. Bu məbləğ getdikcə artır. Biz bu 
gün istənilən böyük maliyyə resurslarını tələb 
edən layihəni öz gücümüzlə icra edə bilərik. 
Bu, böyük uğurdur, böyük dəyərdir.

• Müstəqillik ancaq güclü iqtisadiyyat üzərində 
qurula bilər. Müstəqillik bizim üçün hər şey- 
dən üstündür. Bundan üstün bir şey ola bil- 
məz. Biz bu müstəqilliyi möhkəmləndirməliyik. 
Müstəqil siyasət aparmaq, iqtisadi, o cümlə-

dən enerji sahəsində müstəqil təşəbbüsləri 
irəli sürmək böyük imkanlar tələb edir -  həm 
maliyyə, həm iqtisadi, həm siyasi cəhətdən. 
Azərbaycan cəmiyyətində bu məsələlərlə 
bağlı vahid fikrin formalaşması, əlbəttə ki, 
mövqelərimizi gücləndirir. Neft-qaz sekto- 
runda vaxtilə Azərbaycan tərəfindən irəli 
sürülmüş və bu gün irəli sürülən layihələr həl- 
ledici rol oynayır. Bu gün Azərbaycanın iştirakı 
olmadan enerji sahəsində və həmçinin nəqliy- 
yat və iqtisadiyyat sahələrində heç bir təşəb- 
büs irəli sürülə bilməz. Azərbaycanın iştirakı 
və razılığı olmadan bu geniş bölgədə enerji 
məsələləri öz həllini tapa bilməz. Bizim isə 
bu sahədə siyasətimiz birmənalıdır. Biz enerji 
resurslarımızdan ancaq əməkdaşlığın dərin- 
ləşməsi üçün istifadə etməyə çalışırıq, buna 
nail olmaq istəyirik. Biz enerji imkanlarımızdan 
heç vaxt başqa məqsədlə istifadə etməmişik 
və etməyəcəyik. Biz bu imkanlardan ancaq 
bölgədə ölkələrarasındakı dostluq, mehriban 
qonşuluq münasibətlərinin gücləndirilməsi, 
milli maraqlarımızın təmin edilməsi və Azər- 
baycanın qüdrətlənməsi üçün istifadə edirik 
və edəcəyik.

• Əlbəttə ki, uğurlu neft strategiyamızın davam 
etdirilməsi üçün Azərbaycan Dövlət Neft 
Akademiyasının çox böyük rolu vardır. Əgər 
1994-cü ildə imzalanmış kontraktın icrasında 
mütəxəssislərimiz iştirak etməsəydilər, biz 
kontraktın imzalanmasından cəmi 3 il keçən- 
dən sonra ilk nefti hasil edə bilməzdik. Bu, 
dünya enerji-neft praktikasında nadir bir təc- 
rübə idi. Adətən, kontrakt bağlanandan 10 il, 
bəzən 15 ildən sonra birinci neft hasil edilir. 
Bizdə isə 1994-cü ildə kontrakt bağlandı, 
1997-ci ildə ilk neft hasil edildi. Mütəxəssisləri- 
miz, Dövlət Neft Akademiyasında təhsil almış 
mütəxəssislər, mühəndislər, alimlərimiz bu 
neft strategiyasının uğurla icra edilməsində 
çox böyük rol oynamışlar. Gələcəkdə görülə- 
cək işlər çoxdur. Neft-qaz strategiyamız 
uğurla icra edilir və bu, uzunmüddətli strate- 
giyadır. Onilliklər bundan sonra Azərbaycan 
bu sahədə, bu bölgədə aparıcı rolunu qoru- 
yub saxlayacaqdır.

• Elmi Cərrahiyyə Mərkəzinin əsaslı təmirdən 
sonra açılışı çox gözəl hadisədir. Bütün işlər 
yüksək səviyyədə görülüb. Ən əsası odur 
ki, burada ən müasir avadanlıq quraşdırılıb.
O avadanlıq ki, indi dünyanın aparıcı elmi 
mərkəzlərində mövcuddur. Bu onu göstərir 
ki, Azərbaycanda səhiyyə sistemində apa- 
rılan islahatlar, görülən işlər dünya səviy- 
yəsində gedir. Hətta biz artıq Azərbaycan 
standartlarından da danışa bilərik. Bizim son 
illər ərzində təmir edilmiş, yaxud da ki, yeni 
tikilmiş mərkəzlər bütün cəhətlərdən ən yük- 
sək səviyyədədir: həm keyfiyyət, həm rahat- 
lıq, palataların ölçüləri, xəstələrə, həkimlərə 
yaradılmış şərait və əlbəttə ki, avadanlıq. Bu 
gün bu mərkəzdə quraşdırılmış avadanlıq 
ən son texnologiyadır. Çalışmalıyıq ki, vax- 
taşırı bu avadanlıqları yenidən əldə edək, 
yenidən alaq. Çünki texnoloji tərəqqi sürətlə 
gedir və bir neçə ildən sonra yeni müasir 
avadanlıqlar icad olunacaq, yaradılacaq və 
biz əlbəttə ki, onlardan da bəhrələnməliyik.

• Bütövlükdə Azərbaycanda səhiyyə sahə- 
sində görülən işlər çox sevindirir. Biz bir 
neçə il ərzində bu sahədə ciddi dönüşə nail 
ola bildik. Bakıda, bölgələrdə yaradılmış 
tibbi müəssisələr ən yüksək səviyyədə tiki- 
libdir, insanlara yüksək xidmət göstərir. Biz 
səhiyyə sisteminin maddi-texniki bazasını 
qısa müddət ərzində yeniləşdirdik, müasir- 
ləşdirdik və artıq dünyanın ən qabaqcıl elmi 
mərkəzlərində olan şərait burada da var- 
dır. Bununla bərabər, biz həkimlərin təkmil- 
ləşməsinə də diqqət göstəririk və Səhiyyə 
Nazirliyi bu sahədə böyük işlər görür. Həm 
Azərbaycanda təşkil edilmiş təlim kursları 
keçirilir, həm də həkimlərimiz, mütəxəssislə- 
rimiz xaricə göndərilir, ezam edilir. Bu pro- 
ses daim aparılmalıdır. Çünki dünya səviyyə-

sində səhiyyə sistemində tərəqqi çox sürətlə 
gedir. Biz çalışmalıyıq ki, Azərbaycanda ən 
qabaqcıl texnologiyalar tətbiq olunsun, 
xüsusilə nəzərə alsaq ki, bu gün Azərbay- 
canda bu məsələlərin həlli üçün maliyyə 
problemləri yoxdur.

• Təbiidir ki, əvvəlki illərdə, Sovet ittifaqı dağı- 
landansonramaliyyəvəziyyətimizçoxağıridi. 
Müstəqilliyimizin ilk illərində bu sahəyə istə- 
diyimiz qədər vəsait ayıra bilmirdik. Ancaq 
bu gün vəziyyət tam başqadır. Bu gün Azər- 
baycan qüdrətli, zəngin ölkəyə çevrilib və

dövlətimizin əsas məqsədi sosial məsələlə- 
rin lazımi səviyyədə həll olunmasıdır. Sosial 
məsələlərin sırasında səhiyyə sisteminin inki- 
şafı prioritet məna daşıyır. Bu gün ən qabaq- 
cıl texnologiyalar Azərbaycana gətirilməlidir, 
həkimlərimiz vaxtaşırı peşəkarlığını artırmalı- 
dırlar və ölkəmizdə qurulan bütün səhiyyə 
müəssisələri dünya səviyyəsində olmalıdır, 
həm Bakıda, həm bölgələrdə. Bölgələrdə 
də müasir elmi mərkəzlər, tibbi mərkəzlər, 
diaqnostika-müalicə mərkəzləri qurulub. Biz 
bunun gözəl nəticələrini bu gün görürük, 
gələcəkdə daha çox görəcəyik.

• Yevlax getdikcə daha da gözəlləşir, daha 
da müasirləşir, çox gözəl binalar tikilir, çox 
gözəl abadlıq işləri aparılır. Rayonun iqti- 
sadi potensialı möhkəmlənibdir. Son beş 
il ərzində Yevlax iqtisadi inkişaf baxımın- 
dan Azərbaycanda ən sürətlə inkişaf edən 
rayonlardan biridir. Yevlaxda son beş ildə 
ümumi daxili məhsul bir neçə dəfə, 3-4 dəfə 
artıbdır. Bu, onu göstərir ki, burada görülən 
işlər, aparılan islahatlar, quruculuq çox yük- 
sək səviyyədədir.

• Azərbaycanın hərtərəfli inkişafı üçün iqti- 
sadiyyatın bütün sahələri inkişaf etməlidir. 
Azərbaycanın iqtisadi inkişafı dünyada ən 
sürətlidir. Son beş ildə bizimlə bu sahədə 
rəqabət aparmaq qabiliyyətində olan başqa 
ölkə yoxdur. Bəzi hallarda məsələni dərin- 
dən bilməyən, yaxud da ki, Azərbaycana 
qısqanclıqla yanaşan qurumlar bizim iqtisadi 
inkişafımızı ancaq neft amili ilə bağlayırlar. 
Guya neftin hasilatı hesabına Azərbaycanda 
iqtisadiyyat 2,6 dəfə artıbdır. Amma Yevlaxın 
timsalında, digər rayonların timsalında biz 
görürük ki, qeyri-neft sektorunun əsasında 
iqtisadiyyat necə sürətlə inkişaf edir. Yevlax 
rayonunun iqtisadi artımı 3-4 dəfə olubdur, 
digər rayonlarda da buna bənzər mənzərə 
müşahidə edilir. ilk növbədə, aparılan isla- 
hatlar, qoyulan vəsaitlər, yerli sahibkarlığın 
inkişafı, yerli icra orqanlarının səmərəli fəa- 
liyyəti bütün bu uğurlara səbəb olubdur. 
Bu gün Yevlax Azərbaycanın ən qabaqcıl 
rayonlarından biridir.

• Belə gözəl tibbi müəssisənin yaradılması da 
bugünkü Azərbaycanın reallığıdır. Azərbay- 
can dövləti, ilk növbədə, sosial məsələlərin 
həllinə çalışır. Baxmayaraq ki, dünyada indi

çox böyük iqtisadi və maliyyə böhranı hökm 
sürür, Azərbaycanda bunu yəqin ki, çox 
adam hiss etmir. Vətəndaşlar, büdcə təşki- 
latlarında işləyən insanlar bunu hiss etmirlər. 
Əksinə, bəzi hallarda qiymətlərin düşməsi 
hesabına yaşayış səviyyəsi daha da yaxşıla-

şır. Biz növbəti illərdə də sosial məsələlərin 
həlli, insanların yaxşı yaşaması, tibbi xidmətin 
daha da yüksək səviyyəyə qaldırılması üçün 
səylərimizi əsirgəməyəcəyik, Azərbaycanda 
bütün bölgələrdə çox güclü tibbi xidmət 
göstərilməlidir.

• Bu gün həqiqətən tarixi bir gündür. Əsaslı 
təmirdən və yenidənqurma işlərinin aparıl- 
masından sonra Təzəpir məscidi yenidən 
fəaliyyətə başlayır. Məscid əsaslı təmir edi- 
lib, ərazisi genişləndirilib, ətrafdakı bir neçə 
ev köçürülüb və bir sözlə, bu gün burada
-  tarixi bir yerdə həm bizim milli və dini 
dəyərlərimizi əks etdirən gözəl kompleks, 
eyni zamanda, ən müasir standartlara cavab 
verən yeni gözəl şərait yaradılıbdır. Həm 
məscidin binası təmir olunub, eyni zamanda 
burada mərasimlər korpusu, ruhani idarə- 
sinin iqamətgahı, konfrans zalı, universitet 
binası tikilmişdir. Bir sözlə, bundan sonra 
bu gözəl tarixi yerdə dinlərarası dialoqun 
dərinləşməsi, Azərbaycan xalqının, Azərbay- 
candakı bütün xalqların nümayəndələrinin 
normal yaşaması üçün müxtəlif tədbirlər, 
simpoziumlar, konfranslar və başqa tədbir- 
lər keçiriləcəkdir.

• Azərbaycanda din dövlətdən ayrıdır. Azər- 
baycan dünyəvi dövlətdir. Bununla bərabər, 
biz öz milli və dini ənənələrimizə, dəyərləri- 
mizə çox sadiqik. Biz ümumbəşəri dəyərləri 
bölüşürük. Ancaq bizim üçün başlıca, məna 
daşıyan dəyər Azərbaycanın milli dəyərləri- 
dir. Bütün dövrlərdə Azərbaycanda bütün 
xalqlar mehribanlıq şəraitində yaşayıblar 
və Azərbaycan dövləti, müstəqil Azərbay- 
can dövləti bundan sonra da ölkəmizdə 
bu gözəl ənənələri yaşatmaq üçün əlindən 
gələni edəcəkdir.

• T əzəpir məscid kompleksinin yenidən qurul- 
ması üçün vəsait dövləttərəfindən ayrılıbdır. 
Bir il bundan əwəl əsaslı təmirdən və geniş- 
ləndirmə işlərinin aparılmasından sonra yeni- 
dən istifadəyə verilmiş Bibiheybət məscid-zi- 
yarətgah kompleksinin qurulmasına yenə 
də Azərbaycan dövləti eyni qaydada vəsait 
ayırmışdı. Əjdərbəy məscidinin yenidən 
qurulması üçün yenə Azərbaycan dövləti,

Azərbaycan hökuməti vəsait ayırmışdı. Bu 
onu göstərir ki, Azərbaycan dövləti, müstəqil 
Azərbaycan öz dini və milli ənənələrinə çox 
sadiqdir, İslam dinini yaşatmaq, İslam həm- 
rəyliyini genişləndirmək üçün əlindən gələni 
edir. Biz bunu etməliyik və edəcəyik.

• İslam dini böyük bir dindir. İslam dini dost- 
luq dinidir, qardaşlıq dinidir, həmrəylik 
dinidir. Əfsuslar olsun ki, bəzi hallarda bəzi 
yerlərdə İslam dini haqqında qəsdən yalan 
məlumatlar ortaya çıxarılır. İslamafobiya bir 
siyasət kimi aparılır. Bu gün dünyada dinlə- 
rarası dialoqdan çox danışılır və buna böyük 
ehtiyac vardır. Ancaq bununla bərabər, bəzi 
hallarda bu sözlərin arxasında dini ayrı-seçki- 
lik meyilləri də görsənir. Biz bunu rədd edi- 
rik. İslam dininə qarşı aparılan kampaniyanı 
rədd edirik. Əsassız ittihamları rədd edirik.

• İslam dini dostluq dinidir və biz elə etməliyik 
ki, öz dəyərlərimizi dünyaya təqdim edək, 
təbliğ edək, real vəziyyəti dünya birliyinə çat- 
dıraq. Bunu etmək üçün mütləq bütün islam 
dövlətləri arasında çox geniş mənada əmək- 
daşlıq aparılmalıdır. Azərbaycan öz tərəfin- 
dən bunu edir və baxmayaraq ki, biz gənc 
müstəqil ölkəyik -  Azərbaycan öz müstəqil- 
liyini 1991-ci ildə bərpa edib -  İslam həm- 
rəyliyinin bərqərar olması üçün öz töhfəmizi 
veririk. Azərbaycan bu barədə öz sözünü 
müxtəlif tədbirlərdə demişdir. islam Konf- 
ransı Təşkilatı çərçivəsində Azərbaycanda 
çoxsaylı mötəbər tədbirlər keçirilmişdir. 
islam Konfransı Təşkilatında həmrəyliyin və 
əməkdaşlığın dərinləşməsi üçün Azərbaycan 
dövləti öz siyasətini aparır və yəqin təsadüfi 
deyildir ki, gənc müstəqil Azərbaycan dövləti 
bütün İslam aləmində böyük hörmət qazana 
bilmişdir. Əgər belə olmasaydı, İslam aləmi 
Azərbaycan dövlətinin paytaxtı Bakı şəhərini 
islam dünyasının mədəni paytaxtı kimi seç- 
məzdi. Biz bu adı böyük qürur hissi ilə daşıyı-

rıq. Bu münasibətlə Azərbaycanda bir neçə 
ay bundan əwəl böyük mərasim keçirilmiş- 
dir və Bakı bu gün bütün İslam dünyasının 
mədəni paytaxtıdır. Biz bundan sonra da öz 
addımlarımızla, həm siyasi addımlarımızla, 
eyni zamanda Azərbaycanda dini icmaların 
birgə fəaliyyəti nəticəsində bu məsələlərin 
həllinə daha da böyük diqqət göstərəcəyik.

• Azərbaycanda bütün millətlərin, dinlərin 
nümayəndələri bir ailə kimi yaşayırlar. Heç 
vaxt Azərbaycanda milli, yaxud da ki, dini 
zəmində ayrı-seçkilik olmamışdır, yoxdur və 
olmayacaqdır. Azərbaycanda yaşayan bütün 
insanlar bizim dəyərli vətəndaşlarımızdır və 
Azərbaycanda hökm sürən dini dözümlülük, 
dini tolerantlıq başqa yerlərdə də öyrənilə 
bilər. Biz öz siyasətimizi və öz gələcəyimizi 
möhkəm tarixi, mədəni, milli və dini əsaslar 
üzərində qururuq. Ancaq, eyni zamanda, 
Azərbaycanda yaşayan bütün başqa din- 
lərin nümayəndələri də özlərini rahat hiss 
edirlər. Biz dərin mədəniyyətə malik olan bir 
xalqıq və bununla haqlı olaraq qürur hissi 
keçiririk. Bizim çox dərin ənənələrimiz vardır. 
Ancaq bununla bərabər dünyəvi ölkə olaraq 
biz irəliyə doğru gedirik. Biz Azərbaycanda 
müasirliyin və ənənələrin sintezini görürük 
və yəqin ki, bu amil ölkəmizin ümumi uğurlu 
inkişafında öz rolunu oynamışdır.

• Azərbaycan son illər çox sürətlə inkişaf edir. 
Ölkə qarşısında duran bütün vəzifələr icra 
edilmişdir. Siyasi müstəvidə Azərbaycan böl- 
gədə özünəlayiq yerini tuta bilmişdir. Bey- 
nəlxalq təşkilatlarda ölkəmiz böyük hörmətə 
malikdir. Azərbaycanda aparılan iqtisadi 
islahatlar onu göstərir ki, ölkəmiz iqtisadi 
artım templərinə görə son beş il ərzində 
dünyada birinci yerdədir. Azərbaycanda 
yaşanan iqtisadi inkişaf və iqtisadiyyatın 
artımı heç bir başqa ölkədə bu vaxta qədər 
müşahidə olunmamışdır. Sosial məsələlərin

həlli, iqtisadi islahatların dərinləşməsi, böl- 
gədəki mövqelərimizin möhkəmləndirilməsi 
istiqamətində böyük nailiyyətlər əldə edi- 
libdir. Əgər Azərbaycanda vətəndaş birliyi, 
həmrəyliyi olmasaydı, bütün bunları əldə 
etmək mümkün olmazdı. Biz möhkəm milli 
və dini əsaslar üzərində irəliyə gedirik, gələ- 
cəyə gedirik.

• Biz hamımız çalışırıq ki, bütün Qafqazda sülh 
tam bərqərar olunsun. Çünki Qafqaz -  mən 
bunu dəfələrlə demişəm -  vahid orqanizm- 
dir. Cənubi Qafqaz ölkələri müstəqil döv- 
lətlərdir, Şimali Qafqaz respublikaları Rusiya 
dövləti tərkibində fəaliyyət göstərirlər. 
Ancaq bu coğrafi ərazi, eyni zamanda, təkcə 
coğrafi ərazi deyil. Qafqaz xalqları bir-birinə 
çox bağlıdır, çox yaxındır və biz çox istəyirik 
ki, bütün Qafqazda sülh bərqərar olunsun. 
Müharibələrə, qarşıdurmalara son qoyul- 
sun və nəhayət, uzun illər ərzində, onilliklər, 
əsrlər ərzində Qafqazda yaşayan insanların 
əziyyətinə son qoyulsun. Hər halda Azər- 
baycan dövləti öz üzərinə düşən vəzifəni

• Azərbaycanın dahi bəstəkarları və musiqi 
aləmində dünyamiqyaslı şöhrətə sahib olan 
insanlar bu binada yaşayıblar, çalışıblar, 
yaradıblar, burada konsertlər, qurultaylar 
keçirilib və indi binaya yeni həyat verilir. Bina 
tam əsaslı təmir olunub. Xarici gözəlliyini 
saxlamaqla, əlbəttə ki, daxili dizayn ən müa- 
sir standartlara cavab verir. Bəstəkarlar bu 
binada səmərəli işləyəcəklər, çalışacaqlar, 
yeni gözəl əsərlərini yaradacaqlar və Azər- 
baycanın musiqi sənətini daha sürətlə inkişaf 
etdirəcəklər.

• Bu yaxınlarda Rəssamlar İttifaqının binası 
təmir olunaraq təhvil verildi. Bu bina ilə

icra edir. Cənubi Qafqazda münaqişələ- 
rin mövcudluğu bizim ümumi inkişafımıza 
böyük maneədir, bütün bölgə üçün böyük 
təhlükədir. Bu təhlükələrin içində ən böyük 
təhlükə Ermənistan-Azərbaycan, Dağlıq 
Qarabağ münaqişəsinin həll olunmamasıdır. 
Atəşkəs rejimindən sonra 15 ildir ki, məsələ 
öz həllini tapmır. Azərbaycanın əzəli torpaq- 
ları işğal altındadır. 20faiztorpaqlarımız işğal 
altındadır. Bu etnik təmizləmə siyasətindən 
əziyyət çəkən 1 milyon vətəndaşımız qaçqın, 
köçkün şəraitində yaşayır. İşğal edilmiş tor- 
paqlarda erməni silahlı qüwələri tərəfindən 
bütün binalar, evlər, məktəblər, xəstəxana- 
lar, məscidlər dağıdılıbdır.

• Münaqişə yalnız beynəlxalq hüquq normaları 
əsasında öz həllini tapa bilər. Bu normalar 
hamıya bəllidir və dünyanın ən birinci bey- 
nəlxalq təşkilatı olan BMT və onun Təhlükə- 
sizlik Şurası erməni silahlı qüwələrinin Azər- 
baycan torpaqlarından çıxarılmasına dair 
4 qətnamə qəbul etmişdir. Əfsuslar olsun 
ki, Ermənistan tərəfi buna məhəl qoymur.

ATƏT, İslam Konfransı Təşkilatı və digər 
mötəbər beynəlxalq təşkilatlar bu məsələ ilə 
əlaqədar ədalətli mövqe tuturlar. Bu mövqe 
ondan ibarətdir ki, Azərbaycanın ərazi 
bütövlüyü bərpa olunmalıdır, bütün işğalçı 
qüwələr bizim torpaqlarımızdan çıxarılmalı- 
dır və ondan sonra sülh sazişi imzalana bilər.

• Əgər Ermənistan-Azərbaycan münaqişəsi 
tezliklə öz həllini taparsa, bu nəticənin müs- 
bət təsirini biz bütövlükdə Qafqazda görə 
bilərik. Azərbaycan həm Xəzər ölkəsidir, 
həm Qafqaz ölkəsidir. Rusiya həm Xəzər 
ölkəsidir, həm Qafqaz ölkəsidir. Bu yaxın- 
larda Rusiya ilə Azərbaycan arasında çox 
vacib sazişlər imzalandı. Rusiya-Azərbaycan 
münasibətlərinin inkişafı bütün Qafqazda 
sülhün, təhlükəsizliyin təmin edilməsində 
çox mühüm rol oynayır. Bizim digər qonşu- 
larımızla münasibətlər də eyni qaydada qar- 
şılıqlı hörmət, bir-birimizin işinə qarışmamaq 
və qarşılıqlı etimad prinsipləri əsasında quru- 
lurvə dövlətlərarası münasibətlərgələcəkdə 
də, yalnız bu çərçivədə davam etdirilməlidir.

yanaşı yerləşən Yazıçılar Birliyinin binasını da 
təmir etdik. Beləliklə, Bakı gözəlləşir, Bakının 
bütün gözəl binaları öz tarixi simasını saxla- 
maqla yeniləşir, müasirləşir. Bax, bu binanın 
isə xüsusi taleyi olmuşdur.

• Bütövlükdə Bakının bu tarixi ərazisində çox 
abadlıq işləri aparılıb. Sahil bağı yenidən 
qurulub. Sahil bağı tarixi bir yerdir, böyük

tarixi vardır və bu yenidənqurma, abadlıq 
işləri nəticəsində bir tərəfdən Azərbaycan 
xalqına yad olan, bizim milli şüurumuza zidd 
olan vaxtilə qoyulmuş abidə buradan götü- 
rüldü və gözəl fəwarələr kompleksi yara- 
dıldı. Yəni bu həm gözəllikdir, həm bizim 
tarixə olan ədalətli münasibətimizdir, Azər- 
baycan xalqının iradəsidir və tarixi ədalətin 
bərpasıdır.

• Əslində, burada yeni teatr tikilmişdir. Azər- 
baycanda, Bakıda yeni rus dram teatrı 
böyük hadisədir. Teatr həm özünün xarici 
görkəminə görə, həm də avadanlığına 
görə fərqlənir. Bütün bunlar çox vacibdir. 
Bu, yollardan, körpülərdən, elektrik stansi- 
yalarından heç də az əhəmiyyətli deyildir. 
Bu, mədəniyyətdir, mənəvi həyatdır. Azər- 
baycan dolğun həyat sürür, hərtərəfli inki- 
şaf edir. Rus Dram Teatrı, əslində, təzədən 
yaradılmış ilk teatrlardan biridir.

• Rus mədəniyyətinə, rus dilinə münasibət, 
bütövlükdə bugünkü Azərbaycanın ruhu, 
bütün millətlərin, bütün xalqların, bütün din- 
lərin nümayəndələrinin birailə kimi yaşaması 
bizim fəxrimizdir. Hesab edirəm, müasir 
Azərbaycanın ən böyük nailiyyətlərindən biri 
ondan ibarətdir ki, burada bütün millətlərin 
nümayəndələri öz doğma diyarında yaşayır- 
lar, onlar öz ölkəsinin vətənpərvərləridir və 
müasir Azərbaycanın malik olduğu hər şey- 
dən istifadə edirlər.

• Bu teatrın nə vəziyyətdə olmasını biz hamımız 
yaxşı xatırlayırıq. Bərpa işlərinin və əslində, 
teatrın tikintisinin başlanmasından ötən iki 
ildən də az vaxt sonra, bu gün ölkəmizin, 
müstəqil Azərbaycanın həyatında əlamət- 
dar gündür. Əslində, yeni teatr tikilmişdir, 
bu teatr ən yüksək standartlara uyğundur. 
Hər şey -  istər texniki cəhət, istər avadan- 
lıqlar, istər artistlər üçün otaqlar ən yüksək 
səviyyədədir. Bizim çox dinamik inkişaf edən 
ölkəmizdə belə də olmalıdır.

• Bu gün həyatımızın bütün sahələri məhz 
dinamizmi, səmərəliliyi ilə, yüksək peşə- 
karlıq və yüksək standartlarla səciyyələnir. 
Azərbaycanda görülən bütün işlər ən yük- 
sək səviyyədə olmalıdır. Şəhər infrastruktu- 
runun iqtisadiyyatla bağlı olmayan mühüm

obyektləri ilə yanaşı, biz ölkəmizin, xalqımı- 
zın mənəvi həyatını da yüksəltməliyik, buna 
həmişə xüsusi diqqət, xüsusi qayğı göstəril- 
məlidir. Həyatlarını incəsənətə, yaradıcılığa 
həsr etmiş insanlar daim dövlət tərəfindən 
qayğı hiss etməlidirlər. O cümlədən iş üçün, 
yaradıcılıq üçün də ən əlverişli şərait olma- 
lıdır.

indi Azərbaycanda, Bakıda və başqa şəhər- 
lərdə mədəniyyət sahəsinin inkişafına böyük 
diqqət yetirilir. Bizim Bakı şəhərinin bütün 
teatrlarının yenidən qurulması üçün proq- 
ramımız var. Bizim bütün teatrların yenidən 
qurulması proqramımız var. Biz ən kiçikteatr- 
lardan -  əwəlcə Kukla teatrından başladıq. 
O da Bakının ən gözəl tarixi binalarından 
birində yerləşir. Sonra növbədə Rus Dram 
Teatrı idi. indi planımızda Gənc Tamaşaçı- 
lar Teatrını, əslində təzədən tikmək durur. 
Sonra Azərbaycan Milli Dram Teatrının növ- 
bəsidir, onun bərpasına yəqin ki, payızda 
başlayacağıq. Daha sonra Opera və Balet 
Teatrı gəlir. Orada biz, sadəcə, ona görə 
hələ işə başlamaımışıq ki, Heydər Əliyev 
adına Saray təmirdədir, yayda onun təmiri 
başa çatandan dərhal sonra bu teatrın yeni- 
dən qurulması işləri başlanacaqdır.

• Bununla yanaşı, tezliklə Muğam Mərkəzi -  
nadir memarlıq nümunəsi istifadəyə verilə- 
cək və Azərbaycan xalqının milli muğam 
sənəti onun inkişafına dövlət qayğısı baxı- 
mından layiqli qiymətini alacaqdır. Muğam 
Mərkəzinin yanında Xalça Muzeyi tikiləcək- 
dir. Bu da nadir memarlıq nümunəsidir, 
dünyada ikinci bu cür bina yoxdur. Muzey 
Mərkəzinin yenidən qurulması indi, əslində, 
başa çatır. Bu, keçmiş Lenin Muzeyidir. Tarix 
Muzeyi açılmış və əslində özünün ilkin görkə- 
mində bərpa edilmişdir, həm Tarix Muzeyi- 
nin özü kimi, həm də Zeynalabdin Tağıyevin 
tikdiyi ev kimi bu, çox vacibdir. Ədəbiyyat 
Muzeyində təmir işləri başa çatmağa yaxın- 
laşır. Ümumiyyətlə, şəhərdə bütün mədəniy- 
yət ocaqları, istirahət yerləri qaydaya salınır. 
Ən başlıcası isə, onlar hamısı yüksək stan- 
dartlara uyğundur, çünki Azərbaycan vətən- 
daşları yaşamaq, istirahət üçün layiqli şəraitə 
malik olmalıdırlar. Bu baxımdan bugünkü 
gün ölkəmiz üçün, Azərbaycanda yaşayan 
hər bir xalqın ənənələri, mədəniyyəti, tarixi 
və dini eyni dərəcədə əziz olan müstəqil 
Azərbaycan dövləti üçün çox səciyyəvidir. 
Milliyyətindən, dini etiqadından asılı olmaya- 
raq, Azərbaycanın bütün vətəndaşları, bəra- 
bər hüquqlara malikdirlər.

• Bakı Dövlət Universiteti Azərbaycanın apa- 
rıcı təhsil ocağıdır. Burada çox güclü pro- 
fessor-müəllim heyəti vardır və bütün döv- 
rlərdə universitet Azərbaycanda peşəkar 
kadrların hazırlanması işində çox böyük işlər 
görmüşdür. Bu gün isə universitet inkişafının 
yeni mərhələsini yaşayır. Həm təhsilin keyfiy- 
yəti artır, həm də universitetin maddi-texniki 
bazası möhkəmlənir. Bir sözlə, bizim -  Azər- 
baycanın yerləşdiyi bu bölgədə Bakı Dövlət 
Universitetinin xüsusi çəkisi vardır.

• Azərbaycanda təhsil məsələlərinə çox 
böyük diqqət göstərilir. Dövlət siyasətində 
təhsil məsələləri, demək olar ki, prioritet 
məsələlərdir. Təhsil məsələlərinə ayrılan 
büdcə xərcləri ildən-ilə artmaqdadır. Həm 
orta məktəblər üçün binalar tikilir, həm ali 
məktəblərdə yeni korpuslar tikilir, avadanlıq 
alınır, o cümlədən Bakı Dövlət Universiteti- 
nin maddi-texniki bazasının möhkəmləndi- 
rilməsi üçün avadanlıq, laboratoriyalar alın- 
mışdır. Yəni dövlət öz tərəfindən əlindən 
gələni etməyə çalışır ki, Azərbaycanda təhsil 
sistemi daha da inkişaf etsin və təhsilin key- 
fiyyəti artsın.

• Təhsil işçilərinin sosial müdafiəsi məsələləri 
də öz həllini tapır. İldən-ilə artan maaşlar, 
əmək haqları bunun əyani sübutudur. Biz 
gələcəkdə də bu siyasətə sadiq olacağıq. 
Çünki təhsil hər bir ölkənin gələcəyini müəy- 
yən edir. Biz bu məsələyə məhz ona görə 
diqqət göstəririk ki, istəyirik gənc nəsil bilikli 
olsun, savadlı olsun və Azərbaycanın uzun- 
müddətli inkişafını təmin etsin. Azərbaycan 
çox zəngin ölkədir. Bizim böyük təbii resurs- 
larımız vardır. Ancaq bizim ən böyük resur- 
sumuz insanlarımızın biliyidir, savadıdır. Biz 
öz imkanlarımızdan səmərəli istifadə edərək, 
maddi kapitalı insan kapitalına çevirməliyik 
və bunu edirik. Azərbaycanın zəngin neft- 
qaz yataqlarının işlənilməsi nəticəsində əldə

edilmiş gəlirlər o cümlədən təhsil məsələlə- 
rinə sərf olunur. Bu yaxınlarda qəbul edilmiş 
müxtəlif proqramlar çərçivəsində gənclərin 
daha da gözəl təhsil alması üçün əməli-prak- 
tik tədbirlər görülübdür, Həm tələbələrin 
təqaüdləri artırılıb, həm də xüsusi proq- 
ram çərçivəsində istedadlı tələbələrin xarici 
ölkələrin aparıcı ali məktəblərində oxuması 
nəzərdə tutulur.

• Azərbaycanın uzunmüddətli, dayanıqlı 
inkişafı üçün mütləq bütün sahələrdə çox 
güclü peşəkar mütəxəssislər olmalıdır. Elə 
mütəxəssislər ki, onlar müasir şəraitə uyğun 
şəkildə fəaliyyət göstərəcəklər. İndi dünya 
dəyişir, qloballaşma prosesləri gedir. Azər- 
baycan bu işlərdə geridə qalmamalıdır. Biz 
bütün mütərəqqi, qabaqcıl təcrübəni Azər- 
baycanda tətbiq etməliyik. Bizə sərf edən 
təcrübəni Azərbaycanda tətbiq etməliyik. 
Ona görə müəllimlər öz peşəkarlıq səviy- 
yəsini qaldırmalıdırlar, təhsilin keyfiyyətində 
yeni mərhələ başlanmalıdır. Eyni zamanda, 
tələbələr də bilməlidirlər ki, həyatları, gələ- 
cəyi üçün, ilk növbədə, onların bilik səviyyəsi 
rol oynayacaqdır.

• İndi Azərbaycanda bazar iqtisadiyyatının 
bütün istiqamətləri güclənir. Bu yaxınlarda 
Dünya Bankı və Beynəlxalq Maliyyə Korpo- 
rasiyası tərəfindən aparılmış tədqiqata görə, 
Azərbaycan iqtisadi islahatlar işində dünya 
miqyasında birinci ölkədir. Bu onu göstərir 
ki, Azərbaycanda çox köklü iqtisadi islahat- 
lar aparılmışdır və onlar da öz növbəsində 
ölkəmizin hərtərəfli inkişafı üçün şərait yara- 
dır.

• Bazar iqtisadiyyatı şəraitində hər bir insan, 
hər bir vətəndaş, əlbəttə ki, dövlətdən qayğı 
və diqqət görməlidir. Ancaq, eyni zamanda, 
öz gücünə güvənməlidir. Hər bir insanın 
gücü isə əlbəttə ki, onun biliyindən asılı-

dır. Ona görə yaxşı bilik almaq, yaxşı savad 
almaq və istənilən sahədə peşəkar olmaq 
hər bir gəncin, hər bir insanın həyatda yaxşı 
yer tutmasına gətirib çıxaracaqdır. Dövlət 
də öz tərəfindən bu şəraiti yaratmalıdır. Bu 
gözəl korpusların tikintisi, digər məsələlə- 
rin həlli, təhsil işçilərinin sosial müdafiəsinin 
möhkəmlənməsi işlərində dövlət öz kömə- 
yini göstərəcəkdir.

• indi Azərbaycanda, ümumiyyətlə, cəmiy- 
yətdə təhsilə çox böyük diqqət var. Artıq hər 
kəs başa düşür ki, ölkəmizin uzunmüddətli 
inkişafını bilik səviyyəsi müəyyən edəcəkdir. 
Əgər dünyanın inkişaf etmiş ölkələrinin təc- 
rübəsinə baxsaq görərik ki, onlarda inkişaf 
və tərəqqi məhz texnologiyalar deyil, təh- 
sil sahəsində mümkün olmuşdur. Azərbay- 
canın timsalında biz görürük ki, həm güclü 
maddi baza əsasında, həm təbii resursların 
sayəsində, həm də yeni texnologiyalar, yeni 
yanaşmaları tətbiq etməklə ölkəmizi güclən- 
diririk. Təbii ehtiyatlar bizim üçün bir vasitə- 
dir. Güclü iqtisadiyyat, güclü siyasət, sabitli- 
yin möhkəm olması, xalqla iqtidar arasında 
olan birlik, güclü sosial siyasətimiz, təhsil və 
digər sosial, humanitar məsələlərə diqqə- 
timiz -  bütün bunlar ölkəmizi gücləndirir. 
Azərbaycan bölgədə həlledici mövqelərə 
malikdir. Bizim artan iqtisadi və siyasi çəki- 
miz Azərbaycanı güclü inkişaf etmiş ölkəyə 
çevirməlidir.

• Bakı Dövlət Universiteti təzə korpusunun 
açılışı ilə tələbələrə, müəllimlərə yeni şərait 
yaradır. Bu binanın tikintisi uzun illər idi ki, 
aparılırdı. Ancaq görülən əlavə tədbirlər 
nəticəsində, Prezidentin Ehtiyat Fondundan 
ayrılmış vəsaitin hesabına bu korpusun tikin- 
tisi tezliklə başa çatmışdır və bu gün həm 
tələbələrin, həm də müəllimlərin ixtiyarına 
verilir.

• Bu gün Azərbaycan Tibb Universitetinin 
həyatında çox əiamətdar bir gündür. Bu gün 
biz yeni tədris-terapevtik korpusunun təməl 
daşını qoyduq. Klinika dünya standartlarına 
cavab verəcək, burada çox gözəl müalicə 
imkanları yaranacaqdır. Tələbələr üçün çox 
gözəl imkanlar yaranacaqdır. Tələbələr bu 
şəhərcikdə oxuyacaqlar, öz biliklərini artı- 
racaqlar. Beləliklə, oxumaq üçün daha da 
yaxşı imkanlar yaranacaqdır.

• Ölkəmizdə yeni müasir klinikanın yaranması 
çox böyük əhəmiyyətə malik hadisədir. Son 
illər ərzində bu sahəyə çox böyük diqqət 
göstərilir. İndi Azərbaycanda həm region- 
larda, həm də Bakıda yeni gözəl tibb müəs- 
sisələri yaranır. Bakının ən iri tibb müəssisəsi 
olan Klinik Tibbi Mərkəz əsaslı təmir olunur, 
faktik olaraq, yenidən qurulur. Tikintisi 20 il 
yarımçıq qalmış Milli Onkoloji Mərkəzdə yeni 
korpus inşa olunub və gələn il biz onun açı- 
lışında iştirak edəcəyik. Elmi Tədqiqat Oftal- 
mologiya İnstitutunun yeni binası tikilir. O 
da ən yüksək dünya səviyyəsində olacaqdır. 
Travmatologiya institutunun yeni inzibati 
korpusunun tikintisinə bu ilin sonuna qədər 
başlanmalıdır. Respublika Uroloji Xəstəxa- 
nasında böyrəkköçürmə mərkəzi tikiləcək- 
dir. Bu məqsədlər üçün də yaxın zamanlarda 
vəsait ayrılacaqdır. Böyrəkköçürmə Mərkəzi- 
nin yaradılması ilə yanaşı, bütövlükdə Uroloji 
Xəstəxana tamamilə yenidən qurulacaqdır. 
Biz bu məsələlərə çox böyük diqqət göstə- 
ririk, bu məqsədlərə qısa müddət ərzində, 
çox böyük vəsait ayırırıq. Beləliklə, Azər- 
baycanda çox müasir səhiyyə infrastrukturu 
yaradılır.

• Bir müddət bundan əwəl Müdafiə Nazirli- 
yinin hospitalı istifadəyə verilibdir. O da ən 
yüksək standartlara cavab verir. İndi Daxili 
İşlər Nazirliyinin hospitalı tikilir. Yəni, bütün 
bunlar Azərbaycanın səhiyyə potensialını

çox böyük dərəcədə artırır. Bölgələrdə də 
buna oxşar proseslər gedir, yaxın zaman- 
larda Azərbaycanda səhiyyə infrastrukturu 
ən yüksək dünya səviyyəsinə çatacaqdır. 
İndi Dövlət Neft Şirkətinin xətti ilə Azərbay- 
canın bölgələrində müxtəlif yeni, müasir 
diaqnostika-müalicə mərkəzləri tikilir. İlkin 
mərhələdə müxtəlif bölgələrdə 12 mərkəzin 
tikintisi nəzərdə tutulubdur. Artıq onlardan 
ikisi -  Lənkəranda və Naxçıvanda istifadəyə 
verilibdir.

• Həm Lənkəranda, həm də Naxçıvanda artıq 
ürək əməliyyatları aparılır. Hər bir müalicə-di- 
aqnostika mərkəzində süni böyrək aparat- 
ları quraşdırılır və hemodializ üçün imkan- 
lar yaranır. Yəni, biz bütün bu məsələlərə 
kompleks şəkildə yanaşırıq. Azərbaycanda 
həm regionların sosial-iqtisadi inkişafı Döv- 
lət proqramı çərçivəsində yeni tibb müəs- 
sisələrinin yaradılması nəzərdə tutulub, eyni 
zamanda, Bakının qəsəbələrinin inkişafı 
proqramına əsasən, bu yaxınlarda 25 tibb 
müəssisəsi tikiləcəkdir.

• Bu il, 2007-ci ildə 50-dək tibb müəssisəsi tiki- 
lib və təmir olunubdur. Bu, çox böyük vəsait 
tələb edir və biz də bu vəsaiti artırırıq. Bir 
faktı demək kifayətdir ki, son 4 il ərzində 
səhiyyəyə ayrılan xərclər 5,4 dəfə artıb, 69 
milyon manatdan 371 milyon manata çatıb 
və növbəti illərdə biz bu vəsaiti daha da 
artıracağıq. Çünki buna böyük ehtiyac var. 
Azərbaycanın sürətli inkişafı bizə bu imkan- 
ları verir. İldən-ilə artan büdcəmiz, ildən-ilə 
artan iqtisadiyyatımız bizə əlavə imkanlar 
yaradır. Bu imkanları, ilk növbədə, sosial 
məsələlərin həllinə yönəltməliyik. Təhsilə, 
səhiyyəyə, elmə, mədəniyyətə -  bütöv- 
lükdə humanitar sahəyə. Çünki bu sahə hər

bir ölkənin inkişafı üçün çox lazımdır, çox 
vacibdir. Bir də ki, insanlar yüksək səviyyəli 
tibbi xidmət almalıdırlar. Xəstəxanalar gözəl 
olmalıdır, hər yerdə avadanlıq müasir olma- 
lıdır, çox gözəl şərait yaradılmalı, peşəkar 
kadrlar olmalıdır. Bu baxımdan Azərbaycan 
Tibb Universitetinin də çox böyük rolu, çox 
böyük xidməti var.

• Azərbaycanda peşəkar tibb kadrlarının 
yetişdirilməsi üçün burada çox böyük işlər 
görülür. Bu yaxınlarda ən istedadlı gənc- 
lər Prezidentin Ehtiyat Fondunun hesabına 
xarici ölkələrin aparıcı elm və təhsil ocaq- 
larına göndəriləcəklər. Orada yüksək təhsil 
alacaq və Vətənə qayıdıb burada gözəl işlər 
görəcəklər. Bütün bu işləri görmək üçün, 
əlbəttə ki, iqtisadi potensial möhkəm olma- 
lıdır. Biz də bunu yaradırıq. Yaxınlarda Azər- 
baycanda, ilk növbədə, Bakıda təcili tibbi 
yardımın bütün infrastrukturu dəyişdiriləcək- 
dir. Xaricdən alınmış 150 yeni, müasir təcili 
yardım maşınları gətiriləcəkdir. Yeni rabitə 
sistemi quraşdırılacaq ki, əhalinin zənglərinə 
operativ qaydada cavab verilə bilsin. Bütün 
təcili tibbi yardım sistemi dərmanlarla təchiz 
olunacaq və beləliklə, insanlara çox gözəl 
xidmət göstəriləcəkdir.

• Azərbaycanda aparılan iqtisadi islahatlar, 
siyasi islahatlar, ulu öndərin siyasi xətti bu 
gün uğurla davam etdirilir və ölkəmizin iqti- 
sadi inkişafı artdıqca, əlbəttə ki, bütün sosial 
məsələlər daha da tezliklə öz həllini tapa- 
caqdır. ilk növbədə səhiyyə sahəsinə çox 
böyük diqqət göstərilir və bundan sonra da 
göstəriləcəkdir. Biz birlikdə bu gözəl, yeni 
korpusun təməlini qoyduq. Bu bina yaxın 
zamanlarda tikilib istifadəyə veriləcək, ən 
yüksək standartlara cavab verəcəkdir.



Prezident İlham Əliyev 
Azərbaycan Dövlət 
İqtisad Universitetinin 
yeni korpusunun açılış 
mərasimində

17 oktyabr 2007

Prezident İlham Əliyev 
akademik Zərifə Əliyeva 
adına Şahtaxtı kənd orta 
məktəbində



Prezident İlham Əliyev 
Dövlət Kukla Teatrının 
əsaslı təmir və 
yenidənqurmadan sonra 
istifadəyə verilməsi 
mərasimində

28 dekabr 2007

Prezident İlham Əliyev 
Azərbaycan Tarixi 
Muzeyinin əsaslı 
təmir-bərpa işlərindən 
sonra açılış mərasimində



Prezident İlham Əliyevin 
Dövlət Kukla Teatrınm  
əsaslı təmir və 
yenidənqurmadan sonra 
istifadəyə verilməsi 
mərasimində nitqindən

• Gözəl bayram ərəfəsirıdə sevimli kukla teatrı 
əsaslı təmirdən sonra indi öz fəaliyyətini 
davam etdirir. Bu bina tarixi binadır. Artıq 
100 ildir ki, tikilibdir. İndi Bakıda müxtəlif 
teatr və muzeylər təmir olunur. Amma birinci 
təmir olunan teatr məhz kukla teatrıdır. Ona 
görə ki, biz ilk növbədə, bütün imkanlarımızı 
uşaqların rahat yaşamasına, dincəlməsinə 
yönəltməliyik, uşaqlar üçün işləməliyik və 
işləyirik. İndi Bakıda gözəl binalar çoxdur. 
Onların hamısı gözəl təmir olunur, yeniləşir. 
Şəhərimizin bu gözəl yerində də gözəl bina- 
lar kifayət qədərdir. Kukla teatrının binası 
da öz memarlığı ilə fərqlənir. Burada işləyən 
aktyorlar üçün də, tamaşaçılar üçün də yaxşı 
şərait yaradılmışdır.

• Uşaqlar bizim gələcəyimizdir. Siz gələcəkdə 
Azərbaycanın inkişafında öz sözünüzü deyə- 
cəksiniz. Vaxt gələcək, siz ölkəmizin inki- 
şafı üçün lazımi qərarlar qəbul edəcəksiniz. 
Siz bilikli, savadlı olmalısınız ki, ölkəmizin 
gələcəyi üçün bütün lazımi işləri görəsiniz. 
30 ildən sonra, 40 ildən sonra Azərbayca- 
nın inkişafı sizdən asılı olacaqdır. Ona görə, 
ilk növbədə, mütləq yaxşı oxumaq, yaxşı 
biliklərə malik olmaq lazımdır. Yaxşı vətən- 
daş olmaq və gələcəkdə doğma xalqımıza, 
Azərbaycanımıza töhfə vermək lazımdır.



2006



Prezident İlham Əliyev 
dahi bəstəkar Dmitri 
Şostakoviçin 100 illik 
yubileyinə həsr 
olunmuş beynəlxalq 
festivalın təntənəli açılış 
mərasimində

2006



Prezident İlham Əliyev 
Xaçmaz şəhərində 
ucaldılmış "Qoşa Qapı" 
ilə tanış olarkən

Xaçmaz şəhərində 
Xalça muzeyinin açılış 
mərasimində

21 dekabr 2006

Prezident İlham Əliyev 
akademik Yusif 
Məmmədəliyevin 
ev-muzeyində

2006

Prezident İlham Əliyev 
Bakının Zabrat 
qəsəbəsində Sağlamlıq 
Mərkəzinin təməlqoyma 
mərasimində

2005



Prezident İlham Əliyevin 
Bakının Zabrat qəsəbəsində 
Sağlamlıq Nərkəzinin 
təməlqoyma mərasimində 
nitqindən

2005

• Artıq iki ildir ki, Azərbaycanda regional inki- 
şaf proqramı həyata keçirilir və demək olar, 
bütün rayonlarda geniş quruculuq-abadlıq 
işləri gedir. Həm yollar, qaz xətləri çəkilir, 
elektrik stansiyaları tikilir, həm də müvafiq 
infrastruktur yaradılır. O cümlədən Azərbay- 
canın müxtəlif şəhər və rayonlarında yeni 
müalicə diaqnostika mərkəzləri inşa edilməyə 
başlanmışdır. Belə olan halda, mən fikirləş- 
dim ki, biz regionları bu proqramla əhatə 
etdik. Ancaq Bakının kənd və qəsəbələri elə 
bil ki, kənarda qaldı. Məhz bu məqsədlə bir 
ay bundan əwəl müşavirə keçirildi, konkret 
tapşırıqlar verildi. indi geniş inkişaf proqramı 
işlənib hazırlanır. Ümid edirəm ki, gələn ilin 
yanvar ayında bu proqram hazır olacaq və 
biz onu təsdiq edəcəyik.

• Bakı kəndlərinin bütün tələbatları ödənilə- 
cəkdir. Yeni yollarsalınacaq, müalicə mərkəz- 
ləri, sağlamlıq mərkəzləri, məktəblər, elektrik 
stansiyaları tikiləcək, qaz xətləri çəkiləcək, 
su təchizatı yaxşılaşacaqdır. Yəni biz bu 
məsələlərə kompleks şəkildə yanaşırıq. Artıq 
bu proqramın ilkin addımı atıldı. Baxmayaraq 
ki, proqram hələ rəsmən təsdiq olunmayıb, 
mən hesab etdim ki, biz yeni il ərəfəsində 
bu təməlqoyma mərasimini keçirək və yeni 
Sağlamlıq Mərkəzinin tikintisinə təkan verək. 
Bu gün də bunu etdik. Mən ümid edirəm ki, 
çox qısa müddət ərzində burada gözəl Sağ- 
lamlıq Mərkəzi tikilib istifadəyə veriləcəkdir. 
insanlar burada çox yüksək xidmət alacaqlar 
və bu, Zabrat qəsəbəsi üçün böyük məna, 
əhəmiyyət kəsb edən bir mərkəz olacaqdır.

• İndi Azərbaycanda inkişaf sürətlə gedir. Biz 
bütün səylərimizi iqtisadiyyatın möhkəmlən- 
məsinə yönəltmişik və 2005-ci ilin yekunları 
onu göstərir ki, iqtisadiyyatımız bu il ərzində 
çox sürətlə artıbdır. Əlbəttə, bununla yanaşı,

əlavə imkanlar yaranır, əlavə maliyyə vəsaiti 
əldə edilir. İlk növbədə, biz bu imkanlardan 
istifadə edib ölkəmizin çox güclü sosial inf- 
rastrukturunun yaranmasına çalışmalıyıq. 
Xəstəxanalar, məktəblər, yollar, elektrik, 
qaz, su təchizatı -  yəni insanları narahat edən 
məsələlər bunlardır. Bu günə qədər qəbul

edilmiş bütün proqramlar həyatda öz əksini 
tapır. Maaşlar, pensiyalar artırılır, gözəl bina- 
lar, xəstəxanalar, məktəblər tikilir. Bu gün bu 
təməlqoyma mərasiminin keçirilməsi ilə Bakı 
kəndlərinin, qəsəbələrinin yeni inkişaf mər- 
hələsi başlandı.

Prezident İlham Əliyev 
Azərbaycan Dövlət 
Filarmoniyası binasının 
əsaslı bərpadan 
sonra təntənəli açılış 
mərasimində

2004-  

2003



Prezident İlham Əliyevin 
Azərbaycan Dövlət 
Filarmoniyası binasının 
əsaslı bərpadan 
sonra təntənəli açılış 
mərasimində nitqindən

2004-  

2003

• Bu gün Azərbaycanın müasir tarixində çox 
əlamətdar bir gündür. Uzun fasilədən sonra 
Filarmoniya öz qapılarını tamaşaçılara açır. 
Filarmoniyamızın bərpası bilavasitə Prezi- 
dent Heydər Əliyevin təşəbbüsü və şəxsi 
göstərişi ilə olmuşdur. Məhz onun göstəriş- 
ləri əsasında qısa müddət ərzində Filarmo- 
niya bərpa olundu və indi ən yüksək dünya 
standartlarına cavab verir. Bu, bir daha 
onu göstərir ki, hörmətli Prezident Hey- 
dər Əliyev musiqiyə, Azərbaycanın musiqi 
mədəniyyətinə, incəsənətinə, ümumiyyətlə, 
mədəniyyətə nə qədər əhəmiyyət vermiş- 
dir. Bu diqqət, bu qayğı daim hiss olunurdu. 
Mədəniyyət işçiləri bunu çoxyaxşı bilirlər. Bu, 
1970-1980-ci illərdə də özünü göstərirdi.

• Məhz o illərdə, birinci katib Heydər Əliyevin 
səyləri nəticəsində Azərbaycan özünü dünya 
miqyasında incəsənət ölkəsi kimi, mədəniy- 
yət mərkəzi kimi təqdim edə bilibdir. Məhz 
o illər ərzində Azərbaycanın görkəmli bəstə- 
karları, müğənniləri, mədəniyyət xadim- 
ləri Sovet ittifaqının ən yüksək mükafatları, 
ordenləri ilə təltif olunmuşlar. O illərdə Azər- 
baycanda klassik musiqi inkişaf etmişdir. Eyni 
zamanda, dünya klassikasının da Azərbay- 
canda təbliğ olunmasında Heydər Əliyevin 
xidmətləri müstəsna idi. Unudulmaz klassik 
musiqi gecələri məhz bu salonda, yay möv- 
sümündə Filarmoniyamızın yay meydança- 
sında keçirilirdi. Beləliklə, Azərbaycan həm 
öz potensialını Sovet İttifaqı və dünya miq- 
yasında təqdim edə bilibdir, eyni zamanda, 
dünyanın musiqi inciləri Azərbaycanda səs- 
ləndirilmişdir.

• Azərbaycanın dövlət müstəqilliyinin ilk illə- 
rində, ümumiyyətlə, ölkəmiz çətin vəziy- 
yətdə yaşayırdı və incəsənətə, mədəniyyətə 
o qədər də böyük önəm verilmirdi. Hətta 
bəziləri Azərbaycanda, ümumiyyətlə, klassik 
musiqini qadağan etmək istəyirdilər. Amma 
1993-cü ildə xalqın tələbi ilə Heydər Əliyev

Azərbaycan rəhbərliyinə qayıdandan sonra, 
başqa sahələrdə olduğu kimi, bu sahədə 
də dönüş yarandı. Hər şey öz yerini tutdu. 
Mədəniyyət işçilərinə qayğı göstərilməyə, 
müxtəlif tədbirlər keçirilməyə başlandı. Belə- 
liklə, Azərbaycanın mədəni həyatı dirçəldi, 
canlandı.

• Ötən illər ərzində müxtəlif tədbirlər keçiril- 
miş, Heydər Əliyev tərəfindən çoxlu fəxri 
adlar verilmiş, xüsusi təqaüdlər təsis edil- 
mişdir. Bunun da məqsədi məhz o idi ki, 
Azərbaycanın mədəniyyəti inkişaf etsin, 
incəsənəti, ədəbiyyatı, bütün sahələr inkişaf 
etsin. Çünki bizim xalqımız çox istedadlı xalq- 
dır və onun imkanları olmalıdır ki, öz isteda- 
dını, öz potensialını bütün dünyaya çatdıra 
bilsin. Filarmoniyanın bərpası da məhz bu 
siyasətin məntiqi nəticəsidir.

• Baxmayaraq ki, ölkənin müxtəlif iqtisadi-so- 
sial problemləri mövcuddur, hələ ölkəmiz, 
tam mənada, öz iqtisadi potensialını yarada 
bilməyibdir, amma Filarmoniyanın bərpasına 
vəsait ayrıldı və qısa müddət ərzində bu gözəl 
bina, demək olar ki, yenidən yaradılıbdır. Biz 
hamımız bu mərasimi başqa cür təsəwür 
edirdik. Güman edirdik ki, Heydər Əliyev özü 
şəxsən bu açılışda iştirak edəcək, ürək söz- 
lərini deyəcək və beləliklə, bu binaya ikinci 
həyatı, xeyir-duanı özü verəcəkdi. Amma 
Allah bunu bizə nəsib etmədi. Ancaq eyni 
zamanda, Heydər Əliyevin fiziki yoxluğu bizi 
sarsıtmamalıdır. Onun fiziki yoxluğu o demək 
deyil ki, o, bizdən ayrılıbdır. Onun siyasəti 
yaşayır, onun ideyaları yaşayır və onun əsəri 
olan müstəqil Azərbaycan yaşayır. O, bizim 
qəlbimizdə daim yaşayacaqdır.

